
 
 

ᓄᓇᕗᑦ   ᑲᓇᑕᒥ 
 
 

ᓄᓇᕗᑦ ᒪᓕᒐᓕᐅᕐᕕᖓ 
 
 
 

ᐱᖓᔪᐊᓐᓂᒃ ᑲᑎᒪᓂᖅ ᐊᐃᑉᐹᓂᒃ ᒪᓕᒐᓕᐅᖅᑏᑦ 
 
 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 
 

ᑎᑎᕋᖅᓯᒪᓂᖏᑦ 
 

ᐅᓪᓗᖅ 16 
 

ᐱᖓᔪᐊᑦ, ᕕᕝᕗᐊᕆ 22, 2006 
 

ᖁᑉᐱᕐᓂᓖᑦ 841ᒥᒃ 886ᒧᑦ 
 
 

ᐃᖃᓗᐃᑦ 
 
 

ᐅᖃᖅᑎ: ᔫᐱ ᓄᑕᕋᒃ, ᒪᓕᒐᓕᐅᖅᑎ 



ᓄᓇᕗᑦ ᒪᓕᒐᓕᐅᕐᕕᖓ  
 

ᐅᖃᖅᑎ 
ᔫᐱ ᓄᑕᕋᒃ (ᑐᓄᓂᖅ) 

ᐃᒃᓯᕙᐅᑕᖅ, ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔨᒃᑯᓐᓄᑦ 
 

ᐊᖓᔪᖅᑲ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᓄᑦ ᑲᑎᒪᔨᖏᓐᓂᑦ   

 
ᐊᖓᔪᖅᑲ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊᓂ) 

ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ, ᒥᓂᔅᑕ 
ᐊᕙᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕘᒥ ᐃᒡᓗᓕᕆᔨᖅᔪᐊᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓂᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
 

ᑕᐃᕕᑎ ᐊᓚᕋᓚᒃ 
(ᐊᕐᕕᐊᑦ) 

ᑲᑎᒪᔩᓐᓇᐃᑦ ᑲᑎᒪᔨᖏᑦ 
 

ᔭᐃᒥᓯ ᐋᕆᐊᒃ 
(ᐅᖅᑯᕐᒥᐅᑦ) 

ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 
ᑲᑎᒪᔨᕋᓛᖑᑎᓪᓗᒋᑦ 

 
ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

ᐃᒃᓯᕙᐅᑕᖅ, ᒪᓕᒐᓕᐅᖅᑎᓕᒫᑦ 
ᑲᑎᒪᔨᖏᓐᓄᑦ; ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐊᖓᔪᖅᑲ ᓚᕖᓐᓂᐊ ᐸᕋᐅᓐ 

(ᑲᖏᖅᖠᓂᐅᑉ ᓂᒋᐊᓂ - ᑎᑭᕋᕐᔪᐊᖅ) 
ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᓄᓇᓕᓐᓂ  

ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᐅᑎᓂᑦ 
 
 

 
 

ᑕᒑᖅ ᑰᓕ 
(ᑲᖏᖅᖠᓂᐅᑉ ᑐᓄᕕᐊᓂ) 

ᑎᒃᑯᐊᖅᑕᐅᓯᒪᔪᑦ ᑲᑎᒪᔨᕋᓛᑦ; 
ᐊᐅᓚᑦᓯᓂᕐᒧᑦ ᐊᒻᒪ 

ᐱᔨᑦᓯᕋᐅᑎᖃᕐᓂᕐᒧᑦ ᑲᑎᒪᔩᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ        

 
ᔫ ᐋᓚᓐ ᐃᕝᔭᕈᑕᐃᓚᒃ 

(ᖁᕐᓗᖅᑑᖅ) 
ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 

ᑲᑎᒪᔨᕋᓛᖑᑎᓪᓗᒋᑦ; 
ᐃᒃᓯᕙᐅᑕᖅ, 

ᒪᓕᒐᓕᐅᖅᑎᑐᐃᓐᓇᓕᒫᓄᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐲᑕ ᑲᑦᑐᒃ 
(ᓴᓂᑭᓗᐊᖅ) 

ᑲᑎᒪᔩᓐᓇᐃᑦ ᑲᑎᒪᔨᖏᑦ 
 

ᐲᑕ ᕿᓚᕝᕙᖅ 
(ᐸᓐᓂᖅᑑᖅ) 

ᑲᑎᒪᔩᓐᓇᐃᑦ ᑲᑎᒪᔨᖏᑦ 
 

ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

ᐃᒃᓯᕙᐅᑕᐅᖃᑕᐅᔪᖅ, ᒪᓕᒐᓕᐅᖅᑎᓕᒫᑦ 
ᑲᑎᒪᔨᖏᓐᓄᑦ; ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
Hᐊᓐᑕ ᑐᑐ 

(ᐃᖃᓗᐃᑦ ᕿᑎᖓᓂ) 
ᑎᒃᑯᐊᖅᑕᐅᓯᒪᔪᑦ ᑲᑎᒪᔨᕋᓛᑦ; 

ᐊᐅᓚᑦᓯᓂᕐᒧᑦ ᐊᒻᒪ 
ᐱᔨᑦᓯᕋᐅᑎᖃᕐᓂᕐᒧᑦ ᑲᑎᒪᔩᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ; ᒥᓂᔅᑕ 
ᐃᖅᑲᖅᑐᐃᔪᓕᕆᓂᕐᒧᑦ; ᒥᓂᔅᑕ ᒐᕙᒪᒃᑯᑦ 

ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒥ 

 
ᑮᑦ ᐲᑕᓴᓐ 

(ᐃᖃᓗᑦᑑᑦᑎᐊᖅ) 
ᑎᒃᑯᐊᖅᑕᐅᓯᒪᔪᑦ ᑲᑎᒪᔨᕋᓛᑦ; 

ᐊᐅᓚᑦᓯᓂᕐᒧᑦ ᐊᒻᒪ 
ᐱᔨᑦᓯᕋᐅᑎᖃᕐᓂᕐᒧᑦ ᑲᑎᒪᔩᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐊᖓᔪᖅᑲ ᐃᐊᑦ ᐲᑯ 

(ᐃᖃᓗᐃᑦ ᑲᓇᓐᓇᖓᓂ) 
ᐊᐅᓚᑦᑎᔩᑦ ᓯᕗᓕᖅᑎᖓᑦ, ᒥᓂᔅᑕ 
ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 
ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒧᑦ 

 
ᐊᖓᔪᖅᑲ ᑕᐃᕕᑦ ᓯᒪᐃᓚᒃ 

(ᖃᒪᓂᖅᑐᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᑲᑎᒪᔨᒃᑯᓐᓄᑦ 

 
ᐊᖓᔪᖅᑲ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

ᐸᑎᖅ ᓇᑦᑎᖅ 
(ᓇᓄᓕᒃ) 

ᐅᖃᖅᑎᐅᑉ ᑐᓪᓕᐊ; ᑲᑎᒪᔩᓐᓇᐃᑦ 
ᑲᑎᒪᔨᖏᑦ 

 
 

ᐊᐅᓚᑦᑎᔩᑦ 
ᐊᓪᓚᑦᑎ ᔮᓐ ᑯᐊᒃ 

 
ᐊᒡᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 
ᑲᑎᒪᔨᕋᓛᓄᑦ ᐊᓪᓚᑦᑎ 

ᖂᔪ ᓄᓱᑦᑕᖅ 
 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᒪᓕᒐᓕᐅᕐᕕᒃ ᓄᓇᕘᒧᑦ 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᑕᐅᔭᑎᒎᖓᔪᖅ ᓯᓚᕐᔪᐊᒧᑦ: www.assembly.nu.ca



ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 
ᐱᖓᔪᐊᑦ, ᕕᕝᕗᐊᕆ 22, 2006 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᓖᕙᐃ ᐹᓇᐸᔅ, 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐲᑕ ᕿᓚᕝᕙᖅ, ᓯᑏᕝ ᒪᑉᓴᓚᒃ, 
ᐸᑎᖅ ᓇᑦᑎᖅ, ᐅᖃᖅᑎ ᔫᐱ ᓄᑕᕋᒃ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, ᐊᖓᔪᖅᑳ 
ᑕᐃᕕᑎ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ: ᑕᐃᒪ ᐊᐱᕆᓂᐊᖅᑕᕋ ᑐᒃᓯᐊᕈᓐᓇᕐᒪᖔᖅ ᐃᕝᔭᕈᑕᐃᓚᒃ. 
 
>>ᑐᒃᓯᐊᕐᓂᖅ 
 
ᐅᖃᖅᑎ: ᐅᓐᓄᓴᒃᑯᑦ ᓯᕗᓕᖅᑎ, ᒥᓂᔅᑕᐃᑦ, ᒪᓕᒐᓕᐅᖅᑏᑦ. ᑲᑎᒪᔾᔪᑎᒃᓴᑎᓐᓄᑦ ᓈᓴᐅᑎᖓ 2. ᑮᓇᐅᔭᓂ 
ᐊᑐᕈᒫᓂᐊᖃᖅᑐᓂ ᐅᖃᐅᓯᓐᖓᐅᑏᑦ. ᑮᓇᐅᔭᓕᕆᓂᕐᒥᑦ ᐱᓕᕆᐊᓕᒃ ᓯᒪᐃᓚᒃ. 
 

ᑲᑎᒪᔾᔪᑎᒃᓴᖅ 2: ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᖅ 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᖁᕕᐊᓱᓪᓚᕆᑦᑐᖓ ᐅᓪᓗᒥ ᓇᖏᖅᓯᔪᓐᓇᕋᒪ 
ᑖᒃᑯᐊ ᐅᖃᐅᓯᕆᐊᓂᖅᑐᒋᑦ 2006-07-ᒥ ᑮᓇᐅᔭᑦ ᐊᑐᕈᒪᓂᐊᖅᑕᕗᑦ ᒐᕙᒪᐅᓪᓗᑕ ᑕᕝᕙᓂ ᓄᓇᕗᒻᒥ.  
 
(ᑐᓵᔨᑎᒍᑦ) ᑖᒃᑯᐊ ᐅᖃᐅᓯᕐᒥᑦ ᐊᑕᐅᓯᕐᒥ ᓇᓗᓇᐃᖅᓯᔾᔪᑎᖃᕈᓐᓇᕈᒪ ᓂᕆᐅᓐᓂᐅᕗᖅ ᑖᒃᑯᓂᖓ ᐊᑐᕋᒫᖅᑐᓂᑦ 
ᓂᕆᐅᓪᓗᑕ ᑮᓇᐅᔭᓕᐅᕈᑎᒃᓴᐃᑦ ᐱᕈᕐᐸᓪᓕᐊᓗᑎ ᐃᖅᑲᑕᓇᐃᔮᒃᓴᓂᓪᓗ ᓴᖅᑮᓗᑎ ᓄᓇᕗᒻᒥᐅᓄᑦ ᑕᐃᒃᑯᐊᓗ 
ᑮᓇᐅᔭᐃᑦ ᐱᕈᖅᓴᑕᐅᑦᑎᐊᕐᓗᑎ ᓯᕗᓂᒃᓴᖃᑦᑎᐊᕈᓐᓇᓂᖅᓴᐅᓂᐊᕐᒪᑕ ᓄᓇᕗᒻᒥᐅᑕᐅᔪᑦ ᐊᒻᒪᓗᑕᐅᖅ 
ᑕᑯᓐᓇᖑᐊᖅᑕᕗᑦ ᓯᕗᓂᒃᓴᑎᓐᓂ ᑎᑭᑦᑐᓐᓇᖁᓪᓗᒋ ᓄᓇᕗᒻᒧᑦ ᐊᒻᒪ ᓄᓇᕗᒻᒥᐅᓄᑦ. 
 
ᐅᖃᖅᑏᑦ, ᑮᓇᐅᔭᖅᑐᕈᑎᒃᓴᐃᑦ 2006-ᒥ ᐊᑐᕈᒫᖅᑐᑦ ᐋᖅᑭᑦᑕᐅᓯᒪᔪᑦ ᑖᒃᑯᐊ ᓂᕆᐅᓐᓂᐅᔪᑦ 
ᐱᓪᓚᑦᑖᖑᖅᑎᓪᓗᒋᑦ ᐊᑐᕐᓗᒋᑦ ᐱᕕᒃᓴᐅᔪᓂᑦ ᐊᒻᒪᓗᑕᐅᖅ ᐃᓕᕋᓱᖏᓪᓗᑕ ᓄᓇᕗᒻᒥ ᓯᕗᓂᒃᓴᑎᓐᓄ 
ᐱᓕᕆᑦᑎᐊᕐᓗᑕ, ᐱᓗᐊᖅᑐᒥ ᐊᑐᕈᒫᖅᑐᖅ 2006-ᒥ ᑲᔪᖏᖅᓱᐃᕗᑦ ᑮᓇᐅᔭᓕᐅᕈᑎᖃᕋᓱᐊᓂᕐᒥᑦ 
ᐱᕈᖅᓴᐃᓂᕐᒥᑦ ᐊᒻᒪᓗᑦᑕᐅᖅ ᓄᓇᕗᒻᒥᐅᑕᐃᑦ ᑮᓇᐅᔭᓂ ᐱᕈᖅᓴᐃᖁᓪᓗᒋᑦ ᐃᖅᑲᓇᐃᔮᑎᒍᑦ ᐱᕕᒃᓴᑎᒍᓪᓗ 
ᑮᓇᐅᔭᓂ ᐊᑐᖅᑐᑦ ᐃᓄᖁᑎᒋᔭᖏᓐᓄᑦ ᐊᒻᒪᓗ ᓄᓇᓖᑦ ᖃᓄᐃᖏᑦᑎᐊᖁᓪᓗᒋᑦ ᓄᓇᕗᒻᒥᐅᑕᐃᑦ 
ᐃᓚᐅᑦᑎᐊᕈᓐᓇᓂᐊᕐᒪᑕ ᑕᒪᒃᑯᓂᖓ ᓴᖅᑭᐸᓪᓕᐊᓂᐊᖅᑐᓂᑦ ᓄᓇᕗᒻᒥ. ᓴᐳᒻᒥᓱᖅᑐᑎ ᐃᓕᖅᑯᓯᑦᑎᓐᓂ 
ᐊᒻᒪᓗᑦᑕᐅᖅ ᐊᕙᑎᑦᑎᓐᓂ ᐊᓐᓂᕆᔭᑦᑎᓐᓂ. ᓴᖓᑎᑦᑎᓗᓂ ᐊᖓᕋᖅᓯᒪᓂᕆᔭᑦᑎᓐᓂ ᑮᓇᐅᔭᐃᑦ 
ᐊᐅᓚᑕᐅᑦᑎᐊᖁᓪᓗᒋ ᑲᒪᒋᑦᑎᐊᕐᓗᑎᒍᓪᓗ ᒐᕙᒪᐅᓂᐊᖅᑎᓪᓗᑕ ᐊᒻᒪᓗᑦᑕᐅᖅ ᑐᒃᓯᕋᖅᑐᑦ ᓄᑖᓂ ᑲᓇᑕᐅᑉ 
ᒐᕙᒪᓕᕆᓕᖅᑕᖏᓐᓂ, ᐃᕐᓃᓐᓇᖅ ᐱᓕᕆᖁᓪᓗᒋᑦ ᐱᔭᕇᖅᑕᐅᓯᒪᖏᑦᑐᓂ ᐊᑯᓂᑲᓪᓚᐅᓕᖅᑐᖅ 
ᑮᓇᐅᔭᖅᑖᖅᑎᑕᐅᖃᑦᑕᕐᓂᖏᓐᓄ ᑲᓇᑕᐅᑉ ᒐᕙᒪᒃᑯᖏᓐᓄ ᓄᓇᕗᑦ ᐊᒻᒪᓗᑦᑕᐅᖅ ᐱᓕᕆᐊᒃᓴᐃᑦ 
ᓄᑦᑎᖅᑕᐅᓂᖏᓐᓄᑦ ᑕᐃᒪᓐᓇ ᑮᓇᐅᔭᓂ ᐃᓯᖅᐸᓪᓕᐊᔪᓂ ᓄᓇᕗᒻᒦᖔᖅᑐᓂ ᐱᖁᓪᓗᒋᑦ.  
 
ᐅᖃᖅᑏ, ᐅᑭᐅᑕᖅᑐᒥᐅᑕᑎᑐᑦ ᓈᓚᖃᑕᐅᑦᑎᐊᓚᐅᖅᑐᖓ ᐊᖓᔪᖅᑳᔪᐊᕆᓕᖅᑕᖓ ᑲᓇᑕ Hᐊᐳᖑᔪᖅ 
ᐅᖃᓪᓚᑎᓪᓗᒍ ᖃᐅᑉᐸᑦ ᓂᕈᐊᖅᑕᐅᓂᐊᓕᖅᑎᓪᓗᒍ ᐅᖃᓪᓚᓚᐅᖅᑐᖅ ᐅᑭᐅᑕᖅᑐᒥ  



ᐱᖓᔪᐊᑦ, ᕕᕝᕗᐊᕆ 22, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

842

ᐱᕕᒃᓴᐅᔪᒥ ᐊᒻᒪᓗᑦᑕᐅᖅ ᐊᖏᖅᓯᒪᓪᓗᓂ ᐃᑲᔪᕈᒪᓪᓗᓂ ᐅᕙᒍᑦ ᑕᑯᔪᒪᔭᑦᑎᓐᓂ ᐱᓇᓱᑦᑎᓪᓗᒋᑦ. ᑕᕝᕙ 
ᓄᓇᕗᒻᒥᐅᔪᖅ ᓂᕆᐅᓐᓂᐅᔪᖅ ᐱᓯᒪᔭᕗᑦ ᐅᑭᐅᑕᖅᑐᒥᐅᑕᐅᔪᒍᓪᓗ.  
 
ᐱᖃᑎᒋᓪᓗᒍ ᓯᕗᓕᖅᑎ ᐅᑲᓕᖅ ᒪᓕᒐᓕᐅᖅᑏᓪᓗ ᑲᑎᒪᔨᒋᔭᖏᑦ ᐊᒻᒪᓗᑦᑕᐅᖅ ᓄᓇᕗᒻᒥᐅᓂ ᓄᓇᕗᒻᒥ 
ᐃᓗᐊᓂ. ᖁᕕᐊᓱᑦᑐᖓ ᐅᐱᒍᓱᒋᐊᒃᓴᖅ Prime Minister Hᐋᐳᒧᑦ ᐊᒻᒪᓗᑦᑕᐅ ᓄᑖᓄᑦ ᒐᕙᒪᒋᔭᖏᓐᓄᑦ. ᒫᓐᓇ 
ᑐᒃᓯᕋᕐᕕᒋᓕᖅᑕᒃᑲ ᐊᒻᒪᓗᑦᑕᐅᖅ ᒥᓂᔅᑕᐅᖃᑎᒋᔭᖏᑦ ᐃᕐᓃᓐᓇᖅ ᐊᖏᖅᓯᒪᔭᖏᓐᓂ ᐱᓕᕆᒋᐊᖁᓕᖅᑐᒋᑦ 
ᐃᖅᑲᓇᐃᔭᖃᑎᖃᕐᓗᑎ ᐅᕙᑦᑎᓐᓂ ᑕᐃᒃᑯᐊ ᑕᑯᓐᓇᖑᐊᖅᑕᕗᑦ ᑎᑭᑦᑐᓐᓇᖁᓪᓗᒋᑦ.  
 
ᐅᑲᓕᐅᑉ ᓯᕗᓕᖅᑎᒋᔾᔪᓗᑎᒍᑦ ᐊᒃᓱᕈᖅᑐᑕ ᐱᔪᒪᓇᓱᑉᐳᒍᑦ ᐊᑐᕈᒪᓪᓗᑕ ᑕᒪᒃᑯᓂᖓ ᐱᕕᒃᓴᐅᔪᓂ 
ᓯᕗᓂᒃᓴᑎᓐᓃᑦᑐᓂ ᐊᒃᓱᕈᖅᑐᑕᓗ ᐊᖑᒪᑎᒍᒪᔪᒍᑦ ᑐᕌᒐᒃᓴᕆᔭᕗᑦ ᐊᒻᒪᓗ ᓯᕗᓪᓕᐅᑎᔭᐅᓯᒪᔪᑦ 
ᐱᓇᓱᐊᖅᑕᕗᑦᑎᓐᓂ ᐱᔪᒪᔭᖏᑦ ᓄᓇᕗᒻᒥ ᑕᐅᑐᖑᐊᖅᑕᖏᑦ ᐱᔭᐅᖁᓪᓗᒋᑦ ᓯᕗᒧᐊᑦᑎᐊᕈᓐᓇᖁᓪᓗᑕ 
ᓯᕗᓂᒃᓴᑎᓐᓂ ᐊᒻᒪᓗᑦᑕᐅᖅ ᑐᕌᒐᒃᓴᕆᔭᕗᑦ ᐱᓇᓱᑦᑎᐊᓂᐊᖅᑕᕗᑦ ᓴᓐᖏᔪᒥ ᓄᓇᕗᖃᕐᓗᑕ ᒪᑭᒪᑦᑎᐊᕐᓗᓂ. 
 
ᐃᖅᑲᓇᐃᔭᓕᖅᑎᓪᓗᑕ ᑕᒪᒃᑯᓂᖓ ᐱᓕᕆᐊᒃᓴᑎᓐᓂ ᑕᑯᔪᒪᔭᑦᑎᓐᓂ ᐊᒻᒪᓗ ᓂᕆᐅᒋᔭᑦᑎᓐᓂ ᓯᕗᓂᒃᓴᑎᓐᓂ 
ᓅᑉᐸᓪᓕᐊᓂᐊᕐᐳᖅ ᐊᑐᕐᓗᒋ ᑖᒃᑯᐊ ᑮᓇᐅᔭᖅᑐᕈᑎᒃᓴᑎᓐᓄ ᐊᑐᕈᒫᖅᑐᑦ 2006-ᒥ.  
 
ᑖᓐᓇ, ᐅᖃᖅᑏ, 2006-ᒥ ᐊᑐᕈᒫᖅᑐᑦ ᐊᖏᖅᓯᒪᔪᑦ ᑖᒃᑯᓂᖓ ᑮᓇᐅᔭᓂ ᑲᒪᑦᑎᐊᖁᓪᓗᒋ ᑮᓇᐅᔭᓕᕆᓂᐅᑉ 
ᐊᕐᕌᒍᐊᓂ, ᑮᓇᐅᔭᐃᓪᓗ ᐊᑐᖅᑕᐅᑦᑎᐊᖁᓪᓗᒋᑦ ᐱᒻᒪᕆᐅᔪᓄᑦ ᓴᖅᑭᑦᑎᓂᐊᕐᒪᑦ ᓯᕕᑐᔪᒧᑦ ᐃᑲᔪᕈᑎᐅᓂᐊᖅᑐᓂ 
ᓄᓇᕗᒧ ᓄᓇᕗᑦ ᐃᓗᐊᓂ.  
 
ᐊᑐᕈᒫᖅᑐᑦ 2006 ᐃᓗᐊᓂ:  
 

 $873 ᒥᓕᐊᓂ ᐊᑐᕐᓂᐊᖅᑐᒍᑦ ᐱᔨᑦᑎᕆᓗᑎᒍᑦ ᐱᔨᑦᑎᕋᐅᑎᖏᓐᓄᓪᓗ ᓄᓇᕗᒻᒥᐅᑦ ᐊᑭᑦᑐᕆᐊᕐᓗᒋ 
3.4-ᐳᓴᓐᒥ 2005-06 ᐃᓗᐊᓂ; 

 ᐊᑐᕐᓂᐊᖅᑐᒍᑦ $103.5 ᒥᐊᓕᐊᓂ ᐊᑭᑐᔪᖅᑐᕈᑎᒃᓴᓄᑦ; 
 ᐊᒻᒪᓗᑦᑕᐅᖅ ᓂᕆᐅᑦᑐᒍᑦ ᐅᖓᑖᓃᑦᑐᖅ $ᐱᓕᐊᓐ ᐱᓂᐊᖅᑐᒍᑦ ᑮᓇᐅᔭᐃᑦ ᐃᓯᖅᐸᓪᓕᐊᔪᑦ ᑖᓐᓇ 

ᐊᑭᑦᑐᕆᐊᖅᓯᒪᔪᖅ 2.5 ᐳᓴᑐᐃᓐᓇᕐᒥ.  
 
ᑕᕝᕙᖓ ᑮᓇᐅᔭᖅᑐᕈᑎᒃᓴᑦ ᐊᑐᕈᒫᖅᑐᑦ 2006-ᒥ ᓂᕆᐅᑦᑐᑦ ᐊᑭᓕᒃᓴᖃᕐᓂᐊᕋᓱᒋᓪᓗᑕ ᐊᐅᓚᔾᔪᑎᓄᑦ $7.6 
ᒥᓕᐊᓂ 2006-07-ᒥ.  
 
ᐅᖃᖅᑏ, ᓄᓇᕗᑦ ᐅᓄᑲᓪᓚᑦᑐᓂᑦ ᐊᒃᓱᕈᕐᓇᖅᑐᕈᑎᖃᕐᒪᑕ ᑭᐅᓇᓱᒃᓱᒋ ᐊᒃᓱᕈᕐᓇᖅᑐᑦ ᐊᑕᐅᑦᑎᒃᑯᑦ ᑖᒃᑯᐊ 
ᐊᖏᖅᓯᒪᓂᕆᔭᕗᑦ ᐱᓇᓱᓪᓗᑎᒍ ᑮᓇᐅᔭᓂ ᑲᒪᑦᑎᐊᓂᐊᕐᓂᕆᔭᕗᑦ ᐃᓪᓗᓕᐅᑦᑎᐊᓂᐊᕐᒪᑦ ᐊᒃᓱᕈᕐᓇᑑᒻᒪᑦ. 
ᑭᓯᐊᓂ ᐊᒃᓱᕈᓐᓇᖅᑐᓂᓪᓗ ᐃᓱᒪᓕᐅᖃᑦᑕᕆᐊᖃᕐᓂᐊᖅᖢᑕ. ᒫᓐᓇ ᐃᒪᓐᓇᐃᓕᖓᒻᒪ ᐅᓪᓗᒥ 82-ᐳᓴᓐᓗᐊᖏᑦ 
ᑮᓇᐅᔭᐃᓐ ᐃᓯᖅᐸᓪᓕᐊᔪᓐ ᑲᓇᑕᐅᑉ ᒐᕙᒪᒃᑯᖏᓐᓃᖔᒻᒪᑕ ᐊᖅᑯᑎᒋᓪᓗᒋᑦ ᑕᐃᒃᑯᐊ ᑮᓇᐅᔭᐃᓐ ᑐᓂᔭᐅᕙᑦᑐᓐ 
ᐋᖅᑭᒃᓯᒪᓂᕆᔭᖓ. ᒪᓕᒐᓕᐅᖅᑏ, ᑕᕝᕙᓂ ᑐᑭᓯᒪᑦᑎᐊᕐᒪᑕ ᐊᔭᐅᖅᑐᐃᖃᑦᑕᕋᓗᐊᖅᑎᓪᓗᒋᑦ ᐱᕈᖅᐸᓪᓕᐊᔪᓪᓗ 
ᑭᖒᒪᔭᒥᓐᓂᒃ ᓄᓇᕘᒥᐅᓐ ᐱᒐᓗᐊᖅᑎᓪᓗᒋᑦ. ᑲᓇᑕᐅᑉ ᒐᕙᒪᒃᑯᖏᑦ ᓄᓇᕗᒻᒧ ᑐᓂᓯᓯᒪᒻᒪᑕ 3.5%-ᓴᑐᐃᓐᓇᕐᒥᒃ 
ᐱᕈᖅᐸᓪᓕᐊᔾᔪᑎᒋᓂᐊᖅᑕᖓᓂᒃ ᑮᓇᐅᔭᖅᑖᕈᑎᒋᓂᐊᖅᑕᑦᑕ. ᑕᕝᕙᓐᖓᓐ ᑕᐃᒪᓐᓇ ᑮᓇᐅᔭᓂᒃ 
ᐊᑐᒃᑲᓐᓂᕈᓐᓇᓗᐊᖏᓐᓇᑦᑕ ᑭᓯᐊᓂ ᐊᑭᓕᒃᓴᓂᑲᓪᓚᓪᓗᑕ ᑮᓇᐅᔭᓕᐅᕈᑎᒋᓇᓱᐊᖅᑕᕗᓐ ᓯᕗᓂᒃᓴᒥ 
ᐊᑦᑕᓈᕿᓕᕐᓗᑎᒃ. ᐅᖃᖅᑏ, ᑕᕝᕙ ᑕᒪᓐᓇ ᐊᑦᑕᕐᓈᕿᓂᖅ ᐊᑐᓐᓇᒪᔾᔮᖏᑕᕗᓐ.  
 
ᐊᑐᕈᒫᖅᑐᓐ 2006 ᐱᖃᓯᐅᔾᔨᓯᒪᕗᓐ ᑭᓐᖒᒪᔭᐅᔪᓂᒃ ᓯᓚᑐᔫᓗᑕ ᐃᓱᒪᓕᐅᕈᑎᒋᔭᕆᐊᖃᕐᓂᐊᖅᑕᕗᓐ ᓲᕐᓗ 
ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᓐ ᐱᕙᓪᓕᐊᑎᑦᑎᓂᕐᒥᒃ ᑮᓇᐅᔭᓂᓪᓗ ᐊᑐᕐᓂᕐᒥᒃ ᐃᓄᖁᑎᑦᑎᓐᓄᑦ ᓄᓇᓖᓪᓗ 
ᖃᓄᐃᖏᑦᑎᐊᖁᓪᓗᒋᓐ ᐊᒻᒪᓗᒃᑕᐅᖅ ᐱᖁᑎᔾᔪᐊᑦ ᑕᒪᒃᑯᐊ ᐱᔭᐅᔭᕆᐊᓖᓐ. ᑮᓇᐅᔭᐃᓪᓗ ᐱᕈᔅᓴᖅᑕᐅᓗᑎᒃ 
ᐱᐅᖅᓱᐊᖅᑕᐅᓂᖓᓂᒃ ᐃᓕᖅᑯᓯᕗᑦ ᐊᒻᒪᓗᒃᑕᐅᖅ ᓄᓇᕗᓐ ᐊᓯᐅᖁᓇᒍ ᓯᕗᓂᒃᓴᑎᓐᓂ.  
 



ᐱᖓᔪᐊᑦ, ᕕᕝᕗᐊᕆ 22, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐊᖏᖅᓯᒪᓂᕆᔭᕗᓐ ᑮᓇᐅᔭᓂᒃ ᑲᒪᑦᑎᐊᕈᒪᓂᕆᔭᕗᓐ ᐊᑐᖅᓯᒪᒋᕗᓐ ᐊᐅᓚᑦᔪᑎᒋᔭᖏᓐᓄᑦ ᒐᕙᒪᒃᑯᑦ. 
ᓄᓇᕗᒥᐅᓪᓗ ᐊᐅᓚᑦᑎᐊᖁᔨᒻᒪᑕ. ᐊᒻᒪᓗᑦᑕᐅᖅ ᐊᐅᓚᑦᑎᑎᐊᕐᓂᐊᕐᕋᓱᒋᑦᑎᓪᓗᑎᒃ ᓂᕆᐅᒻᒪᑕ 
ᒪᑐᐃᖓᑦᑎᐊᕐᓗᑕ, ᑭᐅᒍᓐᓇᑦᑎᐊᕐᓗᑕᓗ ᐊᑐᑦᑎᐊᕐᓗᒋᓪᓗ ᑕᒪᒃᑯᐊ ᐱᓕᕆᔾᔪᑎᒃᓴᕗᓐ. ᒐᕙᒪᐅᓪᓗᑕ ᐊᒃᓱᕈᑦᑐᑕ 
ᐱᓕᕆᔪᒪᑦᑎᐊᖅᐳᒍᓐ ᐊᖑᒻᒪᑎᒍᓐᓇᕐᓂᐊᕐᕋᑦᑎᒍ ᓂᕆᐅᒋᔭᐅᔪᓐ. 
 
ᐊᕐᕌᒍᒋᔭᑦᑎᓐᓂ ᓯᕗᒧᐊᑦᑎᑦᑎᓂᐊᕐᕋᑦᑕ ᐅᓄᑲᓪᓚᒃᑐᓂᒃ ᐊᐅᓚᑦᔭᒋᐊᖅᑕᐅᔪᓂᒃ ᐅᓪᓗᒥᓯᐅᑎᕈᖅᑕᐅᓂᐊᕐᒪᑕ 
ᐊᐅᓚᑦᔪᑎᒋᖃᑦᑕᖅᑕᕗᓐ ᓴᓐᖓᑦᑎᕆᐊᕐᓗᒋᓪᓗ ᑮᓇᐅᔭᖅᑐᕈᑎᒃᓴᓐ ᑮᓇᐅᔭᓕᕆᔾᔪᑎᓄᑦ ᐊᐅᓚᑕᐅᓂᖏᓐᓄᑦ. 
ᐱᖁᔭᖅᔪᐊᑦ ᓇᓗᓇᐃᑦᑎᐊᕐᓗᒋᓪᓗ ᐱᓕᕆᐊᒃᓴᖏᓐ ᑭᐅᔪᓐᓇᕆᐊᖃᓐᓂᖏᓪᓗ ᒥᓂᔅᑕᐅᔪᓐ ᐊᖓᔪᖅᑲᐅᑎᐅᔪᓪᓗ 
ᐱᐅᓯᒋᐊᕐᓗᒋᓪᓗ ᒪᓕᒐᕆᔭᖏᓐ ᓴᖅᑭᔮᓕᑦᑎᐊᕐᓂᐊᕐᒪᑕ ᒐᕙᒪᒃᑯᓐ ᑎᒥᖁᑎᒋᔭᖏᑕ ᑯᐊᐳᕆᐊᓴᐅᔪᓐ 
ᐊᒻᒪᓗᒃᑕᐅᖅ ᑕᒪᒃᑯᐊ ᐃᖅᑲᓇᐃᔭᕐᓂᕆᔭᖏᓐ ᒐᕙᒪᒃᑯᓐ ᒪᓕᒐᓕᐅᖅᑎᓪᓗ ᑲᑎᒪᔨᖏᑕ 
ᐊᑐᐃᓐᓇᐅᑎᑕᐅᖃᑦᑕᕐᓗᑎᒃ. 
 
ᐅᖃᖅᑏ, ᓴᓐᖏᔪᒥᒃ ᐊᖏᖅᓯᒪᓂᖃᑦᑎᓪᓗᑕ ᑮᓇᐅᔭᓕᕆᓂᐅᑉ ᐊᕐᕌᒍᐊᒥᒃ ᑲᒪᑦᑎᐊᕈᒪᓪᓗᑕ ᑕᐃᒪᓐᓇ 
ᐊᓪᓗᕐᓂᐅᕗᖅ ᐃᒻᒥᒃᑯᑦ ᓄᖒᑦᑎᕙᓪᓕᐊᖏᓪᓗᑕ ᓯᕗᓂᒃᓴᖃᕐᓂᐊᕐᓂᑦᑎᓐᓂᒃ ᐊᑐᐃᓐᓇᖃᓪᓗᑕᓗ ᐱᕕᒃᓴᐅᔪᓂᒃ. 
ᒐᕙᒪᕗᒃᑯᓐ ᑕᐃᒪᓐᓇ ᐱᓕᕆᔭᕆᐊᖃᕐᓂᐊᕐᒪᑕ. ᐊᑭᑦᑐᕋᐅᑎᕕᐅᒍᓐᓇᖅᓯᓗᓂ. Business-ᖑᔪᓄᑦ ᐊᒻᒪᓗ 
ᑎᓕᐅᕆᓗᑎᒃ ᓄᓇᕗᑦ ᐃᓗᐊᓂ ᑮᓇᐅᔭᓂᒃ ᐊᑐᕐᓂᖅᓴᐅᖁᓗᒋᓐ.  
 
ᐊᑯᓂᓗᐊᕌᓗᒃ ᓄᓇᕗᑦ ᑮᓇᐅᔭᓕᐅᕈᑎᒋᔭᖓ ᐊᔪᓕᖅᑕᐅᖃᑦᑕᖅᓯᒪᒻᒪᓐ ᒐᕙᒪᒃᑯᓐ ᐊᑐᕐᓂᖏᓐᓄᑦ ᑮᓇᐅᔭᓂᒃ. 
ᐊᒃᑐᐃᓂᖃᖃᑦᑕᖅᓯᒪᒻᒪᓐ ᑕᕝᕙᓐᖓᑦ ᑮᓇᐅᔭᖅᑐᕈᑎᒃᓴᑎᓐᓂᒃ ᑭᓯᐊᓂ ᐱᓕᕆᓇᓱᒃᑲᑦᑕ ᑲᓇᑕᐅᑉ 
ᒐᕙᒪᒃᑯᖏᓐᓂᑦ ᑕᑎᖃᕐᓂᖏᓐᓂᒃ ᐅᕝᕙᓘᓐᓃᒃ ᑮᓇᐅᔭᓂᒃ ᐊᑐᖃᑦᑕᕐᓂᕆᔭᖏᓐᓂᒃ. ᓯᕗᓂᒃᓴᕗᑦ ᑲᓇᑕᐅᑉ 
ᒐᕙᒪᒃᑯᖏᓐᓄᑦ ᑎᒍᒥᐊᖅᑕᐅᖏᓐᓇᓂᐊᕐᒪᑦ ᓇᒻᒥᓂᖅ ᐅᕙᒎᖏᑦᑐᖅ. ᑕᐃᒪᓐᓇᐃᑦᑐᒥᒃ ᓯᕗᓂᒃᓴᖃᕈᒪᖏᓇᑦᑕ 
ᓄᓇᕗᒻᒥ ᐅᕝᕙᓘᓐᓃᑦ ᑭᖑᕚᒃᓴᖏᓐᓄᑦ ᓄᓇᕗᒻᒥᐅᓐ. 
 
>>ᐸᑦᑕᑐᖅᑐᑦ 
 
ᓄᓇᕗᑦ ᓯᕗᓂᒃᓴᖓ ᓲᕐᓗ ᐊᑦᔨᒌᖏᑦᑐᓂᒃ ᑮᓇᐅᔭᓕᐅᕈᑎᒃᓴᖃᒻᒪᑕ ᓯᕕᑐᔪᒧᓐ ᑮᓇᐅᔭᓕᐅᕈᓐᓇᖁᓪᓗᒋᑦ 
ᓴᓇᓗᑎᓪᓗ ᕕᓯᓂᔅᖑᔪᓄᑦ ᐊᑐᖅᑕᐅᖃᑦᑕᓂᐊᖅᑐᓂᒃ ᓄᓇᕗᒻᒥ ᑮᓇᐅᔭᓂᒃ ᐊᑐᕈᓐᓇᕐᓂᐊᕐᒪᑕ ᐊᒻᒪᓗ 
ᕕᓯᓂᔅᓯᖃᕝᕕᒋᓗᓂᔾᔪᒃ. ᑕᐃᓐᓇ ᐱᑦᔪᑎᒋᓪᓗᒍ ᒐᕙᒪᒃᑯᓐ ᓴᖅᑭᑦᑎᓂᐊᖅᑐᓐ ᐅᓄᑲᓪᓚᒃᑐᓂᒃ ᐱᕕᔾᔪᐊᖑᔪᓂᒃ 
ᐊᐅᓚᑦᔭᒋᐊᕈᑎᓂᒃ ᐊᕐᕌᒍᒋᔭᑦᑎᓐᓂ. ᓯᕗᓪᓕᕐᒥ ᒐᕙᒪᕗᓐ ᐱᒻᒪᕆᐅᔪᓂᒃ ᐊᓪᓗᖅᓯᒪᓂᐊᖅᑐᓐ ᑕᒪᒃᑯᐊ 
ᐊᑭᑦᑐᕋᐅᑎᔪᓐᓇᖃᑦᑕᓂᐊᕐᒪᑕ ᑖᒃᓰᔭᕈᑎᐅᔪᑦ ᑲᔪᖏᖅᓴᐃᓗᑎᓪᓗ ᑮᓇᐅᔭᓕᐅᕈᑎᖃᕋᓱᐊᕐᓂᖅ ᐱᕙᓪᓕᐊᖁᓪᓗᒍ 
ᓄᓇᕗᒻᒧ. 
 
ᖁᕕᐊᓱᒃᑐᖓ ᐅᓪᓗᒥ ᑐᓴᖅᑎᑦᑎᔭᕆᐊᔅᓴᖅ ᐊᑐᕐᓗᒍ ᐃᐳᕈ 1, 2006-ᒥ, ᒐᕙᒪᕗᓐ ᓴᓇᓂᐊᖅᑐᓐ ᓄᑖᓂᒃ 
ᐊᖅᑯᑎᐅᖏᑐᒃᑯᓐ ᐅᖅᓱᐊᓗᒃᑐᕈᑎᒥᓂᕐᓂᒃ ᑖᒃᓰᔭᕈᑎᖏᓐᓄᑦ, ᐅᑎᖅᑐᒃᓴᓄᑦ, ᐳᓚᕋᖅᑐᓕᕆᓂᕐᒧᓐ, 
ᐊᖑᓇᓱᒃᑐᓕᕆᓂᕐᒧᓐ, ᐊᖑᓇᓱᒋᐊᖅᑎᑦᑎᓂᕐᒧᓐ, ᐃᖃᓪᓕᐊᑎᑦᑎᓂᕐᒧᓐ, ᐅᔭᕋᕐᓂᐊᖅᑐᓕᕆᓂᕐᒧᓪᓗ. 
 
>>ᐸᑦᑕᑐᖅᑐᑦ 
 
ᐊᖅᑯᑎᐅᖏᑐᒃᑯᓐ ᐅᖅᓱᐊᓗᒻᒧᓐ ᑖᒃᓯᓄᑦ ᐅᑎᖅᑐᒃᓴᐅᓂᐊᖅᑐᓐ ᐃᑲᔪᖅᑐᐃᓂᐊᖅᑐᓐ ᐊᖑᓇᓱᒃᑎᓐ, 
ᒥᑭᒋᐊᕐᓂᐊᕐᑎᒃᑯᑦ ᐊᒻᒪᓗ ᐃᖃᓪᓕᐊᑎᐅᖃᑦᑕᖅᑐᓄᑦ, ᐊᖑᓇᓱᒃᑎᐅᖃᑦᑕᖅᑐᑦ ᐊᒃᑐᐃᖃᑦᑕᕐᓂᐊᕐᓕᕐᒪᑕ 
ᑕᒪᒃᑯᓄᖓ ᐊᑐᓚᐅᖅᓯᒪᔭᖏᓐᓄ. ᐅᖃᖅᑏ, ᑖᓐᓇ ᐊᐅᓚᑦᔭᒋᐊᕈᑎᐅᔪᖅ ᐊᑑᑎᖃᑉᐳᖅ ᑕᒪᒃᑯᐊ ᑲᑉᐸᓂᐅᔪᓐ 
ᕿᓂᖅᑎᐅᔪᓐ ᐊᒻᒪᓗ ᐱᕙᓪᓕᐊᑎᑦᑎᔨᐅᔪᓐ, ᕕᓯᓂᔅᓯᖑᔪᒥᒃ ᓄᓇᕗᒻᒥ ᕕᓯᓂᔅᓯᖃᕝᕕᑦᑎᐊᕙᐅᒍᓐᓇᖁᓪᓗᒍ. 
ᖃᐅᔨᒪᔪᒍᑦ ᑲᓇᑕᒥᐅᑦ ᐊᔪᖅᓴᖏᑦᑐᒻᒪᕆᐊᓘᒻᒪᑕ ᓄᓇᒥᐅᑕᓂᒃ, ᓄᓇᒥᐅᑕᐅᖏᑦᑐᓂᓪᓗ.  
 
ᑕᐃᒪᓐᓇᐃᑦᑐᓂᒃ ᐊᑭᑦᑐᕋᐅᑎᖃᕈᓐᓇᕐᓗᑎᒃ ᑖᑦᓰᔭᐃᔭᕈᑎᖃᖏᑎᓪᓗᒍ ᐅᑎᖅᑐᒃᓴᖃᖏᑎᓪᓗᒍ, ᕿᓂᕐᓂᖅ 
ᐱᕙᓪᓕᐊᑎᑦᑎᓂᕐᒧᓪᓗ ᑕᐃᒪᓐᓇ ᓂᕈᐊᕈᓐᓇᖃᑦᑕᕐᒪᑕ ᐊᓯᑦᑎᓐᓄᑦ ᑮᓇᐅᔭᓂᒃ ᐊᑐᑦᑎᐊᕈᒪᓪᓗᑎᒃ.  

ᑕᐃᒪᓐᓇᐃᓕᑎᑦᑎᔪᒪᖏᓇᑦᑕ. ᐊᒃᓱᕈᑦᑐᑕ ᐱᓕᕆᔪᒪᔪᒍᓐ ᐊᑭᑦᑐᕋᐅᑎᕕᐅᒍᓐᓇᖃᑦᑕᕐᓂᐊᕐᕋᑦᑕ. ᐊᒃᓱᕈᖅᑐᑕᓗ 
ᐱᓕᕆᔪᒪᕗᒍᓐ ᐱᕕᒃᓴᖃᑦᑎᑕᐅᖁᓪᓗᑕ ᑮᓇᐅᔭᓕᐅᕈᑎᖃᕋᓱᐊᕐᓂᖅ ᐱᕈᑉᐸᓪᓕᐊᖁᓪᓗᒍ. 
ᐅᓄᕐᓂᑐᐃᓐᓇᐅᖏᑦᑐᒃᑯᓐ, ᐱᕙᓪᓕᐊᑎᑦᑎᓂᑐᐃᓐᓇᐅᖏᑦᑐᒃᑯᓪᓗ, ᐳᓚᕋᕐᓂᒃᑯᑦ, ᐊᖑᓇᓱᓐᓂᒃᑯᓐ, 
ᐊᐅᓚᐅᔾᔨᓂᒃᑯᓐ, ᐃᖃᓪᓕᐊᓂᒃᑯᓐ, ᐅᔭᕋᕐᓂᐊᕐᑎᒃᑯᓪᓗ. ᐊᒃᓱᕈᕐᖢᑕᓕ ᐃᑲᔪᖅᑐᐃᔪᒪᕗᒍᑦ ᑮᓇᐅᔭᓕᐅᕈᑎᒃᓴᐃᑦ 
ᐱᕈᖅᐸᓪᓕᐊᖁᓪᓗᒋᑦ ᓄᓇᕘᒥ ᓄᓇᓕᐅᔪᑦ ᐃᑲᔪᖅᑐᖅᑕᐅᖁᓪᓗᒋᑦ.  
 
ᐅᖃᖅᑏ ᐅᖅᓱᐊᓗᐃᑦ ᑕᒃᓰᔭᖅᑕᐅᓂᖏᓐᓂᑦ ᐅᑎᖅᑐᒃᓴᐅᔪᖅ ᑖᓐᓇ ᓇᓛᒎᖅᑐᒃᑯᑦ ᑐᓴᖅᑕᐅᖕᒪᑦ 
ᑮᓇᐅᔭᓕᐅᕈᑎᖃᕋᓱᐊᖅᑎᓄᑦ ᑖᒃᑯᐊ ᑭᓯᐊᓂ ᐱᔅᓂᓯᖑᔪᓄᑦ ᐅᔭᕋᖕᓂᐊᖅᑎᓄᓪᓗ ᐊᑑᑎᖃᕐᓂᐊᕐᒪᑦ. ᒐᕙᒪᒃᑯᑦ 
ᑐᑭᓯᓂᐊᕐᒪᑕ ᐊᑭᑐᔪᒻᒪᕆᐊᓘᖕᒪᑦ ᑕᒫᓂ ᐱᔅᓂᖃᕆᐊᒃᓴᖅ ᑮᓇᐅᔭᓂᒃᓗ ᐱᕈᖅᓴᐃᓇᓱᒋᐊᒃᓴᖅ ᑕᕝᕙᓂ 
ᓄᓇᖁᑎᑦᑕ ᑮᓇᐅᔭᖁᑎᖏᓐᓂᑦ ᐊᒃᑐᐃᓯᒪᖕᒥᖕᒪᑕ ᓄᓇᕘᒥᐅᓂᑦ ᐊᑐᓂᑦ.  
 
ᐃᓚᖏ ᑕᐃᒪᓕ ᑮᓇᐅᔭᕗᑦ ᑕᒪᓐᓇ ᓯᕗᒧᐊᑦᑎᐊᖁᓪᓗᒍ ᓇᓛᒎᖅᑐᒃᑯᑦ ᐊᒻᒪᓗᑦᑕᐅᖅ ᑕᖅᑲᒃᑯᐊ 
ᐃᖅᑲᓇᐃᔮᒃᓴᓂᑦ ᑎᒍᒥᐊᖅᓰᓐᓇᖁᓪᓗᒋᑦ ᑕᐃᒪᓐᓇ ᑮᓇᐅᔭᓂᒃ ᐊᑐᕐᓂᖅᓴᐅᓗᑕ ᕿᒪᐃᓂᖅᓴᐅᓗᑕᓗ 
ᓄᓇᕗᒥᐅᑕᐃᑦ ᐃᒃᐱᐊᖅᔪᖏᓐᓄᑦ.  
 
ᑕᐃᒪᓐᓇ ᖁᕕᐊᓱᒃᑐᖓ ᑐᓴᖅᑎᑦᓯᔭᕆᐊᒃᓴᖅ ᐅᓪᓗᒥ ᓄᓇᕗᑦ ᐃᑯᒻᒪᖅᑯᑎᓕᕆᓂᕐᒧᑦ ᐃᑲᔪᕈᑎᐅᖃᑦᑕᖅᑐᖅ 
ᑖᓐᓇ ᑲᔪᓯᑎᑕᐅᓂᐊᕐᒪᑦ. ᐱᓕᕆᔾᔪᑎᐅᔪᖅ ᐊᑭᓕᐅᑕᐅᓂᐊᖅᑐᖅ ᐃᑯᒻᒪᖅᑯᑎᓄᑦ ᐊᑐᖅᑎᐅᖃᑦᑕᖅᑐᓄᑦ 
ᐊᒻᒪᓗᑦᑕᐅᖅ ᐊᐅᓚᑦᑐᓄᑦ ᒥᑭᔫᑎᓄᑦ ᐱᔅᓂᓯᓄᑦ ᐊᒻᒪᓗᑦᑕᐅᖅ ᑕᑯᒃᓴᐅᖕᒪᑦ ᓇᓗᓇᐃᒃᑯᑕᕆᔭᐅᓪᓗᓂ 
ᐊᖏᖅᓯᒪᓂᑦᑎᓐᓂᑦ ᐊᑭᑐᓗᐊᖏᑦᑐᒃᑯᑦ ᐃᑯᒻᒪᖅᑯᑎᖃᖃᑦᑕᖁᓪᓗᒋᑦ ᓄᓇᕘᒥᐅᑕᓕᒫᑦ.  
 
ᖄᒃᑲᓐᓂᐊᒍᓪᓗ ᐅᖃᖅᑏ ᐊᑐᕈᒫᖅᑐᑦ 2006 ᐃᓗᓕᖃᖅᑐᑦ ᐊᑭᑦᑐᕆᐊᕈᑎᑕᖃᖏᑦᑐᑦ ᒫᓐᓇᐅᔪᖅ 
ᑕᒃᓰᔭᐃᔾᔪᑎᑦᑎᓐᓄᑦ.  
 
>>ᐸᑦᑕᑐᖅᑐᑦ 
 
ᑲᑎᓐᖓᓪᓗᑎᒃ ᑖᒃᑯᐊ ᐋᖅᑭᒋᐊᕈᑎᐅᔪᑦ ᓄᓇᕘᒥᐅᑕᐃᑦ ᐊᖑᒻᒪᑎᓕᕐᓂᐊᖅᑐᑦ ᑲᓇᑕᒥᐅᑕᑦ 
ᐊᒡᒍᖅᑐᖅᓯᒪᓂᖏᓐᓂᑦ ᐊᒻᒪᓗᑦᑕᐅᖅ ᓴᓐᖏᑎᑦᓯᕚᓪᓕᖅᑐᖅ ᐅᕙᑦᑎᓐᓂᑦ ᑕᒃᓰᔭᕐᓂᕐᒧᑦ ᐃᖏᕐᕋᓂᖃᖅᑎᓪᓗᒋᑦ 
ᐃᖏᕐᕋᓂᖓ ᑕᒫᓂ ᓯᕗᒧᐊᒃᓯᒪᑦᑎᐊᖅᑎᓪᓗᒍ ᑲᓇᑕᓕᒫᒥ.  
 
ᑐᒡᓕᐊᓂ ᐊᓪᓗᕐᓂᕆᔭᕗᑦ ᐅᖃᖅᑎ ᐲᕐᓗᒋᑦ ᑕᒪᒃᑯᐊ ᑐᓗᖅᑕᕈᑎᒋᔭᐅᔪᑦ ᐱᕈᖅᓴᐃᔾᔪᑕᐅᓇᓱᒃᑐᑦ ᐱᔅᓂᓯᖑᔪᓄᑦ. 
ᑖᓐᓇ ᐱᒻᒪᕆᐅᖕᒪᑦ ᐅᐸᓗᖓᐃᔭᐅᑎᐅᓪᓗᓂ ᓯᕗᓪᓕᐅᔾᔭᐅᖁᓪᓗᒍ ᓄᓇᕘᒥ ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ 
ᐅᐸᓗᖓᐃᔭᐅᑎᖏᓐᓂᑦ ᐊᒻᒪᓗᑦᑕᐅᖅ ᐱᓇᓱᐊᕐᕕᖕᓂᑦ ᐊᒻᒪᓗᑦᑕᐅᖅ ᐊᓪᓗᖅᓯᓂᐊᕐᒥᔪᖅ ᐊᕐᕌᒍᒋᔭᑦᑎᓐᓂᑦ 
ᑕᒪᓐᓇ ᐊᖏᖅᑕᐅᓯᒪᓂᐅᔪᖅ ᓯᕗᒧᐊᒃᑕᐅᖁᓪᓗᒍ. ᒪᓕᒃᖢᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐱᔾᔪᑎᒋᔭᖏᑦ 
ᖃᓄᖅᑑᕈᑦ, ᒐᕙᒪᕗᑦ ᐃᖅᑲᓇᐃᔭᖃᑎᖃᕐᓂᐊᖅᑐᑦ ᐱᔅᓂᓯᖑᔪᓂᑦ ᐊᒻᒪᓗ ᐃᓄᐃᑦ ᑎᒥᖁᑎᒋᔭᖏᓐᓂᑦ ᐊᒻᒪᓗ 
ᐊᒃᑐᖅᑕᐅᓯᒪᔪᓂᒃ ᕿᓂᕐᓗᑎᒃ ᖃᓄᖅ ᓯᕗᒧᐊᒃᐸᓪᓕᐊᔪᓐᓇᕐᒪᖔᑕ. 
 
ᑖᒃᑯᐊ ᐱᖃᓯᐅᔾᔨᓯᒪᔪᑦ ᓇᓗᓇᐃᖅᓯᓂᕐᒥᒃ ᐲᔭᐃᓂᕐᒥᒃ ᑐᓗᕈᑕᐅᖃᑦᑕᖅᑐᓂᒃ ᐱᔅᓂᓯᖑᔪᓂᒃ ᐲᔭᐃᓂᕐᒥᒃᓗ 
ᐊᑐᖏᑦᑐᓂᒃ ᑕᒪᒃᑯᓂᖓ ᐊᐅᓚᑦᑎᔾᔪᑎᓂᒃ ᒪᓕᒐᕐᓂᒃ ᐱᒋᐊᖅᑎᓪᓗᒋᓪᓗ ᐱᔅᓂᓯᖑᔪᓄᑦ 
ᐱᕙᓪᓕᐊᔾᔪᑎᐅᖃᑦᑕᖅᑐᑦ.  
 
ᐱᖓᔪᖓᑦ ᐅᖃᖅᑏ, ᒐᕙᒪᒃᑯᑦ ᐱᓕᕆᐊᖃᕐᓂᐊᖅᑐᑦ ᐊᑐᕐᓗᑎᒃ ᑕᒫᓂ ᐅᔭᕋᖕᓂᐊᕐᕕᐅᔪᓐᓇᖃᑦᑕᖅᑐᒥᒃ ᓄᓇᕘᒥ 
ᑮᓇᐅᔭᓂᒃ ᐱᕈᖅᓴᐃᓇᓱᒃᓗᑎᒃ. ᐅᔭᕋᒃᓴᕐᓯᐅᕐᓂᖅ ᑖᒃᑯᐊ ᐊᒃᓱᒻᒪᕆᐊᓗᒃ ᐱᒻᒪᕆᐅᔪᒃᑯᑦ ᓄᓇᕘᒥ 
ᑮᓇᐅᔭᓕᐅᕈᑎᒃᓴᖏᓐᓄᑦ ᓯᕗᓂᒃᓴᒥ ᑐᕌᖓᖕᒪᑕ.  
 
ᑕᒫᓂᓗ ᒫᓐᓇ ᐱᕕᒃᓴᖃᓕᖅᖢᑎᒃ ᐅᔭᕋᖕᓂᐊᕐᕕᐅᔪᑦ ᓄᓇᕘᒥ ᑕᐃᒪᓐᓇ ᐅᔭᕋᖕᓂᐊᕐᕕᐅᔪᖅ ᑕHᐃᐊᕋ 
ᑯᐊᐳᕋᐃᓴᒃᑯᓐᓄᑦ ᒪᑐᐃᖅᑕᖓ ᑕᑯᓚᐅᖅᑕᖓᑦ ᐱᓇᓱᐊᕈᓯᐅᕋᑖᖅᑐᒥ ᔨᐊᕆᑯ ᑕᐃᒪᓐ ᒪᐃᓐ ᑖᒃᑯᐊ ᓄᓇᕘᒥ 
ᓴᓇᒋᐊᓕᓚᐅᕐᒥᔪᑦ ᓄᓇᕗᑦ ᑕᐃᒪᔅᒥᒃ. ᖄᒃᑲᓐᓂᐊᒍᓪᓗ ᓂᕆᐅᑦᑎᐊᖅᐳᖓ ᑕᐃᒃᑯᐊ ᐅᔭᕋᖕᓂᐊᕐᕕᐅᔪᑦ ᐊᓯᖏᑦ  

ᓲᕐᓗ Hope Bay ᐱᒋᐊᕈᓐᓇᖁᓪᓗᒋᑦ ᐊᐅᓚᓕᒋᐊᕈᓐᓇᖁᓪᓗᒋᑦ.  
 
ᐃᑲᔪᖅᑐᖁᓪᓗᒋᑦ ᐅᔭᕋᖕᓂᐊᕐᓂᖅ ᐱᕙᓪᓕᐊᖁᓪᓗᒍ ᐱᓕᕆᕕᖓᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
ᐱᔭᕇᖅᓯᓂᐊᖅᑐᑦ ᓴᓇᓗᑎᒃ ᓄᓇᕘᒥ ᐅᔭᕋᖕᓂᐊᕐᓂᕐᒧᑦ ᐅᐸᓗᖓᐃᔭᐅᑎᐅᓂᐊᖅᑐᒥᒃ. ᑖᒃᑯᐊ ᓄᑖᑦ 
ᐅᐸᓗᐃᔭᐅᑎᐅᔪᑦ ᐃᑲᔪᖅᓯᓂᐊᕐᒥᔪᑦ ᓴᓐᖏᒃᑎᒋᐊᕐᓗᒋᓪᓗ ᓄᖑᑉᐸᓪᓕᐊᖏᓪᓗᒋᓪᓗ ᐅᔭᕋᖕᓂᐊᖅᑐᓕᕆᓂᕐᒧᑦ 
ᐱᔾᔪᑕᐅᓂᐊᖅᑐᒥᒃ ᐊᕙᑎᕗᓪᓗ ᓴᐳᒻᒥᔭᐅᑦᑎᐊᖁᓪᓗᒍ.  
 
ᑎᓴᒪᖓᑦ, ᑖᒃᑯᐊ ᐅᑭᐅᖅᑕᖅᑐᒥ ᐅᐸᓗᖓᐃᔭᐅᑎᓂᒃ ᒪᑐᐃᖅᓯᔪᒪᑦᑎᐊᖅᑐᒍᑦ ᐊᖏᖅᓯᒪᑦᑎᐊᖅᑐᒍᑦ ᑮᓇᐅᔭᓂᒃ 
ᐱᕙᓪᓕᐊᑎᑦᑎᓇᓱᐊᕐᓂᕐᒧᑦ ᓄᓇᓕᖕᓂᑦ ᒥᑭᔫᑕᐅᓂᖅᓴᓂᒃ ᓴᐃᒪᖅᑎᕐᕕᐅᓯᒪᖏᑦᑐᓂᒃ ᐊᕐᕌᒍᒋᔭᑦᑎᓐᓂᒃ 5 
ᒥᓕᐊᓐᑖᓚᔅᓂᒃ ᐅᑭᐅᖅᑕᖅᑐᒥ ᐅᐸᓗᖓᐃᔭᐅᑎᓄᑦ ᐸᐸᑕᐅᔪᓂᒃ ᐊᑐᕐᓗᑕ ᓴᓇᓂᐊᖅᑐᒍᑦ ᐊᖏᒡᓕᒋᐊᕐᓗᒍ 
ᑮᓇᐅᔭᓕᐅᕈᑎᒋᓇᓱᐊᖅᑕᕗᑦ ᐱᓗᐊᖅᑐᒥᒃ ᒥᑭᔫᑕᐅᓂᖅᓴᓂᒃ ᓄᓇᓕᓐᓂᒃ.  
 
$4-ᒥᓕᐊᓐ ᑖᓚᔅ ᑮᓇᐅᔭᑦ ᑖᒃᑯᐊ ᐅᐸᓗᖓᐃᔭᐅᑎᓃᓐᖔᖅᓯᒪᔪᑦ ᑲᔪᓯᑎᑕᐅᓂᐊᖅᑐᑦ ᐱᓕᕆᖃᑎᒋᓗᒋᑦ 
ᑲᓇᑕᐅᑉ ᒐᕙᒪᒃᑯᖏᓐᓂᑦ ᑮᓇᐅᔭᖅᑖᕐᕕᒋᕙᒃᑕᕗᑦ ᐱᓗᐊᖅᑐᒥᒃ ᑕᐃᒃᑯᐊ ᐅᐸᓗᖓᐃᔭᐅᑎᐅᔪᑦ ᑮᓇᐅᔭᓂᑦ 
ᐱᕈᖅᓴᐃᓇᓱᐊᕐᓂᖅ ᐅᑭᐅᖅᑕᖅᑐᒥ ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ ᐱᓕᕆᔾᔪᑕᐅᔪᓂᑦ. ᖃᓂᒋᔭᖓᓂᑦ 200 ᑕᐅᓴᓐ 
ᑖᓚᔅ ᐊᕐᕌᒍᒋᔭᑦᑎᓐᓂ ᓄᓇᕘᒥ ᐊᒡᒍᖅᑐᖅᓯᒪᔪᓂᑦ ᓇᖕᒥᓂᖃᖅᑏᑦ ᑲᑐᔾᔨᖃᑎᒌᖏᓐᓄᑦ ᑐᓂᔭᐅᓂᐊᖅᑐᑦ 
ᐱᔅᓂᓯᓂᒃ ᑲᔪᖏᖅᓴᐃᖁᓪᓗᒋᑦ ᓄᓇᕗᑦ ᐃᓗᐊᓂ.  
 
ᑕᓪᓕᒪᖓᑦ, ᐅᖃᖅᑏ, ᓯᕗᒧᐊᖏᓐᓇᕐᓂᐊᖅᐳᒍᑦ ᐱᒻᒪᕆᐅᔪᓂᒃ ᐊᐅᓚᔾᔭᒃᑕᐅᓯᒪᔪᓂᒃ ᓴᓐᖏᖅᑎᖅᑕᐅᖁᓪᓗᒋᑦ 
ᑮᓇᐅᔭᓕᐅᕈᑎᒃᓴᓪᓚᑦᑖᖑᓂᖅᓴᐃᑦ ᓲᕐᓗ ᓴᓐᖏᔪᒥᒃ ᓄᖑᑉᐸᓪᓕᐊᖏᑦᑐᒥᒃ ᑮᓇᐅᔭᓕᐅᕈᑎᖃᖁᓪᓗᒋᑦ 
ᐊᕙᑎᑦᑎᓐᓃᓐᖔᖅᑐᓂᒃ ᐃᓕᖅᑯᓯᑦᑎᓐᓃᓐᖔᖅᑐᓂᒃ ᐃᓅᓯᑦᑎᓐᓃᓐᖔᖅᑐᓂᒃᓗ ᐊᒻᒪᓗᑦᑕᐅᖅ ᐊᕙᑎᕗᑦ 
ᓴᐳᒻᒥᓗᒋᑦ ᑭᖑᕚᕗᑦ ᐊᑐᖃᑦᑕᕐᓂᐊᕐᒪᔾᔪᒃ. ᑕᒪᒃᑯᐊ ᐃᓱᒫᓘᑎᒋᔭᐅᕙᓪᓕᐊᔭᐅᔪᑦ ᐃᓱᒫᓘᑎᒋᖕᒥᒐᑦᑎᒍᑦ ᓯᓚᐅᑉ 
ᐅᖅᑰᓯᕙᓪᓕᐊᓂᖓᓄᑦ ᐱᓕᕆᓇᓱᖕᓂᐊᕐᒥᔪᒍᑦ ᑕᒪᒃᑯᐊ ᓯᕕᑐᔪᒧᑦ ᑐᕌᖓᓗᒋᑦ. 
 
ᓯᕗᓪᓕᖅᑎᖃᑦᑎᓪᓗᒋᑦ ᒥᓂᔅᑕ ᐊᑭᓱᒻᒥᒃ, ᐱᓕᕆᕕᖓᓐ ᐊᕙᑎᓕᕆᔨᒃᑯᓐ ᐊᑐᓕᖅᑎᑦᑎᕙᓪᓕᐊᓂᐊᖅᑐᓐ ᓄᓇᕗᒻᒥ 
ᐃᖃᓪᓕᐊᕐᓂᕐᒧᓐ ᐅᐸᓗᖓᐃᔭᐅᑎᒥᒃ ᐊᒻᒪᓗ ᓴᓇᓗᑎᒃ ᓄᖑᑉᐸᓪᐊᖏᑦᑐᒥᒃ ᐃᖃᓪᓕᐊᕈᓐᓇᖅᑐᓄᑦ. ᐊᒻᒪᓗᒃᑕᐅᖅ 
ᐱᕕᒃᓴᐅᔪᓂᒃ ᐊᖏᓪᓕᒋᐊᕈᑎᒃᓴᐅᓂᐊᖅᑐᓂᒃ ᐃᑭᒻᒥ ᑭᖑᑉᐸᓂᐊᖅᕕᐅᖃᑦᑕᖅᑐᖅ ᐊᒻᒪᓗ 
ᓇᑖᓐᓇᓂᐊᖅᕕᐅᖃᑦᑕᖅᑐᖅ.  
 
ᐳᓚᕋᖅᑐᓕᕆᓂᕐᒥᓪᓗ ᓄᓇᕗᒻᒥ ᑲᔪᖏᖅᓴᐃᔾᔪᑎᖃᕐᓂᐊᖅᐳᒍᑦ ᓴᖅᑭᒃᑎᓗᑕ ᕿᒥᕐᕈᓇᕐᓂᕆᔭᑦᑎᓐᓂᒃ. 
ᐊᐅᓚᐅᑎᒋᔭᐅᔪᓂᒃ ᐳᓚᕋᖅᑐᓕᕆᓂᕐᒧᓪᓗ ᐱᖁᔭᕐᔪᐊᖑᔪᑦ. ᐱᕙᓪᓕᐊᔪᓕᕆᔨᒃᑯᓐ ᐃᖏᕐᕋᔪᓕᕆᔨᒃᑯᓪᓗ 
ᐱᓕᕆᕕᖓᓐ ᐊᑐᓕᖅᑎᑦᑎᓂᐊᖅᑐᑦ ᓄᓇᕗᒻᒥ ᓴᓇᐅᒐᓂᒃ, ᐊᒡᒐᒧᓪᓗ ᓴᓇᐅᒐᓂᒃ ᐅᐸᓗᖓᐃᔭᐅᑎᐅᓂᐊᖅᑐᓂᒃ, 
ᐊᒻᒪᓗ ᓴᓇᔾᔪᑎᒃᓴᖏᓐᓂᒃ, ᓂᐅᕐᕈᑎᒃᓴᐅᓂᐊᖅᑐᓄᓪᓗ ᐱᖃᑦᑕᕐᓗᑎᒃ. ᐃᓕᓐᓂᐊᕐᕈᑎᒃᓴᓂᓪᓗ 
ᐱᓕᒻᒪᔅᓴᐅᑎᐅᓂᐊᖅᑐᓂᒃ. ᓄᓇᕗᒻᒥᓗ ᓴᓇᔭᐅᓯᒪᔪᓂᒃ ᓇᓗᓇᐃᖅᑕᐅᓗᑎᒃ. 
 
ᓱᓕᔪᖓ, ᐅᖃᖅᑏ, ᒐᕙᒪᒃᑯᓐ ᐱᓕᕆᓇᓱᓐᓂᐊᖅᑐᓐ ᑲᔪᖏᖅᓴᐃᓗᑎᒃ ᐱᕙᓪᓕᐊᔪᓕᕆᓂᕐᒥᒃ, 
ᓴᓐᖏᓂᖅᓴᐅᖁᓪᓗᒋᑦ ᑮᓇᐅᔭᓕᐅᕈᑎᖓ ᓄᓇᕗᒻᒥ.  
 
ᐱᒻᒪᕆᐅᒻᒥᔪᖅᑕᐅᖅ ᐊᑐᕈᒫᖅᑐᓐ 2006-ᒥ ᓄᓇᕗᒻᒥᐅᓂ ᑮᓇᐅᔭᓂᒃ ᐊᑐᕐᒪᑕ ᐱᕈᖅᓴᐃᓪᓗᑎᒃ. ᑭᖑᕚᕗᓪᓗ 
ᐊᑐᕈᓐᓇᓛᕐᒪᑕ ᐃᑲᔪᖅᑕᐅᓗᑎᒃ ᐱᕕᒃᓴᓂᒃ ᓯᕗᓂᒃᑎᓃᑦᑐᓂᒃ. ᑖᒃᑯᐊ ᑮᓇᐅᔭᕗᓐ ᐊᑐᕐᓂᖏᓐ 
ᐱᒋᐊᖅᕕᒋᓂᐊᖅᑕᕗᓐ ᐱᕈᖅᓴᐃᓗᑎᒃ ᕿᑐᓐᖓᑎᓐᓂᒃ ᑕᐃᒪᓐᓇ ᐃᓕᓐᓂᐊᕐᑎᑦᑎᓂᖅ ᐊᒃᓱᐊᓗᒃ 
ᑐᓂᕐᕈᑕᐅᒍᓐᓇᖅᑐᓂ ᐊᖏᓂᖅᐹᖑᒻᒪᓐ ᒪᒃᑯᑐᖁᑎᑦᑎᓐᓄᑦ ᐅᓪᓗᒥ. ᓱᕈᓯᖁᑎᕗᓐ ᓇᒻᒥᓂᖅ ᓂᕆᐅᕐᓂᕐᒥᒃ 
ᓯᓐᓇᑦᑑᒪᒥᒍᑦ ᐱᔪᒪᔭᖃᕐᒥᒻᒪᑕ. ᓄᓇᕗᒻᒥᓪᓗ ᑎᒍᒥᐊᖅᑎᐅᔪᒫᖅᑐᑎᒃ. ᐊᑭᓕᒃᓴᖃᕝᕕᒋᒐᑦᑎᒍ ᕿᑐᓐᖓᕗᓐ 
ᑕᒪᒃᑯᐊ ᐃᓕᓐᓂᐊᖅᑎᐊᖁᓪᓗᒋᓐ, ᐱᓕᒻᒪᑦᑎᐊᖁᓪᓗᒋᓐ ᐊᒻᒪᑕᐅᖅ ᐸᓐᓇᒃᓯᒪᑦᑎᐊᖁᓪᓗᒋᓐ ᓯᕗᓂᒃᓴᑎᓐᓂ 
ᓴᖅᑭᓂᐊᖅᑐᓂᒃ ᑎᒍᒥᐊ:ᕈᓐᓇᓂᐊᕐᒪᑕ. 
 



ᐱᖓᔪᐊᑦ, ᕕᕝᕗᐊᕆ 22, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐅᖃᖅᑏ, ᖁᕕᐊᓱᒃᐳᖓ ᓴᖅᑭᑦᑎᔭᕆᐊᔅᓴᖅ ᑮᓇᐅᔭᖅᑐᕈᑎᒃᓴᑦ ᐊᖏᓂᖅᐹᒥᒃ ᑮᓇᐅᔭᓂᒃ ᐱᕈᔅᓴᐃᓇᓱᓐᓂᐊᕐᕋᑦᑕ 
ᐊᑐᕐᓗᑕ ᐃᓕᓐᓂᐊᑎᑦᑎᓗᑕ ᐃᓄᖁᑎᑦᑎᓐᓂᒃ. 
 
>>ᐸᑦᑕᑐᖅᑐᑦ 
 
ᑮᓇᐅᔭᓐ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᒥᓱᓐᖑᕆᐊᖅᑕᐅᓂᐊᖅᑐᑦ $204 ᒥᓕᐊᓐ ᑖᓚᒥᒃ ᐊᕐᕌᒍᒥ ᐊᑐᖅᑐᒥᒃ. 
ᑖᒃᑯᐊ ᑮᓇᐅᔭᓐ ᐱᕙᓪᓕᕈᑕᐅᓂᐊᖅᐳᓐ ᒪᒃᑯᑦᑐᓄᑦ ᐃᒪᓐᓇ ᐃᓕᓐᓂᐊᖅᑎᑕᐅᓵᓕᖃᑦᑕᕐᓗᑎᒃ 
ᐸᐃᕆᔭᐅᑦᑎᐊᖃᑦᑕᕐᓗᑎᓪᓗ.  
 
ᐊᒻᒪᓗᒃᑕᐅᖅ ᓄᑖᓂᒃ ᐸᕐᓇᐅᑎᖃᕐᓂᐊᖅᐳᒍᓐ ᐃᓕᓐᓂᐊᕐᑎᑦᓯᔨᓂᒃ ᐃᓕᓐᓂᐊᕐᑎᑦᑎᓂᕐᒧᓐ. ᓄᑖᓪᓗ ᑕᒪᒃᑯᐊ 
ᐃᓕᓐᓂᐊᕐᕌᓂᑉᐸᓪᓕᐊᔪ ᐱᑕᖃᑉᐸᓪᓕᐊᓂᐊᖅᐳᓐ, ᐱᓗᐊᖅᑐᒥᒃ ᑕᒪᒃᑯᐊ ᐱᓕᕆᐊᒃᓴᑦᑖᕈᒪᔪᓐ. 
ᖃᐅᔨᒋᐊᕐᓂᐊᖅᐳᒍᓐ ᑕᒪᓐᓇ ᐱᕙᓪᓕᐊᑎᑕᐅᒍᓐᓇᕐᓂᐊᕐᒪᖔᑕ ᐱᓕᕆᐊᒃᓴᐅᔪᓐ ᐅᖓᓯᒃᑐᒥ 
ᐃᓕᓐᓂᐊᕐᕈᑎᖃᑦᑎᑦᓯᓂᕐᒧ. 
 
ᐊᒻᒪᓗᒃᑕᐅᖅ ᕿᒥᕐᕈᓂᐊᖅᐳᒍᑦ ᐃᓕᓐᓂᐊᖅᑐᓐ ᑮᓇᐅᔭᓂᒃ ᐊᑐᖃᑦᑕᖅᑕᖏᓐ ᒪᓕᒐᑎᒍᓐ ᖃᓄᖅ 
ᑎᑎᕋᖅᑕᐅᓯᒪᓂᖏᓐᓄᑦ ᐊᒻᒪᓗᒃᑕᐅᖅ ᐃᓐᓇᐃᓐ ᐃᓕᓐᓂᐊᖅᑎᑕᐅᖃᑦᑕᓂᐊᖅᑐᓐ ᐱᓗᐊᖅᑐᒥᒃ ᑕᒪᒃᑯᐊ 
ᓄᓇᓕᓐᓂ ᐱᕙᓪᓕᐊᑎᑕᐅᓗᑎᓪᓗ. ᑕᒪᒃᑯᐊ ᐅᖃᓕᒫᒋᐅᖅᓴᕐᓂᖅ, ᑎᑎᕋᕆᐅᖅᓴᕐᓂᖅ ᓄᓇᕗᒥᐅᑕᐅᔪᓄᑦ. 
 
2006-07-ᒥᓗ ᐱᐊᓂᓐᓂᐊᖅᐳᒍᓪᓗ ᑲᑎᒪᑎᑦᑎᖃᑦᑕᕐᓗᑕ ᑲᔪᓯᓗᑕᓗ ᓄᑖᒥᒃ ᐃᓕᓐᓂᐊᕐᓂᕐᒧᑦ 
ᒪᓕᒐᐅᓂᐊᖅᑐᒥᒃ. ᑖᓐᓇ ᒪᓕᒐᖅ ᓲᕐᓗ ᐱᔪᒪᔭᐅᓯᒪᔪᓂᒃ ᓂᕆᐅᒋᔭᐅᓯᒪᔪᓂᓪᓗ ᓴᖅᑭᑎᑦᑎᓂᐊᖅᐳᖅ 
ᓄᓇᕗᒥᐅᑕᐅᔪᓄᑦ ᓯᕗᓂᒃᓴᐅᓂᐊᖅᑐᒧᓪᓗ. 
 
ᐅᖃᖅᑏ, ᑖᓐᓇ ᐱᕚᓪᓕᕈᑎᒋᔪᒪᕙᕗᓐ ᐃᓕᓐᓂᐊᕐᕕᔾᔪᐊᕐᒥ ᐃᓕᓐᓂᐊᖅᑐᓐ ᐱᐊᓂᑐᐊᕈᑎᒃ ᑖᓐᓇᐅᖏᑦᑐᖅ. 
ᑕᒪᓐᓇ ᓯᕗᓂᒃᓴᐅᓂᐊᖅᑐᒥ ᓄᓇᕗᒥᐅᑕᐅᔪᓐ ᑕᐃᒪᓐᓇ ᓯᕗᓂᒃᓴᖃᑦᑎᐊᖁᓂᐊᖅᐸᕗᓐ 
ᐃᓕᓐᓂᐊᖅᓯᒪᑦᑎᐊᕐᓗᑎᒃ. ᑕᐃᒪᓐᓇ ᑕᕝᕙ ᓄᓇᕗᒻᒥ ᐱᓕᕆᒋᐊᒃᓴᓂᕐᒧᑦ ᐃᓕᓐᓂᐊᕐᕕᑦᑖᓂᐊᖅᐳᖅ ᑕᐃᒪ 
ᑕᓪᓕᕐᒥᐅᓚᐅᖅᑐᒥ ᑐᓴᖅᑎᑦᑎᓚᐅᕐᕋᑦᑕ ᑕᐃᑲᓂ ᑲᖏᖅᖠᓂᕐᒥ ᐱᓕᕆᒋᐅᒃᓴᓂᕐᒧᑦ ᐃᓕᓐᓂᐊᖅᕕᖃᕐᓂᐊᕐᒪᑕ. 
ᐱᓕᕆᖃᑎᖃᕐᓗᑕ ᐱᓕᕆᕝᕕᔾᔪᐊᓂᒃ, ᐃᓕᓐᓂᐊᕐᑎᑦᑎᔨᖃᓪᓗᑕᓗ ᑕᒪᒃᑯᓂᖓ ᐊᑦᔨᒌᖏᑦᑐᓂᒃ 
ᐃᓕᓐᓂᐊᕐᑎᑦᑎᓂᐊᖅᐳᒍᓐ. ᑖᓐᓇ ᐃᓕᓐᓂᐊᖅᕕᒃ ᓲᕐᓗ ᐱᕚᓪᓕᖅᑎᑕᐅᔪᓐᓇᖁᓪᓗᒋᑦ ᓄᓇᕗᒥᐅᑕᐅᔪᑦ. 
ᒐᕙᒪᒋᔭᑉᐳᑦ $5.5 ᒥᓕᐊᓐ ᑖᓚᓂᒃ ᐱᓯᒪᒻᒪᑕ ᑕᕝᕗᖓ ᐃᓕᓐᓂᐊᖅᕕᐅᓂᐊᖅᑐᒧᓐ ᐅᒃᑯᐃᖅᑕᐅᓂᐊᖅᑐᓂᓗ 
2009-ᖑᓕᖅᐸᓐ. ᒥᓂᔅᑕ ᐲᑯ, ᑕᐃᒪ ᐊᕐᕌᒍᒥ ᐊᑐᖅᑐᓂ ᑕᒪᒃᑯᓂᖓ ᐃᓕᓐᓂᐊᕈᑕᐅᒐᔭᖅᑐᓂ 
ᐱᓕᕆᐊᖃᑉᐸᓪᓕᐊᓂᐊᖅᑐᖅ ᑖᒃᑯᓂᖓ ᐱᓕᕆᖃᑎᖃᕐᓗᓂ ᓄᓇᕗᒻᒥ ᓯᓚᑦᑐᕐᓴᖅᕕᒻᒥᒃ.  
 
ᐊᒻᒪᓗᒃᑕᐅᖅ ᐃᓄᐃᑦ ᐃᖅᑲᓇᐃᔭᖅᑎᖏᓐ ᐸᕐᓇᐅᑕᐅᓯᒪᔪᓐ ᐱᑦᔪᑎᒋᓪᓗᒋᑦ ᐃᒪᓐᓇ ᐱᓕᕆᔨᑖᕋᓱᓐᓂᐊᖅᐳᒍᑦ 
56-ᐳᓴᒻᒥᒃ ᐃᓄᐃᓐᓇᕐᓂᒃ 2009-10-ᓚᐅᖏᓐᓂᐊᓂ. ᑖᒃᑯᓂᖓ ᓄᑖᓂᒃ ᐱᓕᕆᐊᒃᓴᖅᑕᖃᓕᖅᐸᑦ 
ᓴᖅᑭᑦᑐᖃᕐᓂᐊᖅᑐᖅ ᓄᓇᕗᒻᒥ ᑕᒪᒃᑯᐊ ᐱᓕᕆᔪᓐᓇᖁᓪᓗᒋᓐ ᑕᒪᕐᒥᒃ ᓄᓇᕗᒥᐅᑕᐅᔪᓐ 
ᐱᕈᑉᐸᓪᓕᐊᒍᓐᓇᖁᓪᓗᒍᓗ ᓄᓇᕗᓐ.  
 
ᑕᐃᒃᑯᐊ ᐃᖅᑲᓇᐃᔭᕐᓂᕐᒧᓐ ᐸᕐᓇᐅᑕᐅᓯᒪᔪᑦ ᐋᖅᑭᓱᖅᑕᐅᓂᐊᖅᑐᑦ ᑕᕝᕙᓂ ᐊᕐᕌᒍᒥ, ᑕᒪᒃᑯᐊ ᖃᐅᔨᒪᑦᑎᐊᖅᑐᑦ, 
ᐃᓕᓐᓂᐊᖅᓯᒪᑦᑎᐊᖅᑐᓐ ᐱᕙᓪᓕᐊᑎᑕᐅᔪᓐᓇᖁᓪᓗᒋᑦ ᒐᕙᒪᒃᑯᓐᓂ ᐃᖅᑲᓇᐃᔭᕐᓂᕐᒧᓐ. ᓲᕐᓗ 
ᐃᖅᑲᓇᐃᔭᖅᑎᑖᓐᓂᖅ ᐊᒻᒪᓗᒃᑕᐅᖅ ᐃᓕᓐᓂᐊᕐᑎᑦᑎᓂᖅ ᐊᒻᒪᓗᒃᑕᐅᖅ ᐆᑦᑑᑎᖃᕐᓂᖅ ᑕᒪᒃᑯᓇᓂ 
ᓯᐊᒻᒪᑎᖅᕕᐅᓯᒪᔪᓂ ᓄᓇᓕᓐᓂ. ᓄᑖᑦ ᓯᕗᓕᖅᑎᐅᓂᐊᖅᑐᓐ ᐊᐅᓚᑦᑎᔨᐅᓂᕐᒧᓪᓗ ᐃᓕᓐᓂᐊᕐᕈᑕᐅᓂᐊᖅᑐᓐ 
ᐱᔭᐅᕙᓪᓕᐊᓂᐊᖅᐳᓐ ᐊᒻᒪᓗ ᓯᕗᓂᒃᓴᒧᑦ ᐃᓕᓐᓂᐊᑐᒃᓴᐃᑦ ᐃᓕᓐᓂᐊᖅᑎᑕᐅᕙᓪᓕᐊᓗᑎ.  

ᑖᒃᑯᐊ ᑲᑎᓪᓗᒋᑦ ᐱᓕᕆᐊᕆᓂᐊᖅᑕᕗᑦ ᒥᑭᒋᔭᐅᓂᐊᖅᑐᑦ ᓄᑕᕋᓄᑦ ᐃᓚᒌᓄᓪᓗ ᓯᕗᓂᒃᓴᐅᓂᐊᖅᑐᒥ 
ᓄᓇᕗᒻᒥᐅᑕᐅᔪᓄ ᑕᐃᒪᓐᓇ ᓂᕆᐅᒋᔭᒥᓐᓂ ᐱᕙᓪᓕᐊᔪᓐᓇᖁᓪᓗᒋᑦ ᑕᒫᓂ ᓄᓇᒥᓐᓂ ᓄᓇᕗᒻᒥ. 
 
ᐅᖃᖅᑏ, ᑖᒃᑯᐊ ᐃᓄᓐᓂ ᐃᑲᔪᑐᐃᓐᓇᕈᓐᓇᖏᒻᒪᑕ ᓄᓇᖏᓐᓂᑦᑕᐅᖅ ᐃᑲᔪᕆᐊᖃᕋᑦᑕ 
ᐃᒡᓗᖃᖅᑎᑕᐅᑦᑎᐊᕐᓗᑎ ᐋᓐᓂᐊᖅᑐᓕᕆᔭᐅᑦᑎᐊᕐᓗᑎ ᐃᓄᓕᕆᔭᐅᑦᑎᐊᕐᓗᑎᓪᓗ ᐱᖃᑦᑕᕆᐊᖃᕐᒪᑕ. 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄ ᑕᐃᒪᓐᓇ ᑲᒪᒋᔭᖃᕐᓂᐊᖅᐳᒍᑦ ᖃᓂᓐᓂᖅᓴᐅᔪᒥ ᐊᖏᕋᒥᓐᓄ 
ᐸᕐᓇᐅᑎᖃᑦᑎᐊᕈᓐᓇᖁᓪᓗᒋᑦ ᓴᖏᓕᖅᑎᖁᓪᓗᒋᑦ ᓄᓇᓕᒻᒥᓂᐅᑕᐅᔪᑦ ᐊᖏᕋᖅᓯᒪᓗᑎᓪᓗ ᑲᒪᒋᔭᐅᒋᖃᖅᑐᑦ 
ᑕᐃᒪᓐᓇ ᑲᒪᒋᔭᐅᓕᖁᓪᓗᒋᑦ ᐱᔨᑦᑎᕋᖅᑕᐅᒍᓐᓇᖁᓪᓗᒋᓪᓗ ᓄᓇᓕᓐᓂᒥᐅᑦ ᓇᓂᑐᐃᓐᓇᖅ ᓄᓇᕗᒻᒥ. 
 
ᐊᒻᒪᓗ ᐱᓕᕆᐊᖃᕐᓂᐊᖅᐳᒍᑦ ᐃᓕᓐᓂᐊᑎᑦᑎᓗᑕ ᖃᓄᑐᐃᓐᓇᖅ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑕᒪᒃᑯᐊ 
ᐱᔨᑦᑎᕋᖅᑕᐅᑦᑎᐊᕈᓐᓇᖁᓪᓗᒋᑦ ᐊᖏᕋᒥᓐᓂ, ᓲᕐᓗ ᐃᖃᐃᓕᓴᖅᑕᐅᓗᑎᓪᓗ, ᐃᓄᓕᕆᔭᐅᓗᑎᓪᓗ, 
ᑭᒍᓯᕆᔭᐅᓗᑎᓪᓗ ᐊᓯᖏᓐᓂᓪᓗ.  
 
ᐋᓐᓂᐊᖅᑐᓕᕆᔨᐅᓗᑎ ᑕᐃᒪᓐᓇ ᐃᓕᓐᓂᐊᕌᓂᑉᐸᑕ ᐱᓕᕆᖃᑦᑕᖁᓪᓗᒋᑦ ᑖᒃᑯᐊ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ ᐃᓕᓐᓂᐊᑎᖅᓯᓗᑕ ᑕᐃᒪᓐᓇ ᐃᖃᓗᑦᑑᑦᑎᐊᒥ, ᑲᖏᕐᖠᓂᕐᒥᓗ ᓲᕐᓗ ᓄᑖᑦ 
ᐋᓐᓂᐊᕐᕕᐅᔪᖅ ᑕᒪᒃᑯᐊ ᐱᓕᕆᐊᕆᒃᑲᓂᕐᓂᐊᖅᑕᕗᑦ.  
 
ᒥᓂᔅᑕ ᐊᒡᓗᒃᑳᖅ ᐱᓕᕆᖃᑎᖃᕐᓂᐊᕐᐳᖅ ᐊᕐᕌᒍᒥ ᐊᑐᖅᑐᒥ ᐋᓐᓂᐊᖅᑐᓕᕆᓂᕐᒧᑦ 
ᐱᓕᕆᒃᒍᑎᒃᑲᓐᓂᓴᐅᒐᔭᖅᑐᓂᑦ ᐃᓱᐊᖅᓴᐃᑐᐃᓐᓇᖏᓪᓗᑎ ᐊᒻᒪᓗᑦᑕᐅᖅ ᑕᐃᒪᓐᓇ ᑲᒪᒋᔭᐅᑦᑎᐊᖃᑦᑕᕐᓗᑎ. 
 
>>ᐸᑦᑕᑐᖅᑐᑦ 
 
ᑕᐃᒪ ᓄᑖᒥ ᐱᒋᐊᕈᑎᖃᕐᓂᐊᖅᐳᒍᑦ ᐃᓯᖅᓯᒪᕕᒃ ᑕᒪᒃᑯᐊ ᐃᓅᓯᕐᒥ ᑲᑐᔾᔨᖃᑎᒌᑦ ᐱᒋᐊᓂᐊᕐᐳᑦ 
ᓄᖅᑲᑎᑦᑎᒐᓱᐊᕐᓗᑎ ᐃᒻᒥᓃᖃᑦᑕᖅᑐᓂ ᐊᒻᒪᓗ ᐃᓕᖅᑯᓯᑐᖃᓕᕆᔨᒃᑯᑦ. ᒪᕐᕉᓂ ᐆᑦᑐᑎᒋᔭᐅᓂᐊᖅᑐᓂ 
ᐱᓕᕆᐊᖃᖅᓯᒪᓕᕐᒪᑕ ᐃᓄᐃᑦ ᐱᖅᑯᓯᖏᑦ ᑲᖏᖅᑐᒑᐱᒻᒥ, ᐃᖃᓗᑦᑑᑦᑎᐊᒥᓗ ᐃᑲᔪᖅᑕᐅᓪᓗᑎ ᐃᓄᓪᓚᕇᑦ 
ᑲᑐᔾᔨᖃᑎᒌᒃᑯᖏᓐᓂ ᐃᒡᓗᓕᖕᒥ.  
 
ᐃᓄᓕᕆᓂᖅ ᐱᔾᔪᑎᒋᓪᓗᒍ ᐊᑐᒃᑲᓂᕐᓂᐊᖅᑐᒍᑦ $2.2 ᒥᓕᐊᓂ ᐊᑐᕐᓂᐊᖅᐳᒍᑦ 2006-ᒥ ᑕᒪᒃᑯᐊ ᐃᓄᐃ 
ᐃᑲᔪᖅᑕᐅᒍᑎᒃᓴᕆᔭᖏᓐᓂ ᐃᒪᓐᓇ ᓇᒻᒥᓂᖅᓱᐸᓪᓕᐊᔪᓐᓇᖁᓪᓗᒋᑦ.  
 
ᑖᒃᑯᐊ ᐊᒃᓱᕉᑎᒋᓂᐊᖅᑕᕗᑦ ᐱᔾᔪᑎᒋᓪᓗᒋᑦ ᑕᒻᒪᕆᐊᖃᖏᑉᐳᒍᑦ ᐋᖅᑭᒃᓱᐃᒋᐊᖃᕐᐳᒍᑦ ᑕᒪᒃᑯᓂᖓ 
ᐃᓪᓗᑭᒃᓴᖅᑐᓂ ᓯᕗᓪᓕᖅᐸᐅᑎᑦᑎᑎᐊᕐᓗᑕ ᑕᐃᒪᓐᓇ ᐋᓐᓂᐊᖃᕐᓇᖏᑦᑐᓂ ᓄᓇᖃᕋᔭᖏᓇᑦᑕ ᑭᓯᐊᓂ 
ᓈᒻᒪᓯᐊᖅᑐᓂ ᐃᓪᓗᖃᖅᑎᑕᐅᑦᑎᐊᕐᐸᑕ ᐊᑭᑐᓗᐊᖏᓪᓗᑎᓪᓗ. ᑕᐃᒪᓐᓇᓗ ᐱᓕᕆᔨᑖᕈᓐᓇᖏᓐᓇᑦᑕ ᖃᓪᓗᓈ 
ᓄᓇᖓᓂ ᐃᓕᓪᓗᒃᓴᖃᖏᑎᓪᓗᒋᑦ ᐊᒻᒪᓗᑕᐅᖅ ᐋᓐᓂᐊᖃᖏᑦᑐᓂ ᐃᓚᒌᑦᑐᖃᕋᔭᖏᑉᐸᑦ ᑭᓯᐊᓂ ᐃᒪᓐᓇ 
ᐃᒡᓗᖃᑦᑎᐊᕐᓗᑎ ᐃᒪᓐᓇ ᐃᓂᖅᑯᑐᑦᑎᐊᕐᓗᑎᓪᓗ ᐃᒡᓗᖃᖅᑎᑕᐅᑉᐸᑕ. 
 
ᑕᒪᓐᓇ ᐱᓕᕆᐊᕆᓇᓱᐊᕐᓂᐊᖅᑕᕗᑦ ᐊᒃᓱᕉᑎᒋᓗᒍ. 

ᐅᑭᐊᒃᓵᖑᓚᐅᖅᑐᒥ, ᓯᕗᓕᖅᑎ ᐅᑲᓕᖅ ᐱᓕᕆᖃᑎᖃᓚᐅᕐᐳᖅ ᒥᓂᔅᑕᐅᖃᑎᒋᔭᒥᓂ ᖃᓪᓗᓈ ᓄᓇᖓᓐᓂ 
ᑕᒪᒃᑯᐊ ᐃᓪᓗᑭᒃᓴᖅᑐᑦ ᓄᓇᕗᒻᒥᐅᓂ ᐋᖅᑭᓱᑦᑐᔭᐅᔪᓐᓇᖁᓪᓗᒋᑦ. 
 
ᐃᑲᔪᖅᑕᐅᒍᑦᑕ ᑲᓇᑕᐅᑉ ᒐᕙᒪᒃᑯᖏᓐᓂ ᐊᒻᒪᓗ ᐱᓕᕆᖃᑎᖃᕐᓗᑕ ᓄᓇᕗᑦ ᒐᕙᒪᒃᑯᖏᓐᓂ. ᑕᒪᓐᓇ 
ᐱᓕᕆᐊᕆᓂᐊᖅᑕᕗ ᐊᕐᕌᒍᓂ ᖁᓕᓂ ᐃᒡᓗᖃᖅᑎᑕᐅᒐᔭᕐᓂᖏᑦ ᐃᓄᐃᑦ. ᖃᐅᔨᑎᒍᒪᕙᒃᑲ ᒪᓕᒐᓕᐅᖅᑎ ᐊᒻᒪᓗ 
ᓯᕗᓕᖅᑎ ᐅᖃᓕᕐᓗ ᑕᐃᒪᓐᓇ ᐱᓕᕆᐊᖃᕐᓂᐊᕋᑦᑕ ᓄᑖᓂ ᒐᕙᒪᒃᑯᓐᓂ ᑎᓕᐅᖅᓯᓗᑕ ᑕᓘᓐᓇᓂ 
ᐋᖅᑭᑦᑕᐅᓚᐅᖅᑐᑦ ᐋᖅᑭᓱᖅᑕᐅᕙᓪᓕᐊᓕᖁᓪᓗᒋᑦ.  
 
2006-ᖑᓂᐊᖅᑐᒥ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐊᒃᓱᕉᑎᖃᕐᓂᐊᕐᐳᑦ ᐊᑭᑐᓗᐊᖏᑦᑐᓂ 
ᐃᒡᓗᖃᖅᑎᑕᐅᓂᖏᓐᓂ ᓄᓇᕗᒻᒥᐅᑦ, ᖁᓕᑦ ᑖᒃᑯᐊ ᒪᕐᕉᓕᖓᔪᓂ ᐃᒡᓗᑖᖅᑎᑕᐅᓂᐊᖅᑐᑦ ᒥᑦᑎᒪᑕᓕᖕᒥ, 
ᑭᒻᒥᕈᑦ, ᐅᖅᓱᖅᑑᖅ, ᑕᓗᕐᔪᐊᖅ, ᑭᓐᖓᐃᑦ, ᓴᓪᓗᖅ, ᕿᑭᖅᑕᕐᔪᐊᖅᓗ ᖃᒪᓂᑦᑐᐊᖅ, ᐊᖅᓴᓗᑦᑕᐅᖅ ᑲᖏᕐᖠᓂᕐᓗ. 
ᒪᕐᕉᒃ ᐊᐅᓱᐃᑦᑐᖅ ᐊᒻᒪᓗ ᑰᒑᕐᔪᒃ ᑕᐃᒪᓐᓇ 20-ᓂ ᓴᓇᕝᕕᐅᓂᐊᖅᖢᑎ ᑲᓇᑕᐅᑉ ᒐᕙᒪᒃᑯᖏᓐᓂ ᑮᓇᐅᔭᑦ 
ᐱᑕᐅᓗᑎ ᐊᒻᒪᓗ ᐃᖅᑲᓇᐃᔭᖅᑏᑦ ᐃᒡᓗᒃᓴᖏ ᓴᓇᔭᐅᓂᐊᖅᖢᑎ ᑎᑭᕋᕐᔪᐊᒥ ᐃᒡᓗᓕᒑᕐᔪᒻᒥᓗ. 
 
>>ᐸᑦᑕᑐᖅᑐᑦ 
 
ᓇᒻᒥᓂᖅ ᐃᒡᓗᖃᕐᓂᖅ ᑕᒪᓐᓇ ᓯᕗᓪᓕᐸᐅᔭᐅᑎᑕᐅᓂᐊᕐᐳᖅ 2006-ᒥ ᓄᑖᒥ ᐱᓕᕆᐊᖃᕐᕋᓱᐊᕐᓗᑕ 
ᓇᒻᒥᓂᖅᑖᕈᓐᓇᑎᑦᑎᒐᓱᐊᕐᓗᑕ ᐃᒡᓗᓂᑦ ᐊᒻᒪᓗ ᑕᒪᒃᑯᐊ ᑮᓇᐅᔭᑦ ᐱᑎᑕᐅᖃᑦᑕᓂᐊᕐᐳᑦ ᓄᑖᓂ ᐃᒡᓗᑖᕈᒪᔪᓂ 
ᓇᒻᒥᓂᖅ ᓴᓇᓂᐊᖅᑕᒥᓂ ᐱᔾᔪᑎᒋᓪᓗᒋᑦ ᓄᑖᓂᓪᓗ ᓴᓇᔾᔪᑎᓗᒋᑦ.  
 
ᐅᖃᖅᑏ ᒥᓂᔅᑕ ᐸᕋᐅᓐ ᑖᓐᓇ ᐅᖃᖅᓯᒪᒻᒪᑦ ᓴᖏᔪᓂ ᓄᓇᖃᕈᒪᓪᓗᓂ ᐱᕙᓪᓕᐊᓂᖃᖁᓪᓗᒋᓪᓗ 
ᑮᓇᐅᔭᓕᐅᕐᓂᕐᒧᑦ ᐊᒃᓱᕉᑎᖃᑉᐳᓐ ᑕᒪᒃᑯᓂᖓ ᐱᓕᕆᕝᕕᒃᓴᐅᒐᔭᖅᑐᓂᒃ ᓴᖅᑭᐸᓪᓕᐊᑎᑦᑎᔪᒪᓪᓗᓂ.  
 
ᑕᕝᕙᓂ ᐊᕐᕌᒍᒥ ᐊᑐᖅᑕᐅᓂᐊᖅᑐᖅ ᓄᓇᓕᓐᓂ ᐃᓪᓗᕐᔪᐊᕐᓕᐅᖅᑕᐅᓂᖏᑦ ᐅᑯᐊ ᑕᒪᒃᑯᐊ ᑮᓇᐅᔭᓂᒃ:  
 

 ᑐᓂᔭᐅᖃᑦᑕᑲᓐᓂᕐᓂᖏᑦ ᓄᓇᓖᑦ ᓲᕐᓗ ᐆᒻᒪᖅᖁᑎᓄᑦ, ᖃᐅᒻᒪᖅᑯᑎᓄᓪᓗ 
ᐊᑭᓖᓗᐊᖃᑦᑕᓕᕐᓂᖏᓐᓄᑦ; 

 ᐊᑐᓕᖅᑕᐅᕙᓪᓕᐊᖏᓐᓇᕐᓗᓂ ᖃᑦᑎᕆᓂᖅ ᐱᑦᔪᑎᒋᓪᓗᒍ ᐃᓕᓐᓂᐊᖅᑎᑕᐅᒃᑲᓂᕐᓗᑎᓪᓗ 
ᐱᖁᑎᑖᒃᑲᓂᕐᓗᑎᓪᓗ ᖃᑦᑎᕆᔨᐅᔪᓐ ᐊᒻᒪᓗ ᕿᓂᖅᑎᐅᔪᑦ ᑲᑐᔾᔨᖃᑎᒌᒃᑯᖏᓐ; 

 ᐊᒻᒪᓗᒃᑕᐅᖅ ᓄᓇᓕᓐᓂ ᐊᖅᑯᓯᐅᖅᑕᐅᖏᓐᓇᕐᓂᐊᖅᐳᓐ ᐊᖑᓇᓱᐊᖅᕕᒃᓴᐅᓂᐊᖅᑐᓄᑦ 
ᑎᑭᖃᑦᑕᖁᓪᓗᒋᓐ; 

 ᐊᒻᒪᓗᒃᑕᐅᖅ ᑖᒃᑯᐊ ᑐᓚᒃᑕᖅᕖᓐ ᐊᑲᐅᓯᕚᓪᓕᖅᑎᑕᐅᓗᑎᒃ;  
 ᓄᓇᕗᒻᒥᓗ ᒥᒃᑕᕐᕖᓐ; 
 ᑕᒃᑯᐊ ᐃᒥᖅᑕᐅᑏᓪᓗ ᐊᓯᖏᓪᓗ ᑭᓐᖓᕐᓂ, ᕿᑭᖅᑕᕐᔪᐊᕐᒥ, ᐊᐅᓱᐃᑦᑐᖅ, ᑲᖏᖅᖠᓂᕐᒥ, ᑰᒑᕐᔪᕐᒥ, 

ᖁᓪᓗᖅᑑᒥᓗ; 
 ᐋᖅᑭᓱᖅᑕᐅᓂᐊᖅᑐᑎᒃ. ᓄᑖᓪᓗ ᑖᒃᑯᐊ ᐱᓐᖑᐊᖅᕖᓐ ᓴᓇᔭᐅᓂᐊᖅᑐᑎᒃ ᒥᑦᑎᒪᑕᓕᒃᒥ ᐊᒻᒪᓗ 

ᐅᖅᓱᖅᑑᒥ; ᐊᒻᒪᓗᒃᑕᐅᖅ  
 ᑲᑎᒪᑎᑦᑎᖃᑦᑕᕐᓗᑎᒃ ᒫᓂᑑᕙᒥ ᓄᓇᕗᒧᑦ ᐊᖅᑯᓯᐅᖅᑐᖃᕐᓂᐊᕐᓂᖓᓄᑦ.  

ᑕᐃᒪᓐᓇ ᐱᓚᐅᖅᓯᒪᒐᑦᑕ ᑮᓇᐅᔭᓂᒃ ᒐᕙᒪᑐᖃᒃᑯᓐᓂᑦ, ᑖᒃᓯᒧᓪᓗ ᑖᒃᓰᔭᕈᑎᒃᓴᓂᒃ 53.5 ᒥᓕᐊᓐᑖᓚᓂᒃ 
ᓄᓇᓕᓐᓂᒥᐅᑦ ᓴᓇᕝᕕᐅᕙᓪᓕᐊᔪᓐᓇᖁᓪᓗᒋᑦ ᐱᖁᑎᖏᓐᓂᒃ. 
 
ᐅᖃᖅᑏ, ᑕᐃᒪᓐᓇ ᐱᒋᐊᕐᓂᐊᕐᑎᓪᓗᑕ ᓴᓐᖏᓕᖅᐹᓕᖅᑎᑕᐅᔭᕆᐊᖃᑉᐳᖅ ᓄᓇᕗᒻᒥ ᑮᓇᐅᔾᔭᔅᓴᐅᑏᓐ ᐊᒻᒪ 
ᐃᑲᔪᑦᑎᐊᕐᓗᒋᑦ ᓄᓇᕗᒥᐅᑕᐅᔪᑦ ᐊᒻᒪᓗᒃᑕᐅᖅ ᑕᒪᒃᑯᐊ ᐸᐸᐃᓐᓇᓂᐊᖅᑕᕗᓐ ᐃᓕᖅᑯᓯᖏᓐ, ᐱᖅᑯᓯᖏᓐ, 
ᐅᖃᐅᓯᖏᓪᓗ. ᑕᐃᒪᓐᓇ ᓄᓇᕗᒥᐅᑕᐅᓪᓗᑕ ᑕᐃᒪᓐᓇ ᓇᒻᒥᓂᕆᒐᑦᑎᒍ. ᑖᓐᓇᓗ 
ᓯᕗᓂᒃᓴᖃᕈᑎᒋᑦᓯᐊᕐᓂᐊᕐᕋᑦᑎᒍ.  
 
ᐊᕐᕌᒍᒥ ᐊᑐᖅᑐᒥ ᐃᓕᖅᑯᓯᑐᖃᓕᕆᔨᒃᑯᓐ ᑮᓇᐅᔭᓂᒃ ᐊᑐᕐᓂᐊᖅᐳᓐ $19 ᒥᓕᐊᓐᑖᓚᓂᒃ ᐃᒪᓐᓇ 
ᐱᕙᓪᓕᐊᑎᑦᓯᓗᑎᒃ ᓄᓇᕗᒻᒥᐅᑦ ᐃᓕᖅᑯᓯᖏᓐᓂᒃ, ᐱᖅᑯᓯᑐᖃᖏᓐᓂᓪᓗ, ᐅᖃᐅᓯᖏᓐᓂᓪᓗ. ᒥᔅᑕ. ᑕᐹᖅᔪᒃ 
ᐱᓕᕆᐊᖃᕐᓂᐊᖅᐳᖅ ᑕᒪᐃᓐᓂᒃ ᐅᑭᐅᖅᑕᖅᑐᒥ, ᐱᓐᖑᐊᖅᑐᓕᕆᔨᒃᑯᓐᓂᑦ ᓄᓇᓕᓐᓂᓗ 
ᐱᓕᕆᐊᒃᓴᐅᓂᐊᖅᑐᓂᒃ. $5.5 ᒥᓕᐊᓐᑖᓚᔅᓂᒃ ᓄᓇᓕᓐᓂ ᐋᖅᑭᒃᓱᐃᔾᔪᑎᖃᓗᓂ. ᐱᕙᓪᓕᐊᑎᑕᐅᔪᓐᓇᖁᓪᓗᒍ 
ᑕᒪᓐᓇ ᓄᑖᖅ ᐅᖃᐅᓯᓕᕆᓂᕐᒧᓐ ᒪᓕᒐᖅ ᓴᓐᖏᓕᖅᐹᓪᓕᖁᓪᓗᒍ ᐃᓄᒃᑎᑐᓐ ᐊᒻᒪᓗ ᐃᓄᐃᓐᓇᖅᑐᓐ.  
 
ᐊᒻᒪᓗ ᑖᒃᑯᐊ ᒐᕙᒪᕗᓐ $10 ᒥᓕᐊᓐᑖᓚᓂᒃ ᐱᑎᑕᐅᓂᐊᖅᑐᓐ ᐅᑭᐅᖅᑕᖅᑐᒥ ᐸᕐᓇᐅᑎᒋᔭᐅᓯᒪᔪᓂᒃ ᓄᓇᕗᒥ 
ᐃᑦᑕᕐᓂᓴᖃᕝᕕᑕᖃᓕᕈᓐᓇᖁᓪᓗᒍ. ᓴᓇᔭᐅᕙᓪᓕᐊᒍᓐᓇᖁᓪᓗᒍ ᑕᓪᓕᒥᐅᓚᐅᖅᑐᒥ 
ᓴᓇᔭᐅᓂᐊᕐᓂᕋᖅᑕᐅᓚᐅᖅᑐᓂ ᐃᖃᓗᓐᓂ. ᐃᑲᔪᖅᑕᐅᓗᑕ ᒐᕙᒪᓄᑦ ᐱᖓᓱᓄᑦ ᐃᒪᓐᓇ ᐊᕐᕌᒍᒥ 
ᐱᒋᐊᕐᓂᐊᖅᐳᒍᓐ ᓄᑖᖅ ᑕᒪᓐᓇ ᓴᓇᔭᐅᒍᓐᓇᖁᓪᓗᒍ ᓄᓇᕗᒻᒥ ᐃᑦᑕᕐᓂᓴᕗᓐ ᐱᓯᒪᔭᐅᑦᑎᐊᕈᓐᓇᖁᓪᓗᒋᓐ. 
 
ᐊᒻᒪᓗ ᐅᖃᖅᑏ, ᐱᓕᕆᖃᑎᒋᓂᐊᖅᑕᕗᓐ ᐃᓐᓇᑐᖃᕗᓐ ᓴᓐᖏᓕᖅᑎᐹᓪᓕᕈᓐᓇᖁᓪᓗᒋᑦ ᐃᓄᐃᑦ ᐱᖅᑯᓯᖏᓐ 
ᐸᐸᑕᐅᒋᐊᖃᕐᓂᖏᓐᓄᑦ ᐊᒻᒪᓗ ᑕᒪᒃᑯᐊ ᐊᒃᓱᕉᑎᒋᔭᐅᔪᓐ ᐋᖅᑭᓱᖅᑕᐅᕙᓪᓕᐊᖁᓪᓗᒋᓐ. 
 
ᐅᖃᖅᑏ, ᑖᓐᓇ ᐱᑦᔪᑎᒋᓪᓗᒍ ᐱᓕᕆᐊᖃᕐᓂᐊᖅᐳᖓ ᖃᓄᐃᓕᐅᕈᑎᒋᓂᐊᖅᑕᑎᓐᓂᒃ. ᐅᖃᐅᓯᖃᖅᑲᐅᕗᖓ 
ᓯᕗᓂᒃᓴᖃᑦᑎᐊᖁᓪᓗᒍ ᓄᓇᕗᒥᐅᑕᐅᔪᑦ, ᓄᓇᓕᓐᓂᒥᐅᑕᐅᔪᓪᓗ ᓄᓇᕗᒻᒥ. 
 
ᑕᐃᒪ ᐅᖃᐅᓯᖃᕈᒪᓕᖅᐳᖓ ᑖᒃᑯᓂᖓ ᐱᓕᕆᖃᑎᒋᓂᐊᖅᑕᑎᓐᓂᒃ ᑲᓇᑕᐅᑉ ᒐᕙᒪᒃᑯᖏᓐᓂᒃ. 
ᕿᒪᐃᒍᓐᓇᖏᓐᓇᑦᑕ ᑖᒃᑯᐊ ᐊᒥᓲᓂᖅᓴᐃᓐ ᑮᓇᐅᔭᐃᓐ ᐱᖃᑦᑕᕐᒪᑕ ᒐᕙᒪᑐᖃᒃᑯᓐᓂᑦ. ᑕᐃᒪᓐᓇ 
ᑮᓇᐅᔭᖅᑖᖅᕕᒋᖃᑦᑕᖅᑐᑎᒍᓗ ᓈᒻᒪᑦᑐᓂᒃ ᐱᒋᐊᖃᑦᑕᑎᓐᓂᒃ ᐊᒻᒪᓗᒃᑕᐅᖅ ᐃᓪᓗᑖᕈᑎᒃᓴᓂᒃ 
ᐱᕝᕕᒋᖃᑦᑕᖅᑐᑎᒍ ᓴᓇᒍᑎᒃᓴᓂᓪᓗ ᐱᖁᑎᓂᒃ ᓄᓇᓕᓐᓂ. ᐋᓐᓂᐊᖅᑐᓕᕆᓂᕐᒧᓪᓗ, ᐃᓕᓐᓂᐊᖅᑐᓕᕆᓂᕐᒧᓪᓗ 
ᑮᓇᐅᔭᖅᑖᖅᕕᒋᖃᑦᑕᕋᑦᑎᒍ. 
 
ᐅᖃᖅᑏ, ᑕᐃᒪᓐᓇ ᖃᐅᔨᒪᒐᑦᑕ ᑕᐃᒃᑯᐊ ᑭᓯᐊᓂ ᐃᑲᔪᖅᑎᒋᓗᒋᑦᒋᐊᖃᖃᑦᑕᕋᑦᑕ ᐊᒃᓱᕈᕆᐊᖃᖃᑦᑕᖅᑐᑕᓗ 
ᑕᒪᒃᑯᓂᖓ ᐱᔨᑦᑎᕋᐅᑎᓂᒃ ᐊᑭᑐᔪᐊᓘᖃᑦᑕᖅᑐᑕᓗ ᑕᒫᓂ. ᒥᑭᔫᑕᐅᓪᓗᑎᓪᓗ ᐅᖓᓯᒌᑦᑐᑎᓪᓗ ᓄᓇᓕᐅᔪᑦ. 
ᑮᓇᐅᔾᔭᔅᓴᐅᑎᖃᓗᐊᖏᑦᑐᑎᓪᓗ, ᓴᓇᒃᕕᒃᓴᖃᓗᐊᖏᑦᑐᑎᓪᓗ ᑕᐃᒪᓐᓇ ᓂᕆᐅᒋᔭᖃᓗᐊᕆᐊᖃᖏᑦᑐᒍᑦ 
ᑖᒃᑯᐊᓗᒃᑖᓐ ᐋᖅᑭᒃᑕᐅᒍᓐᓇᖏᒻᒪᑕ. 
 
ᑖᒃᑯᓂᖓ ᑲᔪᓯᓂᐊᕈᑦᑕ ᐊᑲᐅᓂᖅᐹᖑᒐᔭᓐᖏᒻᒪᑦ ᓄᓇᕗᒻᒥᐅᑕᐅᔪᓄᑦ ᑕᒫᓂ. ᐊᐅᓚᑦᑎᔭᕆᐊᖃᓕᕋᑦᑕ 
ᓯᕗᓂᒃᓴᑎᓐᓄᑦ ᐃᑉᐱᒍᓱᑦᑎᐊᕐᓗᑕᓗ ᓯᕕᑐᒃᑲᓂᖅᑐᒧᓐ ᑕᐃᓐᓇ ᓯᕗᓂᒃᓴᕗᓐ ᐃᒻᒥᓂᒃ ᐊᐅᓚᔪᓐᓇᖅᓯᔪᒪᓛᕋᑕ, 
ᐊᐅᓚᑦᑎᒍᓐᓇᖅᓯᓗᑕᓗ ᐱᔪᒪᔭᑦᑎᓐᓂᒃ. 

ᐅᓪᓗᒥ ᓯᕗᓕᖅᑎ ᐅᑲᓕᖅ ᐊᒻᒪᓗ Prime Minister Harper ᐱᓕᕆᖃᑎᖃᖁᓪᓗᒍ ᐱᖓᓲᔪᓂᒃ ᐱᓪᓗᐊᑕᐅᔪᓂᒃ 
ᐃᑲᔫᑎᓂᐊᖅᑐᓂᒃ ᑐᕚᖃᕈᓐᓃᖅᔫᒥᒍᓐᓇᖁᓪᓗᑕ ᑮᓇᐅᔭᖅᑎᒍᑦ ᐋᖅᑭᒃᓯᒪᓂᖓ ᐊᖏᖃᑎᒌᒍᑕᐅᔪᖅ. 
ᑲᔪᓯᕙᓪᓕᐊᓗᑕᓗ ᐊᖏᖃᑎᒌᓐᓂᐊᕐᓗᑕ ᓄᑖᖑᔪᒥᒃ.  
 
ᑖᒃᑯᐊ ᒐᕙᒪᑐᖃᒃᑯᓐᓂᑦ ᓄᑦᑎᖅᑎᕆᓂᕐᒧᓐ ᓴᓐᖏᓂᐅᔪᒥᒃ ᐅᖃᐅᓯᖃᑲᐃᓐᓇᕐᓗᖓ ᓄᓇᕗᒻᒥ. 
ᑮᓇᐅᔭᖅᑖᕈᑎᐅᕙᑦᑐᑦ ᐋᖅᑭᒃᓯᒪᓂᖏᓐ ᑖᓐᓇ ᐊᖏᓂᖅᐸᐅᒻᒪᓐ ᑮᓇᐅᔭᖅᑖᕆᕙᑦᑕᑎᓐᓂ ᐊᒻᒪᓗ ᑕᐃᒃᑯᐊ 
ᒐᕙᒪᐅᓚᐅᖅᓯᒪᔪᓐ ᓴᖅᑮᓚᐅᖅᓯᒪᒻᒪᑕ ᑮᓇᐅᔭᖃᑦᑎᑦᑎᓂᕐᒥᒃ ᑭᓐᖒᒪᔭᑦᑎᓐᓂᒃ ᐊᑑᑎᖃᓗᐊᖅᑎᓐᓇᒋᓐ. ᑕᐃᓐᓇ 
ᓂᕈᐊᖅᑕᐅᓇᓱᒃᑎᓪᓗᒍ ᑲᓇᑕᒥ ᐊᖓᔪᖅᑳᖑᓕᖅᑐᖅ ᕼᐋᕐᐳᕐ ᐊᖏᓚᐅᕐᒪᓐ ᕿᒥᕐᕈᔭᐅᓛᕐᖓᓐ. ᐅᖃᖅᑲᐅᒐᒪᓗ 
ᑕᒪᒃᑯᐊ ᐱᔪᒪᔭᕗᓐ ᑐᓵᔭᐅᕙᓪᓕᐊᓂᕐᐊᖓᑕ. 
 
ᑭᖑᒪᔭᕗᓪᓗ ᐅᖃᐅᑕᐅᓗᑎᒃ ᐱᔭᕆᐊᑭᓐᓂᖅᐹᒃᑯᓐ ᕿᓂᕋᓱᐊᖅᑐᒍᓐ ᒐᕙᒪᑐᖃᒃᑯᓐᓂᑦ. ᑕᐃᒃᑯᐊ 
ᐱᖃᓯᐅᑎᒋᐊᖃᑦᑐᓐ: 
 

 ᐊᖏᖃᑎᒌᒍᑕᐅᔪᓂᒃ,  
 ᐋᖅᑭᒃᓯᒪᓪᓚᕆᖏᑦᑐᓂᒃ,  
 ᐃᓱᒪᒋᓪᓗᒋᓪᓗ ᐃᓄᒋᐊᖅᓯᕙᓪᓕᐊᓂᖏᓐ ᓄᓇᕗᒻᒥ, 
 ᐊᒻᒪᓗ ᒪᑯᐊ ᐊᑭᒋᖃᑦᑕᖅᑕᖏᓐᓂᒃ ᐊᑭᓕᐅᑎᒋᐊᖃᑦᑐᓄᑦ,  
 ᐊᒻᒪᓗ ᑕᒪᒃᑯᐊ ᑮᓇᐅᔭᖅᑖᕈᑎᒋᕙᑦᑕᕗᓐ ᐱᐅᔪᒃᑯᓐ ᐱᐅᖏᑐᒃᑯᓐ ᐱᓂᐊᕐᓂᖃᔾᔮᖏᒻᒪᑕ 

ᐱᔭᕆᐊᖃᑦᑕᑎᓐᓂᒃ ᓄᓇᕗᒻᒥ ᑮᓇᐅᔭᖅᑖᕈᑎᒋᕙᑦᑕᑎᓐᓄᑦ. 
 
ᐊᕐᕌᓂᐅᓚᐅᖅᑐᖅ ᐱᓕᕆᖃᑎᒋᓚᐅᕐᒥᔭᕗᓐ ᑖᒃᑯᓄᖓ ᑲᑎᒪᔨᐅᔪᓂᒃ. ᐱᓕᕆᖃᑎᒋᓯᒪᓪᓗᒋᑦ ᒐᕙᒪᒃᑰᓚᐅᖅᑐᓂᒃ 
ᐊᒻᒪᓗ ᓂᕆᐅᓐᓂᖃᑦᑎᐊᖅᑐᒍᑦ ᑕᒪᒃᑯᐊ ᐃᓱᒫᓘᑎᕗᓐ ᑐᓴᖅᑕᐅᓯᒪᓕᕐᒪᑕ ᐱᓕᕆᖃᑎᖃᕈᒪᑦᑎᐊᓕᖅᑐᒍᑦ 
ᒐᕙᒪᑐᖃᒃᑯᓐᓂᑦ ᓄᑖᖑᔪᓂᒃ. 
 
ᑎᓕᐅᒃᑲᓂᖅᑲᕗᓐ Prime Minister ᐊᒻᒪᓗ ᑮᓇᐅᔭᓕᕆᔨᒃᑯᓐ ᒥᓂᔅᑕᖓ Flaherty, ᐋᖅᑭᒃᓯᖁᓪᓗᒋᑦ ᓄᑖᖑᔪᒥᒃ 
ᑮᓇᐅᔭᖅᑖᕈᑕᐅᓂᐊᖅᑐᒥᒃ. ᓴᖅᑮᖁᓂᐊᖅᑲᕗᓪᓗ ᑕᐃᒃᑯᐊ ᐅᐸᓗᖓᐃᖅᓯᒪᓕᑐᐊᖅᐸᑕ ᐅᓂᒃᑳᓕᐊᖑᔪᓐ ᐊᒻᒪᓗ 
ᑕᐃᒃᑯᓂ ᑐᒃᓯᕋᐅᑕᐅᔪᓂᒃ ᑕᕝᕙᓂ ᑲᑎᒪᔨᐅᔪᓂᒃ, ᑲᑐᔾᔨᖃᑎᒌᓂᒃ. ᐊᒻᒪᓗ ᐅᑕᖅᑭᑲᓐᓂᖁᒍᓐᓃᖅᑕᕗᓐ 
ᑕᒪᒃᑯᓂᖓ ᐱᑦᔪᑎᖃᑦᑐᓂᒃ ᑲᓇᑕᒥ ᐊᑦᔨᒌᓕᖅᑎᑕᐅᕙᓪᓕᐊᓂᖏᓐᓄᑦ ᐱᓕᕆᐊᓄᑦ ᐱᓕᕆᐊᖑᓚᐅᖅᑎᓪᓗᒋ. 
ᑕᒪᓐᓇ ᐊᑦᔨᐅᖏᒻᒪ ᓄᓇᕗᒻᒧᓐ ᐱᓗᐊᖅᑐᒥᒃ ᑕᒫᓂ ᐅᑭᐅᖅᑕᖅᑐᒥ. ᐃᓛ ᓄᓇᕗᒻᒥ ᐊᒻᒪᓗ ᐱᔭᕆᐊᖃᕐᓂᑎᓐᓂ 
ᐋᖅᑭᒃᓯᒪᒍᑕᐅᓂᐊᖅᑐᓂᒃ ᑕᒪᒃᑯᓂᖓ ᐊᒃᓱᕈᕈᑎᒋᕙᑦᑕᑎᓐᓂᒃ ᓄᓇᕘᒥ. 
 
ᐅᓪᓘᔪᓂᒃ, ᐱᓇᓱᐊᕈᓯᓂᓪᓗ ᑖᓐᓇ ᒥᓂᔅᑕ. ᕕᓕᐅᕆᑎ ᐅᐸᒍᒫᓐᓂᐊᕐᕋᒃᑯ ᓂᕆᐅᓐᓂᖃᑦᑎᐊᖅᐳᖓᓗ 
ᐋᔩᖃᑎᒌᒍᓐᓇᓛᕋᓐᓄᒃ, ᐊᖏᖃᑎᒌᒍᓐᓇᕐᓗᓄ ᑖᒃᑯᐊ ᐃᓱᒪᓕᐅᖅᑕᐅᓚᐅᖏᓐᓂᖏᓐᓂ 2007-08 ᑮᓇᐅᔭᑎᒍᑦ 
ᐃᑲᔪᕈᑕᐅᕙᑦᑐᓐ. 
 
ᐊᒻᒪᑦᑕᐅᖅ ᐊᐃᑉᐸᖓ ᐱᔭᕆᐊᑐᓂᖅᓴᐅᒻᒥᔫᑦᑕᐅᖅ ᐊᒃᓱᕈᓐᓇᕐᒥᔫᒐᓗᐊᓐ ᐅᖃᖅᑲᐅᒐᒪ ᑮᓇᐅᔭᓂᒃ 
ᐊᑐᖅᑐᒃᓴᓕᕆᓂᖅ, ᓂᕆᐅᓐᓂᖃᑦᑎᐊᕐᕋᓱᐊᕐᕋᑦᑕ ᐊᒻᒪᓗ ᑕᒪᒃᑯᐊ ᓯᕗᓪᓕᐅᑎᒍᓐᓇᕐᓗᒋᑦ 
ᐃᑲᔪᖅᐹᓪᓕᕈᓐᓇᕐᓗᑎᓪᓗ.  

ᑕᒫᓂ ᓄᓇᒋᔭᑦᑎᓐᓂ ᐅᓪᓗᒥᐅᓕᖅᑐᖅ ᒐᕙᒪᑐᖃᒃᑯᓐ ᐱᓪᓗᐊᑕᑦᑐᑑᕙᒻᒪᑕ ᓂᖏᖅᑕᖅᑐᑑᕙᒻᒪᑕ ᓄᓇᕗᒻᒥ. 
ᑕᒪᓐᓇ ᐊᓯᔾᔨᕆᐊᖃᓕᕐᒪᓐ. ᐃᓄᐃᑦ ᐊᕐᕌᒍᒐᓴᔾᔪᐊᕐᕌᓗᓐᓂ ᐊᑐᖅᓯᒪᔪᓐ ᓄᓇᒥᒃ ᐊᒻᒪᓗ ᐊᑐᖃᑦᑕᓂᐊᖅᑐᑎᒃ 
ᓄᓇᒋᓪᓗᓂᔾᔪᓪᓗ, ᓄᓇᕗᒻᒥᐅᓐ ᐃᑲᔪᖅᑕᐅᓪᓗᐊᑕᕆᐊᖃᑦᑐᓐ ᓂᖏᖅᑕᓂᕐᒧᓐ. ᑖᓐᓇ ᐱᒋᐊᖅᕕᒋᔪᓐᓇᖅᑕᕗᓐ 
ᑭᖑᓪᓕᕐᓕ ᐋᔩᖃᑎᖃᑉᐸᓕᐊᓗᑕ ᓄᑖᖑᔪᒥᒃ ᒐᕙᒪᑐᖃᒃᑯᓐᓂᑦ ᐊᖏᖃᑎᒌᒍᑎᒋᒐᔭᖅᑕᑎᓐᓂᒃ 
ᓴᓐᖏᓂᖅᑖᖅᑎᑕᐅᓗᑕ.  
 
ᓯᕗᓕᖅᑎᐅᔪᖅ ᑲᓇᑕᒥ ᕼᐊᐳ ᐅᖃᖅᓯᒪᒻᒪᓐ, ᐅᑭᐅᖅᑕᖅᑐᒥᐅᑕᐅᔪᓐ ᐊᐅᓚᑦᑎᒍᓐᓇᕆᐊᖃᕐᖓᑕ ᓇᒻᒥᓂᖅ 
ᓯᕗᓂᕐᒥᒃ. ᑕᕝᕙᓐᖓᑦ ᐋᑐᕚᒥᐅᖏᑦᑐᖅ ᑕᐃᒪᓗ ᑕᐃᓐᓇ ᒥᓂᔅᑕ ᐃᓄᓕᕆᔨᑐᖃᒃᑯᓐᓄᑦ ᓄᑖᖑᔪᖅ, Jim 
Prentice. 
 
ᐅᖃᕋᑖᓚᐅᕐᒥᒻᒪᑦ ᑖᒃᑯᐊ ᓂᕆᐅᔾᔪᑎᒋᑦᑎᐊᕐᕋᑦᑎᒍ ᐅᖃᐅᓯᕆᔭᐅᖃᑦᑕᓚᐅᖅᑐᓐ ᐊᖏᖅᓯᒪᓂᐅᒻᒪᑕ ᐃᒫᒃ 
ᐅᖃᐅᓯᑐᐃᓐᓇᐅᖏᓪᓗᑎᒃ. 
 
ᐅᕙᑦᑎᓄᓪᓕ ᐅᖃᖅᑏ, ᓴᓐᖏᓂᖅᑖᖅᑎᑕᐅᔭᕆᐊᖃᕋᑦᑕ ᓄᓇᕗᒻᒥᐅᑕᐅᔪᑎᒍᑦ ᐃᑲᔪᖅᑕᐅᕚᓪᓕᕐᓂᐊᕐᕋᑦᑕ 
ᐅᖃᐅᓯᖃᖏᑦᑐᒍᓐ ᑲᒪᒋᔭᐅᓂᖏᓐᓂᒃ ᓄᑦᑎᖅᑎᕆᑐᐃᓐᓇᕐᓗᑎᒃ ᑭᓯᐊᓂ ᓴᓐᖓᖅᑎᑦᑎᕚᓪᓕᓂᕐᒧᓐ ᓄᓇᕗᒻᒥ 
ᐊᒻᒪᓗ ᑕᒪᒃᑯᐊ ᑮᓇᐅᔭᐃᓐ ᐱᓯᒪᒍᓐᓇᕐᓗᒋᑦ ᑕᒫᓂ ᓄᓇᕗᒻᒥ ᐅᖃᐅᓯᖃᑦᑐᒍᓐ. ᓯᕗᓂᒃᓴᑎᓐᓄᑦ 
ᓴᓇᑦᑎᐊᕙᓪᓕᐊᒍᓐᓇᖁᓪᓗᑕ ᐊᒻᒪᓗ ᓂᕆᐅᓐᓂᖃᑦᑎᐊᕐᓗᑕ ᑕᒪᐅᖓ ᓄᓇᕗᑦᑎᓐᓄᑦ ᐃᒻᒥᓂᒃ 
ᒪᑭᒪᒍᓐᓇᖅᓯᓂᕐᒧᑦ ᓯᕗᓂᖃᑦᑎᐊᕐᓂᕐᒧᓪᓗ. 
 
ᐅᖃᖅᑏ, ᓇᓗᓇᐃᑦᑎᑲᓐᓂᕈᒪᔭᕋ ᑖᒃᑯᐊ ᓴᖏᓂᖅᑖᖅᑎᑕᐅᓂᖅ ᒐᕙᒪᑐᖃᒃᑯᓐᓂ ᓄᓇᕗᒻᒥᐅᓇᕐᒧᑦ ᓈᒻᒪᖏᒻᒪ 
ᑭᓯᐊᓂ ᑲᓇᑕᒧᑦ, ᑲᓇᑕ ᓴᖓᑎᒃᑲᓐᓂᕈᓐᓇᒥᒻᒪᑦ ᑖᒃᑯᐊ ᐊᕕᑦᑐᖅᓯᒪᔪᑦ ᐊᒻᒪᓗ ᒐᕙᒪᒋᔭᕗᑦ 
ᐱᓕᕆᖃᑎᒌᒍᓐᓇᖅᑲᑎ ᓅᑦᑎᖅᓯᓗᑎ ᑕᒪᒃᑯᓂᖓ. 
 
ᑕᐃᒪᐃᓯᒪᒻᒪᑦ ᓂᐅᐸᐅᓪᓛᒥ ᐊᒻᒪᓗ ᓛᐸᑐᐊᒥ ᐊᒻᒪ Nova Scotia-ᒥᓗ, Saskatchewan 
ᑕᐃᒪᐃᑉᐸᓪᓕᐊᓇᓱᑦᑐᑦ ᓄᓇᕗᒻᒥᓕ, ᑮᓇᐅᔭᓕᐅᕈᑎᒋᔪᓐᓇᖅᑕᕗᑦ ᐱᕚᓪᓕᕈᓐᓇᑐᒻᒪᕆᐊᓘᒻᒪᑦ ᑕᒪᒃᑯᐊ 
ᐊᑐᕈᒪᔭᕗᑦ ᓄᓇᕘᒥ. ᐅᐸᓗᖓᐃᖅᓯᒪᓕᖅᑐᒍᑦ ᐋᔩᖃᑎᒌᓐᓂᐊᕐᓗᑕ ᒫᓐᓇᐅᔪᖅ. ᓄᓇᕗᑦ ᑐᓐᖓᕕᒃᑯᑦ 
ᐱᖃᑕᐅᓪᓚᕆᓐᓂᐊᕐᒥᔪᑦ. 
 
ᑕᒪᒃᓱᒧᖓ ᒐᕙᒪᒋᔭᕗᓪᓗ ᓄᑖᖑᔪᒥ ᓴᓐᖏᓂᖅᑖᓂᕐᒧᑦ ᒪᑐᐃᖅᓯᓯᒪᓕᖅᑐᑦ ᐋᔩᖃᑎᒌᑦᑎᐅᒐᑦᔭᖅᑐᒥ 
ᑎᒃᑯᐊᓯᓯᒪᓪᓗᑎ ᐱᓕᕆᐊᒃᓴᖏᓐᓂᓪᓗ ᒐᕙᒪᑐᖃᒃᑯᑦᑕᐅ ᑕᐃᒫᒃᓴᐃᓐᓇ ᐱᓕᕆᖁᒋᕙᕗᑦ 
ᐋᔩᖃᑎᖃᖁᒍᓐᓇᖁᓪᓗᒋ ᑐᑭᓯᐅᒪᑦᑎᐊᕐᓂᐊᕋᑦᑕ ᑐᕌᒐᕆᔭᑦᑎᓐᓂ ᓂᕆᐅᒋᔭᑦᑎᓐᓂ.  
 
ᐅᖃᖅᑏ, ᖃᐅᔨᒪᔪᒍᑦ ᑕᒪᒃᑯᐊ ᕿᓚᐅᒻᒥᐅᔾᔮᖏᒻᒪᑕ ᑭᓯᖃᓂᓗ ᐅᖃᖃᑦᑕᕋᑖᕋᒪ ᓂᕆᐅᓐᓂᖃᕐᓂᕐᒥᑦ 
ᓂᕆᐅᒋᒐᑦᑎᒍ ᓴᓐᖏᓂᖅᑖᖅᑎᑕᐅᓂᖅ ᐋᔩᖃᑎᒌᓐᓂᐅᔪᖅ ᐱᒋᐊᓕᕐᒪᑦ ᐅᐱᕐᖔᖅ ᐱᔭᕇᕐᓗᑕ 2008ᒥᒃ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐋᕼᐊᐃᓪᓛᒃ. 

ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᓄᓇᕘᒥᐅᓄᑦ ᑐᕌᒐᕆᔭᕗᑦ ᐃᐳᕈ 2011, ᑲᒪᔪᓐᓇᖅᓯᓂᐊᖅᑐᒋᓪᓗᖓ 
ᓴᖏᓂᖃᕐᓗᑕᓗ ᐊᐅᓚᑦᑎᔪᓐᓇᕐᓗᑕ ᑕᒪᒃᑯᓂᖓ ᐱᓕᕆᐊᕆᔭᑦᑎᓐᓂ ᓇᒻᒥᓂᖅ.  
 
>>ᐸᑦᑕᑐᖅᑐᑦ 
 
ᐱᖓᔪᐊᑦ, ᐱᔾᔪᑎᖃᕐᒥᔪᖅ ᐊᖏᖃᑎᖃᕈᓐᓇᕐᓗᑕ ᐃᓄᓕᕆᔨᑐᖃᒃᑯᓐᓂ ᐊᑐᓕᖅᑕᐅᓂᖓᓄ ᑳᓐᑐᕌᒧᑦ ᓄᓇᕗᒻᒥ 
ᓄᓇᑖᕈᑕᐅᓯᒪᔪᒥ ᑖᒃᑯᐊ ᐊᑐᓕᖅᑎᑕᐅᓂᖏᓐᓄ ᑳᓐᑐᕌᑦᖓᔪᑦ ᐊᑲᐅᓈᖅᓯᒪᓗᐊᖅᐸᖏᒻᒪ ᐃᓄᐃᑦ 
ᐃᓕᓐᓂᐊᖅᑎᑕᐅᓂᖏᓐᓄᑦ ᒐᕙᒪᒃᑯᓪᓗ ᐱᓕᕆᕕᖏᓐᓄ ᐃᓄᐃᓪᓗ ᑲᑐᔾᔨᖃᑎᒌᖏᓐᓂ.  
 
ᒪᐃ 2005 ᐃᖅᑲᖅᑐᐃᔨᕐᔪᐊᖑᓚᐅᖅᓯᒪᔪᖅ ᑖᒪᔅ ᐳᒍ ᑎᒃᑯᐊᖅᑕᐅᓚᐅᖅᓯᒪᒻᒪᑦ ᐋᖅᑭᒃᓱᐃᓂᐊᕐᓗᓂ 
ᐊᑐᓕᖅᑎᑕᐅᕙᓪᓕᐊᓂᖏᓐᓄ ᐋᔩᖃᑎᒌᓐᓂᕐᒧᑦ, ᕿᓚᓈᖅᐳᒍᓪᓗ ᐅᓂᒃᑳᕆᔪᒫᖅᑕᖏᓐᓂ ᑕᑯᓛᕆᐊᖏᓐᓂ 
ᖃᓄᖅ ᑕᒪᒃᑯᐊ ᐋᖅᑭᑦᑕᐅᓯᒪᒐᔭᕐᒪᖔᑕ ᐋᖅᑭᒋᐊᓖᑦ.  
 
ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲᓗ ᐱᓕᕆᐊᒃᓴᓕᒻᒪᕆᐊᓘᒐᑦᑕ ᖁᓚᕐᓇᖏᑐᖅᓗ ᐊᒃᓱᕈᕐᓇᖃᑦᑕᓂᐊᖅᑐᑦ 
ᑕᒪᒃᑯᐊ ᐱᓇᓱᓪᓗᒋ ᐱᓇᓱᐊᖅᑕᕗᑦ, ᐃᑲᔪᕈᓐᓇᖁᓪᓗᓯ ᐊᒻᒪᓗ ᐃᓄᐃᑦ ᑎᒥᖁᑎᖏᑦ ᐱᓕᕆᕕᖏᑦ ᐊᒻᒪᓗ 
ᐱᓕᕆᕕᖏᑦ ᓯᕗᓕᖅᑏᑦ ᐊᑭᓕᖅᓱᑕᐅᖏᑦᑐᑦ ᑲᑐᔾᔨᖃᑎᒌᑦ, ᐃᓐᓇᕆᔭᕗᑦ, ᒐᕙᒪᑐᖃᒃᑯᑦ ᐊᒻᒪᓗ ᒐᕙᒪᒃᑯᓐᓂ 
ᐃᖅᑲᓇᐃᔭᖅᑎᕗᑦ. ᖁᓚᖏᑎᐊᖅᑐᖓ ᑕᒪᒃᑯᐊ ᐊᒃᓱᕈᕐᓇᖅᑐᑦ ᑲᒪᒋᔪᓐᓇᓂᐊᖅᑕᕗᑦ ᓯᕗᓂᒃᓴᑎᓐᓄ ᓄᓇᕘᒻᒥ 
ᓴᓇᓇᓱᐊᖅᑎᓪᓗᑕ.  
 
ᐅᕙᓐᓃᖔᕐᓗᒍ ᖁᔭᓐᓇᒦᕈᒪᔭᕋ ᓯᕗᓕᖅᑎ ᐅᑲᓕᖅ ᐅᕙᓐᓂ ᐅᑉᐱᕈᓱᒃᓯᒪᒻᒪᑦ ᑖᒃᓱᒥᖓ ᐅᓂᒃᑳᕈᓐᓇᖁᓪᓗᖓ 
ᑮᓇᐅᔭᓂ ᐅᓂᒃᑳᖑᔪᓂᐃᑲᔪᕐᐹᓕᕐᓂᐊᖅᑐᓂ.  
 
ᑕᐃᒪᓕ ᓂᕆᐅᓐᓂᕐᒥᑦ ᐅᖃᒃᑲᓐᓂᕈᒪᕗᖓ ᑖᓐᓇ ᓂᕆᐅᓐᓂᐅᔪᖅ ᓄᓇᕗᒻᒧ ᑐᓐᖓᓪᓚᕆᒻᒪᑦ ᓂᕆᐅᓐᓂᐅᔪᖅ 
ᑮᓇᐅᔭᓕᐅᕈᑕᐅᕙᓪᓕᐊᓂᐊᕐᒪᑦ ᓄᓇᕗᒻᒥᐅᓄᑦ ᓄᓇᖁᑎᑦᑎᓄᓪᓗ, ᓂᕆᐅᓐᓂᐅᔪᕐᓗ ᐊᑐᑦᑎᐊᑲᓐᓂᕋᓱᐊᕐᓂᖅ 
ᐃᓄᖁᑎᑦᑎᓐᓂ ᓯᕗᓂᒃᓴᖃᑦᑎᐊᕈᓐᓇᖁᓪᓗᑕ ᑭᖑᕚᑦᑎᓐᓂ ᐊᒻᒪᓗ ᓄᓇᓕᓐᓂ ᓴᖏᓂᖅᓴᐅᔪᓂ 
ᐋᖅᑭᒃᓱᐃᔪᓐᓇᕐᓗᑕ ᐊᒃᓱᕈᓐᓇᖅᑐᓂ ᑕᐃᒃᑯᐊ ᑲᒪᒋᔪᓐᓇᓗᒋᑦ ᐊᒻᒪᓗ ᓂᕆᐅᓐᓂᖃᕐᓗᑕ ᑖᒃᑯᐊ ᑮᓇᐅᔭᑦ 
ᐊᑐᖅᑐᒃᓴᐃᑦ ᐃᑲᔪᕐᐹᓕᓐᓂᐊᕐᖓᑕ ᐱᐅᓂᖅᓴᐅᔪᒧᑦ ᓯᕗᓂᒃᓴᖃᑦᑎᐊᖅᑐᒧᑦ ᑕᒫᓂ ᓄᓇᕗᒻᒥᐅᑕᐅᔪᓄᑦ 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᓯᒪᐃᓚᒃ. ᑲᑎᒪᔾᔪᑎᒃᓴᑎᓐᓄ ᐅᑎᕐᓗᑕ. ᑲᑎᒪᓪᔪᑎᒃᓴᑦᑕ ᓈᓴᐅᑎᖓ 3. ᒥᓂᔅᑕᐃᑦ 
ᐅᖃᐅᓯᖏᑦ. ᑲᑎᒪᓪᔪᑎᒃᓴᑦᑕ ᓈᓴᐅᑎᖓ 4. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐲᑕᓴᓐ. 
 

ᑲᑎᒪᔾᔪᑎᒃᓴᖅ 4: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 108 - 2(3): 6-ᒋᔭᖓᓂ ᐊᕐᕌᒍᑕᒫᑦ ᕿᑎᕐᒥᐅᑦ ᑕᐅᖅᓰᖃᑎᒌᓐᓂᕐᒧᑦ 

ᑕᑯᓐᓇᒐᖅᑎᑦᑎᓂᖅ (ᐲᑕᓴᓐ) 

ᐲᑕᓴᓐ (ᑐᓵᔨᑎᒍᑦ): Thank you Mr. Speaker. ᑕᒫᓂ 6-ᒋᔭᖓᓂᑦ ᐃᖅᑲᓇᐃᔭᖅᑎᐅᔪᑦ 
ᑕᑯᓐᓈᖅᑎᑦᑎᓚᐅᕐᒪᑕ ᐃᖃᓗᒃᑑᑦᑎᐊᒥ ᑕᒪᓐᓈᓗᒃ ᑲᔪᓯᑦᑎᐊᕐᓂᖃᓚᐅᕐᒪᑕ. 
 
ᐅᖃᖅᑏ ᕿᑎᕐᒥᐅᑦ ᑮᓇᐅᔭᓕᐅᕈᑎᒃᓴᓕᒻᒪᕆᐊᓘᒐᓗᐊᕐᒪᑕ ᐳᓚᕋᖅᑐᓕᕆᓂᕐᒥ ᐃᒡᓗᓕᐅᕐᓂᕐᒥᒃ ᐅᔭᕋᖕᓂᐊᕐᓂᕐᒥ. 
ᑕᕼᐃᐅᕋᒃᑯᑦ ᑕᐃᒃᑯᐊ ᑕᐅᕙᓂ ᐃᓛ ᓯᕗᓂᒃᓴᑦᑎᓐᓂᑦ ᐃᑲᔪᖅᐸᓪᓕᐊᓂᕐᒥᖕᒪᑕᑦᑕᐅ.  
 
ᑖᒃᑯᐊ ᐱᓇᓱᐊᕈᓯᕐᓂᑦ ᐊᓂᒍᖅᑐᓂᑦ ᐱᓕᕆᓯᒪᒻᒪᕆᒃᑐᑦ ᓄᓇᑦᓯᐊᖅ. ᐊᒻᒪᓗ ᐊᕕᒃᑐᖅᓯᒪᔪᑦ ᐊᒻᒪᓗ ᓄᓇᕗᑦ 
ᑕᒪᓐᓇ ᑮᓇᐅᔭᑎᒍᑦ ᓴᐃᒻᒪᖅᑎᒍᓐᓇᒃᑲᓐᓂᖁᓪᓗᒍ.  
 
ᑖᒃᑯᐊ ᐊᑎᓕᐅᖅᑕᐅᓲᖑᒐᓗᐊᑦ ᕿᓚᒥᑯᓗᒃ, ᑭᓯᐊᓂ ᐊᒃᓱᕈᕕᒃᔪᐊᖅᑐᓂ ᓴᖅᑭᓲᖑᒻᒪᑕ ᑕᐃᒪᓕ ᕿᑎᖕᒥᐅᑦ 
ᑖᑦᓱᒧᖓ ᓴᖅᑮᒍᓐᓇᓛᕐᒥᖕᒪᑕ.  
 
ᑕᐃᓐᓇ ᑕᑯᒃᓴᐅᑎᑦᑎᓂᖅ ᐃᖅᑲᓇᐃᔮᖑᔪᒥᑦ ᑕᐃᒃᑯᐊ ᐃᖏᕐᕋᔪᓕᕆᓂᕐᒨᖓᔪᑦ ᐅᔭᕋᖕᓂᐊᕐᕕᐅᔪᓄᑦ 
ᖃᖓᑕᓲᖃᖅᑐᓄᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ ᐃᓚᐃᓐᓇᖏᑦ ᐅᖃᕐᓗᒋᑦ. 
 
ᐅᖃᖅᑏ, ᐃᑲᕐᕋᑦ ᐱᖓᓱᑦ ᒪᑐᐃᑦᑎᔨᐅᔪᑦ ᐊᐱᖅᓱᖃᑦᑕᓚᐅᕐᖓᑦ ᑖᓐᓇ ᐋᖅᑭᒃᓯᒪᓂᕆᔭᖓ 
ᑲᑎᒪᖃᑎᒋᒋᐅᑲᐃᓐᓇᕐᓗᑎᒃ. ᑕᐃᒃᑯᐊᓗ ᑲᑎᒪᔨᐅᔪᑦ ᑳᓐᑐᕌᖃᕐᓂᕐᒧᑦ ᓇᖕᒥᓂᖃᖅᑎᓄᑦ ᐃᑲᔪᕈᑕᐅᔪᓄᑦ ᐊᒻᒪᓗ 
ᖁᐊᖅᑎᖅᑕᐅᓂᖓ ᒥᑦᑕᕐᕕᐅᔪᖅ ᐃᖃᓗᒃᑑᑦᑎᐊᒥ. 
 
ᐊᒻᒪᓗ ᐊᓯᖏᑦ ᑕᐃᒃᑯᐊ ᐅᓂᒃᑳᖑᔪᑦ ᑭᖑᓪᓕᖅᐹᒥ ᓴᖅᑭᑕᐅᔪᒫᕐᓂᐊᖅᑐᑦ ᔫᓐᒥ. ᒥᓂᔅᑕ ᐊᑭᓱᒃ ᖃᐃᔪᓐᓇᓚᐅᕐᒪᑦ 
ᖁᔭᓐᓇᒦᕈᒪᔭᕋ ᐅᖃᖅᑎᐅᒋᐊᖅᑐᑐᓂ ᑕᒫᓃ ᕿᑭᖅᑖᓗᖕᒥ ᑭᕙᓪᓕᕐᒥᓗ ᖃᐃᔪᓐᓇᓚᐅᕐᒥᖕᒪᑕ.  
 
ᐅᖃᖃᑎᖃᕈᓐᓇᖅᑐᑎᒃ ᐱᓕᕆᕕᖃᖅᑐᓂ ᑕᐅᕙᓂ ᑲᑐᔾᔨᖃᑎᒌᖑᔪᓂᓪᓗ ᐱᓕᕆᕕᖕᓄᑦ. ᐅᖃᖅᑏ, 
ᖁᔭᓕᓪᓚᕆᖕᒥᔪᒍᑦ ᑕᐃᒃᑯᐊ ᐃᓕᓐᓂᐊᖅᑎᖁᑎᒋᔭᕗᑦ ᖁᑦᑎᖕᓂᖅᓴᐅᔪᑦ ᐱᓐᖑᐊᕐᕕᖓᓂᑦ ᐊᑐᕈᓐᓇᓚᐅᕋᑦᑕ. 
 
ᐊᒻᒪᓗ ᐃᓕᓴᕐᕕᖏᓐᓂᑦ ᐊᐱᖅᓱᖃᑦᑕᕈᓐᓇᓚᐅᕐᖓᑕᓗ ᑲᓇᑕᒥ ᖃᐅᔨᓴᖅᑕᐅᓯᒪᔪᑦ 90ᐳᓴᖏᑦ 
ᓴᖅᑭᖅᑕᐅᖃᑦᑕᕐᒪᑕ ᑕᒪᒃᑯᓇᓐᖓᑦ ᐱᓕᕆᕕᖃᖅᑐᓂᑦ ᒥᑭᓐᓂᖅᓴᐅᔪᓂᑦ ᑕᐃᒃᑯᐊᓗ ᐃᓕᓐᓂᐊᖅᑎᐅᔪᑦ 
ᐃᓕᑦᑐᒃᓴᐅᓚᐅᖅᑯᑦ ᑲᔪᓯᒍᓐᓇᕐᓗᑎᒃ ᐱᓕᕆᕕᖃᕐᓂᕐᒧᑦ ᑐᕌᖅᐸᓪᓕᐊᓗᑕ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᐅᑉ ᐅᖃᐅᓯᖏᑦ. ᕿᓚᕝᕙᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 109 - 2(3): ᐃᖃᓗᒐᓱᓐᓂᒃᑯᑦ ᑮᓇᐅᔭᓕᐅᕐᓂᖅ ᐸᓐᓂᖅᑑᒥ (ᕿᓚᕝᕙᖅ) 

ᕿᓚᕝᕙᖅ: ᖁᔭᓐᓇᒦᒃ ᐅᖃᖅᑏ.  
 
ᐄ, ᐅᖃᖅᑏ ᐅᓪᓗᒥ ᓂᑯᕕᔾᔪᑎᒋᔭᕋ ᑖᓐᓇ ᐱᕕᒃᔪᐊᖑᓂᖓ ᐃᖃᓗᓕᕆᓂᐅᑉ ᑕᑉᐱᑲᓂ ᐸᓐᓂᖅᑑᒥ ᐊᒻᒪᑦᑕᐅᖅ 
ᑖᓐᓇ ᐱᕚᓪᓕᐅᑕᐅᓪᓚᕆᒃᐸᒻᒪᑦ ᐸᓐᓂᖅᑑᕐᒥᐅᑕᐃᓐᓇᐅᖏᑦᑐᓄᑦ ᑕᒪᒃᑯᓄᖓᓗ ᐱᓕᕆᕕᓕᖕᓄᑦ ᐸᓐᓂᖅᑑᑉ 
ᐃᓗᐊᓂ ᓯᓚᑖᓂᓗ. ᑖᓐᓇ ᐅᖃᐅᑎᒋᒐᐃᒐᑦᑎᒍᑦ ᐃᖃᓗᓕᕆᓂᖅ ᐃᖅᑲᐅᒪᑦᑎᔪᒪᔪᖓ ᑖᒃᑯᐊ ᐅᖃᐅᑎᒋᔭᕗᑦ 
ᐃᖃᓗᒐᓱᒃᑏᑦ ᐃᓄᑐᐃᓐᓇᐃᑦ ᐊᒻᒪᓗ ᐸᓐᓂᖅᑑᕐᒥᐅᑐᐃᓐᓇᐃᑦ ᐃᖃᓗᒐᓱᒃᐸᒃᑐᑦ. ᐅᖃᖅᑏ, ᑖᒃᑯᐊ 
ᐃᓅᓇᓱᐊᕈᑎᒋᕙᒃᑲᒥᐅᒃ. 
 
ᒐᕙᒪᒃᑯᓐᓂᓗ ᐃᑲᔪᖅᑕᐅᔪᒪᔾᔪᑎᖏᑦ ᑐᒃᓯᕋᕋᓱᖃᑦᑕᖅᓯᒪᒐᓗᐊᕐᖓᑕ ᐊᒥᓱᐃᖅᑎᖅ ᓂᕆᐅᒋᔭᖃᕈᒪᓪᓗᑎᒃᓗ 
ᑕᐃᒫᒃᑕᐅᖅ ᐊᐅᓚᑦᑎᖃᑕᐅᒐᒥᒃ ᒪᑭᒪᓇᓱᐊᕈᑎᓄᑦ. ᖁᕕᐊᕋᑖᕆᕗᖓ ᐃᖃᓗᓕᕆᓂᕐᒧᒡᒎᖅ 
ᐱᕚᓪᓕᕈᑎᒃᓴᖃᒃᑲᓐᓂᓛᖅᑐᖅ.  
 
ᑖᒃᑯᐊ ᓂᕆᐅᒋᔪᒪᖕᒥᔭᒃᑲᑦ ᐅᖃᖅᑏ. ᐅᖃᖅᑏ ᐅᓪᓗᒥᒧᑦ ᑕᑉᐱᒃᑯᐊ ᐸᓐᓂᖅᑑᒥ ᐃᖃᓗᒐᓱᒃᑎᖏᑦ 
ᐊᐳᖅᑕᕈᑎᒃᓴᓂᑦ ᓵᖓᓄᑦ ᐃᓕᐃᖅᑲᐃᕕᐅᖏᓐᓇᖅᓯᒪᖕᒪᑕ ᐅᓪᓗᒥᒧᑦ. ᐊᒥᓱᑦ ᐊᕐᕌᒎᑦ ᐊᓂᒍᓕᖅᑐᑦ ᐅᑭᐅᒃᑯᑦ 
ᓯᓚᓪᓕᕐᒧᑦ ᐃᓚᐃᖃᑦᑕᖅᑐᑦ ᐱᓇᓲᑎᒥᓂᒃ. ᐊᑕᐅᓯᕐᒥᓘᓐᓃᑦ ᐅᐱᓇᖅᑐᒥᒃ ᐃᑲᔪᕐᓂᐊᖅᐸᒌᖅᑐᒥᒃ 
ᑐᓴᖅᑎᑕᐅᓯᒪᓐᖏᓚᖓ. ᑭᓯᐊᓂ ᐅᖃᖅᑏ ᑕᒪᓐᓇ ᐊᓯᔾᔨᕆᐊᖃᕐᖓᑦ. ᑖᒃᑯᐊ ᐃᖃᓗᒐᓱᒃᑏᑦ 
ᐃᖅᑲᐅᒪᖃᑎᒋᔪᒪᕙᔅᓯ ᓚᐃᓴᑖᖅᑎᑕᐅᕙᖕᒪᑕ ᐃᒪᕐᒥᐅᑕᓕᕆᔨᒃᑯᓐᓂᑦ ᐃᖃᓗᒐᓱᒍᓐᓇᕐᓂᐊᕐᖓᑕ. ᕼᐋᒻᓚᒃᑯᓐᓂᑦ 
ᓚᐃᓴᑖᖅᑎᑕᐅᖏᑦᑐᑦ ᐱᓕᕆᓪᓚᕆᒃᑯᑎᑦ. 
 
ᐃᒪᐃᓕᔭᐅᖏᑦᑐᑦ ᐅᕝᕙᓘᓐᓃᑦ ᐆᒪᖓᑦ ᒐᕙᒪᒃᑯᓐᓂᑦ ᓚᐃᓴᑖᖅᑯᑎᑦ ᐱᓕᕆᕕᖃᓕᕋᕕᑦ ᐃᒪᐃᓕᔭᐅᖏᑦᑐᑦ. 
ᐃᒪᕐᒥᐅᑕᓕᕆᔨᒃᑯᓐᓂᑦ ᑭᓯᐊᓂ ᓚᐃᓴᓂᒃ ᑐᓂᓯᔭᐃᑦ ᐊᔪᕐᓂᐊᖏᒻᒪᑦ ᐃᖃᓗᒐᓱᒃᑎᓪᓗᒋᑦ ᐊᓐᓇᐅᒪᓇᓲᑎᒃᓴᓄᑦ. 
ᐅᖃᖅᑏ, ᑕᒪᓐᓇ ᐸᓐᓂᖅᑑᒥᐅᓄᑦ ᐃᖃᓗᒐᓱᖕᓂᖅ ᐊᓐᓇᐅᒪᔾᔪᑕᐅᖕᒪᑦ ᐃᓚᒌᓄᑦ ᓂᕆᐅᒋᔭᐅᓪᓗᓂᓗ. ᑕᐃᒪ 
ᐱᒋᐊᖅᐸᓪᓕᐊᓕᕐᒥᖕᒪᑕ ᐃᖃᓗᒐᓱᖕᓂᕐᒧᑦ ᐸᓐᓂᖅᑑᒥ ᐅᑭᐅᖑᓂᐊᖅᑐᒥ.  
 
ᑖᒃᑯᐊ ᖃᐅᔨᒪᒐᑦᑕ ᒐᕙᒪᒃᑯᑦ ᐅᖃᖃᑦᑕᕐᒪᑕ ᓯᓚᕐᓗᖕᒧᑦ ᐊᔪᕐᓇᖅᑐᒧᑦ ᐊᕙᑎᒧᑦ ᓱᕋᒃᑕᒧᑦ 
ᐃᑲᔪᖅᑕᐅᔾᔪᑎᒃᓴᖅᑕᓕᒎᖅ. ᐊᑏᑐᖅ ᑕᐃᒪ ᓂᕆᐅᒋᔭᖃᕐᓂᐊᖁᒍᑦ. ᑖᒃᑯᐊ (ᑐᓵᔨᑎᒍᑦ) ᐅᖃᖅᑏ ᑖᒃᑯᐊ 
ᓯᓚᕈᔪᖕᒧᓂᓛᖅ ᓄᖅᑲᖓᑎᑕᐅᒍᓐᓇᖅ, ᐃᒫᒃ ᓯᓚᑦᑎᐊᕙᐅᖃᑦᑕᕐᓂᐊᖅᑐᒃᓴᐅᒐᓗᐊᖁᖅ ᑕᐃᒃᑯᓄᖓ 
ᐃᖃᓗᒐᓱᒃᑎᓄᑦ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᓐ. ᓇᑦᑎᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 110 - 2(3): ᒪᕐᕉᒃ ᖁᓪᓗᒋᐊᖅ ᐱᓯᒪᔭᐅᔪᑦ ᓴᓪᓖᑦ ᐃᓕᓐᓂᐊᕐᕕᖓᓂ 

(ᓇᑦᑎᖅ) 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᓇᖏᖅᓯᔪᖓ ᓂᓪᓕᐅᑎᖃᕈᒪᓪᓗᖓ 
ᓱᓪᓗᐊᕌᓘᖅᑰᔨᓐᖏᑦᑐᒥᐅᒐᓗᐊᖅ ᑭᓯᐊᓂ ᑖᓐᓇ ᐱᔾᔪᐊᕐᒪᕆᐊᓗᒃ ᑐᓐᖓᕕᒋᔭᐅᓪᓗᓂ.  
 
ᐅᖃᐅᓯᖃᕐᓂᐊᖅᑐᖓ ᑕᐃᒃᑯᐊ ᓄᓇᑦᑎᓐᓂ ᐃᓕᓐᓂᐊᕐᕕᒻᒦᑎᑕᐅᖃᑦᑕᖅᑐᓐ. ᖁᓪᓗᒋᐊᓐᓂᒃ ᒪᕐᕉᓐᓂᒃ 
ᐃᓕᓐᓂᐊᕐᕕᒻᒦᑐᖃᖃᑦᑕᕐᒪᓐ. ᑕᐃᓐᓇᓗ ᐃᓕᓐᓂᐊᕐᕕᒻᒦᑎᑕᐅᔭᕆᐊᖃᖃᑦᑕᖂᖏᑦᑐᓂᒃᑯᐊ ᖁᐱᕐᕈᐃᓐ, 
ᖁᓪᓗᒋᐊᓐ.  
 
ᑎᐱᓗᒃᑐᐊᓘᒻᒪᑕ ᐊᒻᒪᓗ ᓱᕈᓰᓐ ᒪᑯᓂᖓ ᐊᕕᓐᖓᓂᒃ ᐊᓯᖏᓐᓂᓪᓗ ᐱᓇᓱᖃᑦᑕᖁᖏᑕᒃᑲ ᑕᐃᒃᑯᓂᖓ 
ᓂᕆᑎᑦᑎᓂᐊᕐᒪᑕ ᖁᓪᓗᒋᐊᕐᓂᒃ.  

ᑕᐃᒪᐃᑦᑑᒻᒪᑦ ᑕᖅᑲᒃᑯᐊ ᓄᓇᖅᑲᑎᒃᑲ ᐃᓱᒫᓘᑎᖃᕈᑎᒃ ᓂᓪᓕᖁᔭᒃᑲ ᐊᒻᒪᓗ ᕿᑐᓐᖓᖃᑦᑐᖓ, 
ᒪᓕᒐᓕᐅᖅᑎᒋᔭᐅᓪᓗᖓ ᑕᐃᒃᑯᐊ ᖁᓪᓗᒋᐊᓐ ᐃᓱᒫᓗᑎᒋᓂᓐᓂᒃ ᓂᓪᓕᐅᑎᒋᓚᐅᖅᓯᒪᔭᒃᑲ 
ᐃᓕᓐᓂᐊᖅᕕᒻᒦᑦᑕᕆᐊᖃᖏᓐᓂᕋᖅᑐᒋᓪᓗ.  
 
ᑖᓐᓇ ᐃᓱᒫᓘᑎᒋᔭᕋ ᐊᖏᕈᑎᒋᔭᐅᓕᓚᐅᖅᓯᒪᔪᖅ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᒻᒪᓗ ᐲᖅᑕᐅᓪᓗᑎᒃ 
ᐃᓕᓐᓂᐊᕐᕕᒻᒥ. ᑭᓯᐊᓂ ᑕᐃᓐᓇ ᐃᓕᓴᐃᔨ ᐊᖓᔪᖅᑳᖓ ᐃᖅᑲᓇᐃᔭᖅᑎᒥᓂᒃ ᑲᑎᒪᖃᑎᖃᓕᓚᐅᖅᓯᒪᔪᖅ 
ᐊᒻᒪᓗ ᑲᑎᒪᔩᓐ ᐊᑐᓕᖁᔭᖓ ᑕᐃᓐᓇ ᐊᑐᕈᓐᓃᖅᑎᑕᐅᓪᓗᓂ. ᐊᑕᐅᓯᕉᖅ ᐃᓱᒫᓘᑎᖃᑦᑎᓪᓗᒍ ᑕᐃᒃᑯᐊ 
ᖁᓪᓗᒋᐊᑦ ᐲᖅᑕᐃᓚᐃᖅᓯᒪᒻᒪᑕ. ᑕᐃᒪ ᐃᖅᑲᓇᐃᔭᖅᑎᒥᓂᒃ ᑎᓕᓯᓚᐅᖅᓯᒪᔪᖅ ᑕᐃᓐᓇᒎᖅ 
ᐲᖅᓯᖁᔭᐅᓂᐅᓚᐅᖅᓯᒪᔪᒐᓗᐊᖅ ᐊᑐᔾᔮᖏᒻᒪᓐ, ᐅᑎᖅᑎᑕᐅᓗᑎᓪᓗ ᑕᐃᒃᑯᐊ ᖁᓪᓗᒋᐊᓐ.  
 
ᐃᓄᑑᖏᑦᑐᖓ, ᑭᒡᒐᖅᑐᐃᔪᖓ ᓴᓪᓕᒥᐅᑕᓂᒃ ᐊᒻᒪᓗ ᐱᔭᒃᓴᑖᖅᑎᑕᐅᓯᒪᓪᓗᖓ ᓄᓇᖅᑲᑎᒪ ᐃᓱᒪᒋᔭᖏᓐ 
ᑲᔪᓯᑎᖁᓪᓗᒋᓐ. ᐃᓱᒫᓘᑎᒋᔭᒃᑲ ᑕᐃᒃᑯᐊ ᓂᕈᐊᖅᑕᐅᓯᒪᔪᓄᑦ ᐃᓕᓐᓂᐊᖅᑐᓕᕆᔩᓐ ᑲᑎᒪᔨᖏᓐᓄᑦ 
ᐊᖏᖅᑕᐅᓚᐅᖅᓯᒪᒻᒪᓐ.  
 
ᑕᐃᒪ ᐱᒋᐊᓕᓵᖅᑎᓪᓗᖓ ᐅᖃᓚᐅᖅᓯᒪᔪᖓ ᑖᓐᓇ ᐱᑦᔪᐊᕐᒍᔪᖅ ᐅᑉᐱᕆᔭᑦᑎᓐᓂᒃ ᑐᓐᖓᕕᖃᒻᒪᑦ. 
ᓂᕈᐊᖅᑕᐅᔪᖅ ᑭᒡᒐᑐᖅᑎᒋᔭᐅᓂᐊᖅᑐᖅ ᓄᓇᓕᓐᓂ ᐊᒻᒪᓗ ᑲᑎᒪᔨᓄᑦ ᐅᐱᒋᔭᐅᔾᔫᒥᓂᖅᓴᐅᔭᕆᐊᓕᒃ ᑕᐃᓐᓇ 
ᐃᓕᓴᐃᔩᑦ ᐊᖓᔪᖅᑳᖓᓐ ᐊᖓᔪᖅᑳᖃᕆᐊᓕᐅᒐᓗᐊᖅ ᑲᑎᒪᔨᓂᒃ ᑭᓯᐊᓂᓕ ᓄᓇᑦᑎᓐᓂᓕ ᐃᓕᓴᐃᔩᑦ 
ᐊᖓᔪᖅᑳᖓᓐ.  
 
ᐅᖃᖅᑏ, ᐊᖏᖅᑕᐅᔪᒪᔪᖓ ᐅᖃᐅᓯᒃᓴᒃᑲ ᐱᔭᕇᓐᓂᐊᕐᕋᒃᑭᓐ. ᖁᔭᓐᓇᒦᒃ. 
 
ᐅᖃᖅᑎ: ᒪᓕᒐᓕᐅᖅᑎ ᐃᓘᓇᖏᓐᓄᑦ ᐊᖏᖅᑕᐅᔪᒪᒻᒪᑦ ᐱᔭᕇᕈᒪᓪᓗᓂᐅᒃ ᐅᖃᐅᓯᒃᓴᓂ, ᐋᒡᒑᖅᑐᖃᑉᐹ. 
ᐋᒡᒑᖅᑐᖃᖏᒻᒪᓐ, ᓇᑦᑏᖅ ᐅᖃᐅᓯᕆᓇᓱᒃᑕᐃᓐ ᐱᔭᕇᕋᓱᓕᕈᒃ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ.  
 
ᓄᓇᑦᑎᓐᓂᓕ ᑕᐃᓐᓇ ᐃᓕᓴᐃᔩᑦ ᐊᖓᔪᖅᑳᖓ ᐃᓕᓴᐃᔨᐅᓯᒪᓕᖅᑐᖅ ᐊᕐᕌᒎᖏᑐᕐᓘᓐᓃᒃ. 
ᐊᖓᔪᖅᑳᖑᓂᖅᓴᐅᓇᓱᒃᑐᖅ ᑲᑎᒪᔨᓂᒃ. ᑖᓐᓇ ᐱᓪᓗᐊᕌᓗᖅᑰᔨᓐᖏᑦᑑᒐᓗᐊᖅ ᑖᓐᓇ ᐅᖃᐅᓯᕆᔭᕋ ᑭᓯᐊᓂ 
ᓂᕈᐊᖅᑕᐅᓯᒪᔪᓂᒃ ᐊᖓᔪᖅᑳᖑᓂᖅᓴᐅᓇᓱᒋᔪᖅ.  
 
ᐅᖃᖅᑏ, ᑕᐃᒪᓐᓇ ᓄᓇᕗᑖᓚᐅᖅᓯᒪᒐᑦᑕ ᑕᐃᒃᑯᐊ ᓂᐅᕐᕈᐊᓐ ᐃᖅᑲᓇᐃᔭᕆᐊᑲᐃᓐᓇᑐᐃᓐᓇᖅᑐᓐ 
ᓵᓚᖃᖃᑦᑕᓂᐊᕐᒪᑕ ᑲᑎᒪᔨᓂᒃ ᓂᕈᐊᖅᑕᐅᓯᒪᔪᓂᒃ.  
 
ᐃᓱᒫᓘᑎᒋᔭᕋ ᑖᒃᑯᐊ ᖁᓪᓗᒋᐊᑦ ᑭᓯᐊᓂ ᐃᓱᒫᓘᑎᖃᕐᓂᖅᓴᐅᔪᖓ ᑭᓇ ᐊᖓᔪᖅᑳᖑᓂᖅᓴᐅᒻᒪᖔᖅ 
ᐊᐅᓚᑦᑎᔨᐅᒻᒪᖔᓪᓗ ᐃᓕᓐᓂᐊᕐᕕᑦᑎᓐᓂ. ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᔪᐊᕐᒥᒃ ᓄᑖᒥᒃ ᐋᖅᑭᒃᓯᓇᓱᒃᑐᒍᓐ 
ᓴᓐᖏᓂᖅᑖᑎᑦᑎᑲᓐᓂᕋᓱᒃᑯᑎᒃᑯᓪᓗ ᓄᓇᓖᓐ ᑕᐃᒪᐃᑦᑑᔭᕆᐊᓕᒃ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᕝᔭᕈᑕᐃᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 111 - 2(3): ᑕᓯᐅᖅᑎᑦ ᓴᓴᐃᔭᑎᒃᑯᑦ ᒪᑐᐃᕐᓂᖓᑦ ᖁᕐᓗᖅᑑᒥ 

(ᐃᕝᔭᕈᑕᐃᓚᒃ) 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ. ᐅᓪᓗᒥ ᓇᖏᖅᓯᕗᖓ, ᖁᓪᓗᖅᑑᒥ ᑕᐃᒃᑯᐊ ᐃᓪᓗᒥᒃ ᒪᑐᐃᖅᓯᓚᐅᕐᒪᑕ. 
ᑕᐃᒃᑯᐊ ᑕᓯᐅᖅᑏᓐ ᑲᑐᔾᔨᖃᑎᒌᑦ ᒪᑐᐃᖅᑕᐅᓚᐅᖅᑐᖅ ᑕᒪᑐᒪᒥ, ᑕᐃᑲᓃᖃᑕᐅᓚᐅᖅᑐᓂᓗ ᓯᕗᓕᖅᑎ ᐅᑲᓕᖅ,  
ᒥᔅᑕ ᑕᐹᖅᔪᒃ,  

ᒥᓂᔅᑕ ᐲᑯ ᒪᑐᐃᖅᓯᖃᑕᐅᔨᐊᖅᑐᖅᑐᑎᑦ ᐊᒻᒪᓗ ᐃᓚᒋᔭᐅᖃᑕᐅᓚᐅᕆᓪᓗᖓ ᑖᓐᓇ ᐱᖅᔪᐊᕐᒪᕆᐊᓗᒃ 
ᒪᑐᐃᖅᑕᐅᓕᖅᑎᓪᓗᒍ. 
 
ᐅᖃᖅᑏ, ᑕᑯᓚᐅᖅᐳᒍᑦ ᑕᐃᒃᑯᐊ ᐱᒋᐊᖅᑎᑕᐅᓚᐅᖅᓯᒪᔪᑦ ᑕᐃᑲᓂ ᐱᕈᖅᐸᓪᓕᐊᔪᓄᑦ 
ᐱᒋᐊᖅᑎᑕᐅᓚᐅᖅᓯᒪᒻᒪᑕ ᓄᓇᖅᑲᑎᒌᑦ ᓯᕗᒡᒍᑕᖅᑎᒋᔭᐅᓪᓗᑎᑦ ᐃᑲᔪᖅᓱᐃᓪᓗᑎᓪᓗ, ᐱᖃᓐᓇᕆᔭᒥᓂᒃ ᐊᒻᒪᓗ 
ᓄᓇᖅᑲᑎᒥᓐᓂᒃ.  
 
ᑖᒃᑯᐊ ᑕᓯᐅᖅᑎᒃᑯᑦ ᐆᑦᑑᑎᑦᑎᐊᕚᓗᐃᑦ ᑕᐃᒪᐃᑦᑐᓂᑦ ᐱᒋᐊᖅᑎᑦᑎᑎᓪᓗᒋᑦ. ᓂᕆᐅᑉᐳᖓ ᐱᐅᔪᓂᑦ 
ᓴᖅᑭᖅᑐᖃᕇᕐᓂᐊᕆᐊᒃᓴᖏᓐᓂᑦ ᓄᓇᑦᑎᓐᓂ ᐊᒻᒪ ᐆᑦᑑᑎᒋᔭᐅᑦᑎᐊᕈᓐᓇᖅᑐᑎᑦ ᑕᑉᐸᒃᑯᓐᓄᖓ. 
 
ᐃᓕᓴᕆᔪᒪᔭᒃᑲ ᑕᐃᒃᑯᐊ ᐊᒃᓱᕈᑦᑎᐊᖅᑐᑎᑦ ᐊᖏᖅᓯᒪᓪᓗᑎᓪᓗ ᐃᖅᑲᓇᐃᔭᓚᐅᖅᓯᒪᔪᑦ ᒥᓕ ᖁᓕᑦᑖᓇ, ᔫᐋᓐ 
ᑕᑉᑎᐅᓇ, ᒍᐃᓯᓐ ᐋᑕᒫᒃ, ᑕᐃᕕᑦ ᑲᓲᓂ, ᓘᓯ ᓂᕕᖔᓗᒃ, ᒫᒃ ᐃᓐᔪᐃ, ᐅᕆᑦᓱᑦ ᕼᐃᐅᕆᖕᑕᓐ, ᐳᕋᐃᐊᓐ 
ᓂᕕᖔᓗᒃ, ᔩᓇ ᐴᒃᓗ.  
 
ᐅᖃᖅᑏᑦ, ᒪᓕᒐᓕᐅᖅᑎᐅᖃᑎᒃᑲ ᖁᕕᐊᓲᑎᖃᖃᑎᒋᔪᒪᕙᒃᑲ ᑕᐃᒃᑯᓂᓐᖓ ᐃᓄᓐᓂᑦ ᐊᒃᓱᕈᑦᑎᐊᓚᐅᖅᑐᓂᑦ. 
ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑐᑐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 112 - 2(3): APTN-ᒃᑯᑦ ᑕᑯᒃᓴᐅᑎᑦᑎᔪᒪᓐᖏᓐᓂᖏᑦ ᒪᓕᒐᓕᐅᕐᕕᐅᑉ 

ᑲᑎᒪᓂᖏᓐᓂᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓂᓪᓕᐅᑎᖃᕈᒪᓪᓗᖓ ᐅᖃᐅᓯᖃᕈᒪᓪᓗᖓᓗ 
ᓴᖅᑭᖃᑦᑕᖅᓯᒪᔪᓂᑦ ᑕᕝᕙᓂ ᒪᓕᒐᓕᐅᕐᕕᐅᑉ ᐃᓗᐊᓂ. ᐅᕙᖓᓗ ᐃᖃᓗᒻᒥᐅᑕᐅᖃᑏᒃᑲ ᒪᓕᒐᓕᐅᖅᑏᒃ 
ᑕᖅᑲᒃᑯᓂᖓ ᕼᐊᓘᐳᒍᑦ ᐃᖃᓗᒻᒥᐅᑕᓂᑦ ᑕᓚᕖᓴᖅᑐᓂᑦ. 
 
ᖃᐅᔨᒪᒐᑦᑕ ᑕᐃᒃᑯᐊ APTN-ᑯᑦ ᒪᓕᒐᓕᐅᕐᕕᐅᑉ ᑐᒃᓯᕌᕆᔭᖏᓐᓂᑦ ᐊᖏᖅᓯᔪᒪᓐᖏᓐᓂᖏᑦ ᐱᔾᔪᑎᒋᓪᓗᒋᑦ 
ᓴᖅᑭᔮᓐᖏᔾᔪᑎᖃᖅᑐᒎᖅ. ᐅᓐᓄᒃᑯᑦ ᓴᖅᑭᔮᖅᑎᑕᐅᖃᑦᑕᒪᐅᖅᓯᒪᒐᓗᐊᕐᒪᑕ ᐊᖏᕐᕋᖅᓯᒪᓕᖅᑎᓪᓗᒋᑦ. 
 
ᑕᒪᓐᓇ ᑲᓐᖑᓇᖅᑐᐊᓗᒃ ᓯᕗᓪᓕᕐᒥᒃ ᑖᓐᓇ ᐅᖃᐅᓯᕆᓪᓗᒍ. ᐅᖃᓚᐅᖅᓯᒪᔪᖓ ᓇᑭᓐᖔᕐᒪᖔᖏᒃᑯᐊᑐᖅ 
ᐳᐃᒍᑦᑕᐅᓯᒪᔾᔫᒥᐊᓗᓚᐅᕐᓕᑦ ᑕᓚᕖᓴᒃᑰᖅᑎᑕᐅᖃᑦᑕᕐᒪᑕ ᐅᑭᐅᖅᑕᖅᑐᒥᐅᓄᑦ. ᑕᐃᒃᑯᐊ ᖃᓪᓗᓈᓃᑦᑐᑦ 
ᖁᔭᓇᐅᓐᓃᒃ ᐅᕙᑦᑎᓐᓄᑦ ᓵᓐᖓᖔᕆᐊᖃᕐᒪᑕ. ᐃᒃᑯᐊ ᐊᒃᓱᐊᓗᒃ ᑭᓱᕈᓘᔭᖃᐅᕐᒪᑕ ᐅᐊᔭᓅᖅᑐᓂᑦ 
ᑭᓱᑐᐃᓐᓇᕐᓂᑦ ᐊᑐᖅᑐᑎᑦ ᐊᔪᓐᖏᒻᒪᑕ ᖃᓪᓗᓈᑦ ᓄᓇᖏᓐᓂ. ᒪᒥᐊᖅᑐᖅᔪᐊᕐᒪᕆᐊᓘᔪᖓ ᒫᓃᖃᑎᒋᔭᕐᓄᑦ 
ᐊᒻᒪᓗ ᒪᒥᐊᒃᖢᖓ ᑕᑯᓐᓇᕈᓐᓇᓐᖏᑦᑐᓂᑦ ᐃᓱᒪᒋᔭᐅᓐᖏᑦᑎᐊᕋᑦᑕ. ᐃᓱᒪᒋᔭᐅᓐᖏᑦᑎᐊᖅᑐᑕ ᒫᓃᑦᑐᒍᑦ, 
APTN-ᑯᓂᒃᑯᐊ ᓴᖅᑭᓚᐅᖅᓯᒪᒐᓗᐊᕐᒪᑕ ᐅᕙᑦᑎᓐᓂᒃ ᐱᔨᑦᑎᖅᑐᒃᓴᐅᑕᐅᓪᓗᑎᑦ. 

ᑕᐃᒪᐃᑦᑑᒻᒪᑦ ᐃᑲᔪᖅᓱᐃᓇᓱᒃᑐᒍᑦ ᐅᑭᐅᖅᑕᖅᑐᒥ ᒐᕙᒪᖃᕐᕕᐅᔪᒍᑦ ᐱᖓᓲᔪᒍᑦ APTN-ᑯᑦ, ᐃᒃᑯᐊ 
ᕿᑦᑕᐃᖅᓯᖅᑕᐅᔭᕆᐊᖃᓕᕐᒪᑕ APTN-ᑯᑦ, ᐅᑭᐅᖅᑕᖅᑐᒥᐅᑕᐃᑦ ᐊᖏᕐᕋᖅᓯᒪᕙᓐᖏᒻᒪᑕ ᐅᓐᓄᓴᒃᑯᑦ 
ᑲᑎᒪᑎᓪᓗᑕ. ᑕᓚᕖᓴᒃᑰᖅᑎᑦᑎᖃᑦᑕᖁᔨᓚᐅᕐᒪᑕ ᐅᓐᓄᓴᒃᑯᑦ ᐊᖏᕐᕋᖅᓯᒪᔪᑦ ᐅᓄᓐᖏᑦᑐᑯᓘᑎᓪᓗᒋᑦ, ᐊᒻᒪᓗ 
ᖃᐅᔨᒪᔪᐃᓐᓇᐅᒋᓪᓗᑕ ᐊᕐᕌᒍᑦ ᖃᑦᑎᐅᓕᖅᑐᑦ ᐱᖓᓲᔪᖅᑐᓄᑦ ᒪᓕᒐᓕᐅᕐᕕᒻᒥ ᑲᑎᒪᕕᔾᔪᐊᖃᓕᕌᖓᑕ 
ᑕᓚᕖᓴᒃᑰᖅᑎᑕᐅᖃᑦᑕᓚᐅᕋᑦᑕ. 
 
ᐊᒻᒪᓗ ᐅᓄᖅᑐᖅᔪᐊᕐᒪᕆᐊᓗᓐᓄᑦ ᑕᑯᓐᓇᖅᑕᐅᖃᑦᑕᒪᐅᖅᑐᑕ, ᐃᒃᑯᐊ ᐱᓐᖑᐊᕕᔾᔪᐊᖅᑐᐊᓗᐃᑦ 
ᑕᑯᓐᓇᖅᑕᐅᓐᖏᓐᓂᖅᓴᐅᖅᑰᖅᖤᒻᒪᕆᖃᑦᑕᖅᑐᑦ ᐅᕙᑦᑎᓐᓂᑦ.  
 
ᑕᐃᒪ ᑎᑎᕋᕐᕕᐅᖃᑦᑕᖁᔪᑦ ᑕᐃᒃᑯᐊ ᓂᕈᐊᖅᑎᕗᓪᓗ ᑎᑎᕋᕐᓕᑦ APTN-ᑯᓐᓄᑦ, ᐅᖃᐅᔾᔭᐅᓗᑎᓪᓗ 
ᐃᓱᒪᒋᔭᕐᒥᓂᑦ ᐊᓯᔾᔨᖁᓪᓗᒋᑦ. ᖁᔭᓐᓇᒦᖅᐸᒃᑲ ᕼᐊᓘᕐᓗᒍᓗ ᐳᕋᐃᐊᓐ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑕᐹᖅᔪᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 113 - 2(3): ᐅᓐᓂᕐᓘᑕᐅᔪᑦ APTN-ᑯᓐᓂᑦ (ᑕᐹᖅᔪᒃ) 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒃᓱᒪᓂᑦᑕᐅᖏᓛᒃ ᐃᓱᒫᓘᑎᖃᖅᑐᖓ ᑖᓐᓇ 
ᓇᖏᖅᓱᑎᒋᔾᔪᑎᒋᒐᒃᑯ ᐅᖃᖅᑎᑦᑎᔩ. ᑖᒃᑯᐊ ᓂᕈᐊᖅᑕᐅᓯᒪᕕᒋᔭᒃᑲ ᐃᒡᓗᓕᒃᒥᓗ, ᓴᓂᕋᔭᒃᒥᓪᓗ. ᑖᒃᑯᓂᖓ 
ᑕᓚᕖᓴᒃᑯᑦ ᑕᐅᑐᖃᑦᑕᖏᓐᓂᕐᒥᓂᒃ. ᖃᑦᑎᑲᓪᓚᐃᒃᑭᐊᖅ ᓇᓗᓇᐃᖅᓯᓯᒪᓕᕐᒪᑕ ᑕᒪᓐᓇ ᑭᓐᖒᒻᒪᔭᐅᓪᓗᓂ.  
 
ᒫᓐᓇ ᓄᓇᕗᑦ ᒐᕙᒪᒋᓕᖅᑕᖓ ᐅᖃᖅᓯᒪᐃᓐᓇᖃᑦᑕᕋᑦᑕ ᑖᒃᑯᐊ ᐃᓄᐃᓐ ᓂᕈᐊᖅᑎᒋᖃᑦᑕᖅᑕᕗᑦ ᖃᓄᖅ 
ᐃᑉᐱᒍᓱᓕᖅᔫᒥᒍᓐᓇᕐᒪᖔᑕ ᒐᕙᒪᒃᑯᓐᓂᑦ ᓇᒻᒥᓂᖃᕐᓂᕐᒥᓐᓂᒃ, ᓂᕈᐊᖃᑦᑕᕐᓂᕐᒥᓂᑦᑎᒍᑦ. ᑕᒪᒃᑯᓂᖓ ᒫᓐᓇ 
ᐱᓕᕆᖃᑦᑕᑎᓪᓗᑕ APTN-ᑯᑦ ᑕᑯᒃᓴᐅᖃᑦᑕᑎᓐᓇᒍ ᑕᒪᓐᓇ ᓱᕐᓗ ᑐᑭᓯᑎᑦᑎᕚᓪᓕᒐᓱᐊᕐᓂᕐᒧᑦ ᓄᓇᕗᒻᒥᐅᓂᒃ 
ᐱᓕᕆᓂᕆᖃᑦᑕᑕᑦᑎᓐᓂᒃ ᑕᒪᓐᓇ ᑭᖑᕙᕆᐊᕈᑎᒋᓯᒪᒻᒪᕆᒻᒪᓐ, ᐅᖃᖅᑎᑦᑎᔩ. 
 
ᐱᓗᐊᖅᑐᒥᒃ ᑕᒪᒃᑯᐊ ᒪᒃᑯᓂᔅᓴᐅᔪᑦ ᓯᕗᓂᒃᓴᖃᕐᓂᐊᕐᑎᓪᓗᒋᑦ ᒪᓕᒐᓕᐅᖅᑎᐅᒍᒪᓛᓂᖏᓐᓂᓪᓗ. ᑕᒪᒃᑯᓂᖓ 
ᒫᓐᓇ ᓲᕐᓗ ᑕᐅᑐᖃᑦᑕᕆᐊᖃᕋᓗᐊᕐᒪᑕ ᑕᒪᒃᑯᓂᖓ ᐱᑐᐃᓐᓇᖃᑦᑕᖏᓐᓂᑎᓐᓂᒃ. ᑖᓐᓇ ᐱᑦᔪᑎᒋᓪᓗᒍ 
ᐅᖃᖅᑎᑦᑎᔩ, ᑖᒃᑯᐊ ᐃᖅᑲᓇᐃᔭᖅᑎᑎ ᑕᒪᑐᒥᖓ ᐱᒋᐊᓪᓚᑲᓐᓂᖁᒐᓗᐊᖅᐸᒃᑲ. ᖃᓄᕐᓗ ᐃᑲᔪᕈᓐᓇᕐᒪᖔᑎᓐᓂᒃ 
ᒪᓕᒐᓕᐅᖅᑎᐅᔪᒍᑦ. ᑕᒪᓐᓇ ᑐᓴᖅᑕᐅᔪᒪᒐᓗᐊᖅᐳᖓ ᑖᒃᑯᓄᖓ APTN-ᑯᓐᓄᑦ ᐊᐅᓚᑦᑎᔨᖏᓐᓄᑦ.  
 
ᓄᓇᕗᒻᒥᐅᑎᒍᑦ ᒥᓂᑕᐅᓯᒪᔭᕆᐊᖃᖏᓇᑦᑕ ᓄᓇᖃᖅᑳᖃᑕᐅᓯᒪᓪᓚᕆᒃᑲᑦᑕ, ᐃᑎᓇᕐᓂᖅᐹᒦᑦᑐᑕᓗ. ᑖᒃᑯᐊ 
APTN-ᑯᑦ ᓄᓇᖃᖅᑳᖅᓯᒪᔪᓄᑦ ᑐᕌᖓᑉᐸᑕ ᐳᐃᒍᖅᑕᐅᑦᑕᐃᓕᑕ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᓐ. ᓯᒪᐃᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 114 - 2(3): ᖁᔭᓕᓂᖅ ᐊᓈᓇᒥᒃ ᑲᒦᓐᓄᑦ (ᓯᒪᐃᓚᒃ) 

ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᒪᒃᓇᐅᒍᒪᓪᓗᖓ ᐊᓈᓇᓐᓂᒃ, ᖃᒪᓂᖅᑐᐊᕐᒦᑦᑐᒥᒃ. ᐅᓪᓗᒥ 
ᐅᓂᒃᑳᑎᓪᓗᖓ ᑮᓇᐅᔭᓂᒃ ᐊᑐᕐᓂᐊᑕᑦᑎᓐᓂᒃ ᑲᒥᓕᐊᕆᓚᐅᖅᑕᖏᓐᓂᒃ ᑲᒦᓐᓂᒃ ᐊᑐᕈᓐᓇᕐᕋᒪ. ᐊᒻᒪ ᐊᓈᓇᒐ, 
ᐃᓄᒃᑎᑐᑦ, ᖃᓱᓗᑲᒥᒃ ᐊᑎᖃᑦᑐᖅ, 74-ᓂᒃ ᐅᑭᐅᖃᑦᑐᖅ ᒥᖅᓱᓗᒻᒪᑦ ᓱᓕ. ᒪᒃᓈᖅᓯᒪᕙᕋ. ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐋᕆᐊᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 115 - 2(3): ᐱᒃᑯᒍᓱᓐᓂᖅ ᒥᔅᑕ ᕼᐋᐳᒥᒃ (ᐋᕆᐊᒃ) 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔨ, ᖁᕕᐊᓱᑉᐳᖓ ᐅᓪᓗᒥ ᑕᕝᕙᓃᑦᑐᓇᖅᓯᒻᒥᒐᒪ. ᐃᑉᐸᒃᓴᖅ 
ᑕᕝᕙᓃᑦᑐᓇᓪᓚᐅᖏᒃᑲᓗᐊᖅᑐᖓ.  
 
ᑕᐃᒪ ᐅᐱᒋᔪᒪᒐᒃᑯᑦ ᑕᐃᓐᓇ Prime Minister-ᖑᕋᑖᓚᐅᖅᑐᖅ, ᒥᔅᑕ. ᕼᐋᕐᐳᕐ. ᑕᐃᓐᓇ ᐅᐱᒋᑦᑎᐊᖅᐸᕋ 
ᐊᒻᒪᑕᐅᖅ ᑕᐃᒃᑯᐊ ᐱᓕᕆᐊᕆᓂᐊᕐᓂᕋᖅᑕᒥᓂᖏᓐ ᓂᕆᐅᒋᑦᑎᐊᖅᐸᒃᑲ, ᓂᕆᐅᒋᑦᑎᐊᕐᕋᑦᑎᒍ ᑕᒫᓃᒃᑐᒍᑦ, 
ᑕᕝᕙᓂ ᐱᖁᔭᓕᐅᖅᑎᐅᔪᒍᑦ. ᑭᓯᐊᓂ ᑕᐃᒪ ᑕᐃᒃᑯᐊ ᓯᕗᓪᓕᐅᔾᔭᐅᓇᓱᖅᑰᔨᒻᒥᒻᒪᑕ ᑭᓐᖒᒪᖅᑳᖅᓯᒪᖏᑕᕗᓐ 
ᐅᓇᑕᖅᑏᓐ ᑕᒪᐅᖓᖅᑎᑕᐅᖅᑳᖔᕋᓱᒃᑐᑎᒃ ᑕᐃᒃᑯᐊ ᑭᓐᖒᒪᓯᒪᖅᑳᖏᓐᓇᑦᑎᒍ.  
 
ᑕᒪᒃᑯᐊᓕ ᐃᓪᓗᓕᕆᓂᕐᒧᓐ, ᑕᒪᒃᑯᐊ ᐃᓪᓗᑭᔅᓴᑦᑐᑦ ᐊᒥᓱᔾᔪᐊᖑᒻᒪᑕ. ᐃᓄᒋᐊᑦᑐᐊᓘᒻᒪᑕ ᐃᓚᖏᓐ ᐃᓪᓗᖃᑎᒌᓐ. 
ᑕᒫᓐᖓᑦ ᓂᖏᐅᖓᓐᓂᒃ, ᐃᕐᖑᑕᖏᓐᓄᓐ, ᐃᕐᖑᑕᖏᑦᑕ ᕿᑐᓐᖓᖏᓐᓄᑦ ᐃᓚᖏᓐ ᑎᑭᓯᒪᒻᒪᕆᒻᒪᑕ 
ᐃᓪᓗᒥᐅᖃᑎᒌᓐ. ᐊᒻᒪᑕᐅᖅ ᑕᒪᓐᓇ ᐃᓕᓐᓂᐊᕐᓂᖅ, ᓂᕆᐅᒋᑦᑎᐊᕐᒥᒐᑦᑎᒍ. ᑖᒃᑯᐊ ᐃᓕᓐᓂᐊᖅᑐᖁᑎᕗᓐ, ᐃᓛᒃ 
ᓱᕈᓯᕗᑦ ᓯᕗᓕᒃᑎᒃᓴᕆᓂᕋᑉᐸᑦᑐᑎᒍ.  
 
ᐃᓕᓐᓂᐊᖅᑎᑕᐅᔾᔪᑎᒃᓴᑲᓐᓂᖏᓐᓂᒃ ᑕᑉᐸᒃᑯᐊ ᓂᕆᐅᒋᑦᑎᐊᕐᒥᒐᒃᑭᓐ ᑕᒫᓂ ᓄᓇᑦᑎᓐᓂᒃ ᑕᒪᒃᑯᐊ 
ᓯᕗᓪᓕᐅᔾᔭᐅᖁᒻᒥᔭᒃᑲ. ᐊᒻᒪᑕᐅᖅ ᐋᓐᓂᐊᖅᑐᓕᕆᓂᖅ ᑕᒪᓐᓇ, ᐊᒃᓱᕉᑎᒌᓐᓇᕋᑦᑎᒍ. ᐅᕙᒍᑦ ᓄᓇᑦᑎᓐᓂ 
ᐋᓐᓂᐊᓕᕐᓂᕈᑦᑕ ᓘᑖᓂᒃ ᖃᓂᒃᓴᓐᖏᓗᐊᕐᓂᑯᒧᓐ ᑎᓴᒪᓂᖃᐃ ᐃᑲᕐᕋᓂᒃ ᐅᑕᖅᑭᔭᕆᐊᖃᕋᔭᖅᑐᒍᑦ ᑕᒪᐅᖓ 
ᐋᓐᓂᐊᕕᒻᒨᕋᓱᓪᓗᑕ. ᑕᕝᕙ ᐊᒃᓱᕉᓐᓇᕐᒪᕆᑉᐳᖅ ᑕᒪᓐᓇ ᓘᑖᖃᕋᓱᓐᓂᖅ. 
 
ᑖᒃᑯᐊ ᑭᓘᓇᒦᓛᒃ ᐊᖏᖃᑎᒌᒍᑕᐅᓚᐅᖅᑐᓐ ᓯᕗᒧᒋᐊᖅᑎᑕᐅᔭᕆᐊᖏᓐ ᓯᕗᓪᓕᐅᔾᔭᐅᖁᒐᓗᐊᕐᒥᒐᒃᑭᓐ 
ᑖᒃᑯᓇᓐᖓᑦ ᑎᓕᐅᕆᖃᑕᐅᒍᒪᕗᖓ. ᑕᐃᒃᑯᐊ ᑭᓐᖒᒪᓯᒪᖏᑕᕋᓗᐊᕗᓐ ᐅᓇᑕᖅᑎᒃᑰᔪᓐ ᑭᓯᐊᓂ ᑕᒪᐅᓐᖓᖅᐸᑕ 
ᑐᓐᖓᓱᒃᑎᑕᐅᓂᐊᕐᒥᔪᓐ ᐊᒻᒪᑦᑕᐅᖅ ᑖᒃᑯᐊ ᐱᔪᒪᔭᕗᓐ ᐊᒃᓱᒻᒪᕆᒃ ᓂᕆᐅᒋᕙᕗᓐ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᓐ ᐅᖃᐅᓯᖏᓐ. ᑰᓕ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 116 - 2(3): ᐃᓄᑐᖃᕐᓄᑦ ᐃᑲᔫᑎᑦ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᓂᑯᕕᔾᔪᑎᒋᔭᕋ ᒫᓐᓇ, ᑕᒪᒃᑯᐊ ᐃᓐᓇᐃᑦ ᐱᔾᔪᑎᒋᓪᓗᒋ ᐊᒻᒪᓗ ᖁᔭᓐᓇᒦᒃ ᑕᐃᒃᑯᐊ 
ᑐᓴᖅᑲᐅᔭᕗᑦ ᐃᑲᔫᑕᐅᓂᐊᖅᑐᑦ ᒥᓂᑦᑕ ᑮᓴᐅᔭᓕᕆᔨᐅᑉ ᐅᖃᐅᓯᕆᔭᖏᑦ ᐃᑲᔪᕐᓂᖃᓪᓚᕆᓐᓂᐊᖅᑐᑦ. 
 
ᐅᖃᖅᑏ, ᐆᒥᖓᓕ ᐅᖃᐅᓯᖃᕈᒪᔪᖓᓕ ᐃᓐᓇᖅᐳᑦ ᑕᕝᕙᓂ ᑕᐃᔭᐅᖑᐊᐱᒃᓯᓇᖅᑲᐅᒻᒪᑕ, ᐃᒪᐃᓕᖓᔪᒥ 
ᐱᓕᕆᖃᑎᒋᓂᐊᕐᐸᕗᒡᒎᖅ ᐃᓐᓇᖁᑎᕗᑦ ᓴᓐᖏᑎᑉᐸᓕᐊᓂᐊᕐᓗᒋᑦ ᐃᓄᓯᐅᑉ ᐃᓕᖅᑯᓯᖓ ᐊᒻᒪᓗ ᑕᒪᒃᑯᐊ 
ᐃᓄᐃᑦ ᐃᓕᖅᑯᓯᖏᓐᓂ ᐱᐅᔪᑐᕌᖅᑐ ᖃᓄᖅ ᐃᑲᔫᑎᖃᕈᓐᓇᕐᒪᖔᑕ ᐊᒃᓱᕈᓐᓇᖅᑐᖅ ᐱᓪᓗᒍ. ᓯᕗᓪᓕᕐᐹᒥ 
ᐅᖃᕐᓚᖓ ᐃᓐᓇᐅᓕᖅᑐᑦ ᐊᒃᓱᕈᓐᓂᖃᓪᓚᕆᑦᑐᑦ ᐅᖃᕈᓐᓇᖅᑐᖓ, ᐃᓅᓇᓱᐊᕐᓂᖅ, ᑮᓇᐅᔭᓕᐅᕋᓱᐊᕐᓂᖅ, 
ᑮᓇᐅᔭᖅᑖᕆᖃᑦᑕᖅᑕᖏᓪᓗ ᐊᒥᒐᓗᐊᓕᖢᑎᒃ ᐅᖅᓱᓄᑦ ᐊᑭᓖᓂᖅ ᐊᔪᓕᖃᑦᑕᖅᖢᑎ. 
 
ᐃᖃᓗᒻᒥᐅᑕᕐᒥᓘᓐᓃᑦ ᐊᕐᕌᓂ ᐅᖓᓪᓕᕐᒥ ᐃᑲᔪᕆᐊᖃᓚᐅᖅᓯᒪᔪᖓ ᑲᖏᕐᖠᓂᕐᒥ ᐅᖅᓱᖅᑖᕈᓐᓇᐃᓕᒻᒪᑦ 
ᑮᓇᐅᔭᒥᑦ ᓇᒃᓯᐅᑎᓪᓗᒍ ᐅᖃᐅᑎᔭᐅᓚᐅᖅᓯᒪᒻᒪᕆᑦᑐᖓ ᐃᒪᓐᓇ ᑮᓇᐅᔭᒥ ᑐᔪᕐᓂᖅ ᐊᔪᖅᑕᐃᑦ ᐊᑮᑦᑐᖃᓗᐊᒧᑦ 
ᐅᖅᓱᓕᕆᔨᓄᑦ. 

ᑕᒪᓐᓇ ᐊᒃᓱᒻᒪᕆᐊᓗᒃ ᖁᐊᖅᓵᕐᓇᓚᐅᖅᓯᒪᔪᖅ ᐅᕙᓐᓄᑦ. ᑭᓯᐊᓂ Mr. Speaker, ᐆᒥᖓ ᐅᖃᕈᒪᔪᖓ, 
ᐃᑲᔫᑎᑕᖃᕐᒪᒡᒎᖅ ᒐᕙᒪᒃᑯᓐᓂ Income support-ᓕᕆᔨᓂᑦ energy ᐃᓐᓇᕐᓄᑦ electricity ᒥᒃᓵᓄᑦ 
ᐃᑲᔫᑎᐅᔪᓐᓇᖅᑐᓂᑦ, ᖃᑦᓯᒃᑯᐊᖅ ᑕᐃᒪᐃᑦᑐᓄᑦ apply-ᖃᑦᑕᖅᑲᑦ? ᑐᓴᐅᒪᔭᐅᖅᑰᖏᑦᑐᖅ.  
 
ᐆᒥᖓ ᐅᖃᕈᒪᔪᖓ ᑖᓐᓇᖃᐃ ᒥᓂᔅᑕᖑᔪᖅ ᑖᒃᑯᓄᖓ income support ᒥᒃᓵᓄᑦ ᐋᖅᑭᒋᐊᕈᓐᓇᓂᐊᕐᐹ? ᓲᕐᓗ 
ᑕᐅᑐᕋᓐᓈᖅᖢᒍ ᑖᓐᓇ ᑐᓴᒐᒃᓵᐱᒃ, income tax form-ᒥᓘᓐᓃᑦ ᐱᔭᕆᐊᑐᓂᖅᓴᖅ.  
 
ᑕᐃᒃᑯᐊ ᐅᑭᐅᖃᖅᑐᑦ 60-ᓂ apply-ᓂᐊᕈᑎ, birth certificate-ᖓ ᐃᓅᓕᕐᕕᒃᓯᐅᕈᑎᖓ, social insurance, 
health card, income tax-ᕕᓂᖏᑦ ᐊᒻᒪᓗ ᐃᓚᓕᒫᑦᑎᐊᖏᑕ ᑮᓇᐅᔭᓕᐊᖏᑦ ᐊᒻᒪᓗᒎᖅ old age security 
ᑮᓇᐅᔭᖅᑖᕕᓂᖏᑦᑕ ᑎᑎᖅᑲᖏᑦ, ᑕᒪᓐᓇᑑᖏᒻᒪᕆᑦᑐᖅ ᐊᒻᒪᓗᒎᖅ mortgage document-ᖏ 
ᑐᔫᑎᒋᔭᕆᐊᓖᑦ.  
 
ᐅᖃᖅᑏ, ᑕᒪᒃᑯᐊ ᐊᔪᓕᐅᖃᔾᔪᑎᑐᐃᓐᓇᐅᖂᕐᒥᔪᑦᑕᐅᖅ ᓲᕐᓗ ᐅᖃᖅᑎᐅᖃᑎᒪ ᑕᐃᒃᑯᐊ ᐃᖃᓗᓐᓂᐊᖅᑏᑦ 
ᐃᑲᔫᑕᐅᒐᓱᑦᑐᑦ ᐊᔪᕐᓇᕈᑎᒃᓴᖔᓂᖃᐃ ᐋᖅᑮᖃᑦᑕᓕᖏᒃᑲᓗᐊᕐᐸᑦ ᐅᑯᐊ ᒥᓂᔅᑕᑦ, ᐅᖃᖅᑏ. 
ᐋᖅᑭᒋᐊᖅᑕᐅᖁᓂᐊᕋᑦᑎᒍ ᑕᒪᒃᑯᐊ ᖃᓄᖅ ᑭᐅᓂᐊᕐᒪᖔᑕ ᓄᓇᕗᑦᒥᐅ ᑐᓴᕈᒪᓪᓇᕆᒻᒪᑕ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᐅᑉ ᐅᖃᐅᓯᖏᑦ. ᐹᓇᐸᔅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 117 - 2(3): ᖁᑭᐅᑎᑖᕈᓐᓇᐅᑎᒧᑦ ᑕᑕᑎᕈᑎᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᑦᑕᐅᖅ congratulate-ᒍᒪᕙᕋ ᑮᓇᐅᔭᓕᕆᔨ ᐅᓂᒃᑳᖅᑲᐅᓂᖓ 
ᐱᔾᔪᑎᒋᓪᓗᒍ.  
 
ᐅᓪᓗᒥᑦᑕᐅᖅ ᓇᖏᖅᓯᔾᔪᑎᖃᖅᑐᖓ ᐅᖃᖅᑏ, ᑖᒃᑯᐊ ᓄᓇᓖᑦ ᑭᒡᒐᑐᖅᑕᒃᑲ ᐳᓚᕋᖅᑐᒋ ᐅᖃᕕᐅᓚᐅᕋᒪ ᓱᓕ 
ᐋᖅᑭᒌᖅᓯᒪᖏᑦᑐᒥ ᒫᓐᓇᒧᑦ. ᑕᒪᒃᑯᐊ ᖁᑭᐅᑎᑖᕈᓐᓇᐅᑏᑦ ᐱᔾᔪᑎᒋᓗᐊᖑᐊᖅᑐᒋᑦ ᑕᒪᒃᑯᐊ ᐊᖑᓇᓱᑦᑏᑦ 
ᑕᐃᒪᓐᓇᐃᑦᑐᖃᖏᑐᐊᕐᐸᑕ ᓱᓇᒐᖅᑖᒍᓐᓇᐃᓕᒻᒪᑕᓘᓐᓃᑦ.  
 
ᑕᒪᓐᓇ ᐊᖑᓇᓱᑦᑎᓄᑦ ᓈᒻᒪᖏᑦᑐᒻᒪᕆᐊᓘᒻᒪᑦ ᑕᒪᓐᓇ ᖁᑭᐅᑎᑖᕈᓐᓇᐅᑎ ᐱᔾᔪᑎᒋᓪᓗᒍ. ᑖᒃᑯᐊᓗ 
ᐱᑐᐃᓐᓇᐅᖏᓐᓂᖓᓄ ᖁᑭᐅᑎᑖᕈᓐᓇᐅᑎᑖᕋᓱᑦᑐᑦ ᐃᒻᒪᖃ ᐅᕙᓂ ᐱᑕᖃᖅᑐᒃᓴᐅᔫᒐᓗᐊᖅ ᓄᓇᓖᑦ 
ᒥᑭᓐᓂᖅᓴᐅᔪᓂᑦ ᐱᑕᖃᖏᒻᒪᑕ ᑕᐃᒪᓐᓇᐃᑦᑐᑖᕐᕕᐅᔪᓂ. 
 
ᑭᓯᐊᓂᑦᑕᐅᖅ ᑮᓇᐅᔭᑲᓪᓚᓐᓂ ᐊᑐᕐᓗᑎ ᐋᓐᓂᐊᕕᓕᐊᖅᓯᒪᒍᑎᓪᓘᓐᓃᑦ ᒪᐅᖓᖅᓯᒪᒍᑎ ᑕᒪᒃᑯᐊ 
ᖃᑭᐅᑎᑖᕈᓐᓇᐅᑎᑦ ᐱᓕᕆᐊᖑᔪᓐᓇᕐᒪᑕ ᐅᕙᓂ. ᖃᐅᔨᒪᒐᓗᐊᖅᑐᖓ ᑕᒪᓐᓇ ᐊᑭᑐᔫᒐᔭᖅᑐᖅ 
ᐱᓕᕆᐊᕆᓇᓱᓪᓗᒍ ᑭᓯᐊᓂ ᑕᒪᒃᑯᐊ ᐃᓚᖏᑦ ᑕᕝᕗᖓᖅᑐᐃᓐᓇᐅᔪᓐᓇᖏᒻᒪᑕ ᐊᖑᓇᓱᑦᑏᑦ. ᖃᓂᒪᖏᒃᑯᑎ 
ᐊᒻᒪ Business-ᒧᑦ ᑕᒪᐅᖓᖅᓯᒪᖏᒃᑯᑎ ᑲᑎᒪᔭᖅᑐᖅᓯᒪᖏᒃᑯᑎᓪᓘᓐᓃᑦ. 
 
ᑕᐃᒪᓐᓇᐃᓐᓂᖓᓄ ᐃᓗᐊᖏᔾᔪᑎᓪᓚᕆᐊᓘᒻᒪᑦ ᓄᓇᕘᒥ ᑖᓐᓇ ᖁᑭᐅᑎᑖᕈᓐᓇᐅᑎᒃ, ᑖᒃᓱᒧᖓᑑᖏᑦᑐᖅ 
ᐊᖑᓇᓱᑦᑎᐅᔪᒧᑦ, ᑖᒃᓱᒧᖓᑦᑕᐅᖅ ᐃᓚᖏᓐᓄ ᐃᓗᐊᖏᔾᔪᑎᐅᒻᒥᔪᖅ ᓲᖃᐃᒻᒪ ᑕᒪᓐᓇ ᓂᕆᔪᑎᓴᕆᔪᒪᔾᔪᒃ 
ᐊᖑᓇᓱᑦᑎᐅᔪᖅ ᐊᖑᓂᒃᑳᖓᑦ ᓱᓇᒐᖅᑖᕆᐊᖃᕐᐸᑦᑐᓂᓗ.  

ᑕᒪᓐᓇ ᐱᔾᔪᑎᒋᓪᓗᒍ ᐃᒻᒪᖃ ᓯᕗᓕᖅᑎ ᐊᐱᖅᓱᓂᐊᖅᑕᕋ ᑕᒪᒃᓱᒪ ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᑎᒪᔾᔪᑎᔅᓴᑦᑕ ᓈᓴᐅᑎᖓ 5. ᑭᐅᔾᔪᑏᑦ ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ. ᐊᒡᓘᒃᑲᖅ. 
 

ᑲᑎᒪᔾᔪᑎᒃᓴᖅ 5: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 
 
ᑭᐅᔾᔪᑎᒃ ᐊᐱᖅᑯᑎᒧᑦ 121 - 2(3): ᓯᓚᖅᔪᐊᕐᒦᖔᖅᑐᑦ ᐋᓐᓂᐊᓯᐅᖅᑏᑦ ᓄᓇᓕᓐᓄᐊᖅᑕᐅᓂᖏᑦ 

(ᐊᒡᓘᒃᑲᖅ) 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ ᓇᓗᓇᐃᖅᓯᔪᒪᒐᒪ 
ᑭᒡᒍᓯᕆᓚᐅᖅᑕᓐᓄᑦ ᐃᑉᐸᒃᓴᖅ ᒪᓕᒐᓕᐅᖅᑎᐅᖃᑕᐅᔪᒧᑦ ᑲᖏᖅᖠᓂᕐᒥᐅᓄᑦ. ᐊᐱᖅᑯᑎᒋᔭᖏᓐᓄᑦ 
ᐃᓚᒋᐊᕈᑎᒋᓚᐅᖅᑕᖓ ᑕᐃᒃᑯᐊ ᐋᓐᓂᐊᓯᐅᑏᑦ ᐊᑭᓕᖅᓱᖅᑕᐅᖕᒪᖔᑕ ᕿᒥᕐᕈᓇᒃᖢᒋᑦ ᑕᒪᓐᓇ. 
 
ᓄᓇᖅᔪᐊᕐᒦᓐᖔᖅᑐᑦ ᐃᖅᑲᓇᐃᔭᖅᑕᕌᖓᒥᒃ ᑮᓇᐅᔾᔭᒃᓵᒥᒃ ᑐᓂᔭᐅᕙᒃᑐᖅ ᐊᑭᓕᖅᓱᖅᑕᐅᓯᓐᓈᖢᑎᒃ 
ᖃᐅᔨᓴᕈᑎᒃᓴᖏᓐᓂᑦ ᑎᑎᕋᖅᐸᒃᑐᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑲᑎᒪᔾᔪᑎᒃᓴᑦ ᓈᓴᐅᑎᖓ 5. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᑦᑕ 
ᓈᓴᐅᑎᖓ 6. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓄᑦ ᒪᓕᒐᓕᐅᕐᕕᐅᑉ ᐃᓗᐊᓄᑦ. ᑰᓕ. 
 

ᑲᑎᒪᔾᔪᑎᔅᓴᖅ 6: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐃᓕᑕᖅᓯᔪᒪᔪᖓ ᑕᐅᕙᓐᖓᑦ ᓂᕈᐊᖅᑕᐅᕝᕕᒋᓯᒪᔭᑦᑎᓐᓂᑦ. ᑲᒪᒋᔭᑦᑎᓐᓂᑦ 
ᐊᒥᓲᖃᑦᑕᖏᒻᒪᑕ ᑕᒪᐅᖓ ᑎᑭᑦᑐᑦ ᐃᓚᖏᓪᓗ ᖃᐃᖃᑦᑕᖏᑦᓱᑎᒃ. ᒫᓐᓇ ᑕᒫᓃᑦᑐᖃᕐᒪᑦ ᐃᓕᑕᕆᔪᒪᓪᓗᒋᑦ 
ᑖᒃᑯᐊ ᒪᕐᕉᒃ.  
 
ᐊᒻᒪᓗ ᑲᑎᒪᔪᓄᑦ ᓯᕗᓪᓕᖅᐹᒥᒃ ᑖᓐᓇ ᓇᐅᔭ ᐅᐃᓕᐊᒻᔅ. ᐅᖃᐅᓯᕆᐊᓪᓚᒃᓚᒍ ᑭᓇᐅᖕᒪᖔᑦ. ᑖᓐᓇ Regional 
Maternal New Born Health Services Coordinator-ᖑᔪᖅ ᑕᐃᒃᑯᓄᖓ ᐃᕐᓂᓱᒃᑎᐅᖃᑦᑕᖅᑐᓄᑦ 
ᐊᑯᓂᓪᓚᕆᒃ ᑕᐃᑲᓂ ᐃᖅᑲᓇᐃᔭᓕᖅᑐᖅ. ᖁᕕᐊᒋᔭᐅᓪᓚᕆᖃᑦᑕᖅᑐᖅ ᑎᑭᑦᑐᓄᓪᓗ 
ᐅᖃᖃᑎᒋᔭᐅᔪᒪᓪᓚᕆᓲᖑᓪᓗᓂ.  
 
ᐊᒻᒪ ᑖᓐᓇ ᓴᓂᐊᓂ ᐃᒃᓯᕙᔪᖅ ᐃᒫᒃ ᑕᐃᔭᐅᖃᑦᑕᖅᑐᖅ (ᑐᓵᔨᑎᒍᑦ) ᑖᓐᓇ ᐃᖅᓂᓱᒃᓰᓂᕐᒧᑦ 
ᐃᑲᔪᖅᑎᐅᖃᑦᑕᖅᑐᖅ ᑯᕆᔅᑏᓐ ᒑᕕᐊ. (ᑐᓵᔨᑎᒍᑦ ᓄᖅᑲᖅᑐᖅ) ᑖᒃᑯᐊ ᐱᓕᕆᔨᓪᓚᕆᐅᖕᒪᑕ ᑕᒫᓂᓗ 
ᐃᑲᔪᕆᐊᖅᓯᒪᓪᓗᑎᒃ ᑕᒫᓃᑦᑐᓂᒃ. ᑖᒃᑯᐊ ᑐᓐᖓᓱᒃᑎᑕᐅᓚᐅᕐᓕᑦ ᓄᓇᑦᑎᓐᓃᓐᖔᖅᑐᐊᐲᒃ ᐊᒻᒪᓗ ᓇᐅᔭᖅ 
ᑖᓐᓇ ᓄᓇᖃᑎᑐᖃᕕᓂᕆᒋᒐᒃᑯᑦ ᓴᓪᓕᕐᒥᐅᑕᕕᓂᐅᒐᑦᑕ ᖃᐅᔨᒪᑦᑎᐊᖅᑕᕗᑦ. ᖁᔭᓐᓇᒦᒃ. 
 
ᐅᖃᖅᑎ: ᑐᓐᖓᓱᒋᑦᑎ ᒪᓕᒐᓕᐅᕐᕕᖕᒧᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓄᑦ ᒪᓕᒐᓕᐅᕐᕕᐅᑉ ᐃᓗᐊᓄᑦ. 
ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ ᒫᓐᓇ ᐃᓕᓴᖅᓯᔪᒪᖕᒥᔪᖓ 
ᑕᒪᓃᖃᑕᐅᔪᒥᒃ ᐃᓄᒃ ᐸᐅᓗᓯ, ᐊᕙᓃᑦᑐᖅ ᑮᕐᑦ ᐲᑕᓴᓐ ᑐᓄᐊᓃᑦᑐᖅ. ᑖᓐᓇ ᐊᐃᒐ ᐅᖅᓱᖅᑑᕐᒥᐅᑕᖅ. 
ᐊᒻᒪᓗᑦᑕᐅᖅ ᓯᕗᓪᓕᖅᐹᑦᑎᐊᒥ ᑕᑯᒐᒃᑯᑦ ᑐᓐᖓᓱᑦᑎᑦᑎᐊᖅᐸᕋ ᐃᖃᓗᖕᓄᓪᓗ ᑐᓐᖓᓱᒃᑎᑉᐸᕋ. 

ᐊᒻᒪᓗᑦᑕᐅᖅ ᐃᓕᓴᖅᓯᔪᒪᔪᖓ ᐃᖅᑲᓇᐃᔭᖅᑎᐅᔪᓂᒃ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓃᓐᖔᖅᑐᓂᒃ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᓐᖓᓱᒋᑦᑎ ᒪᓕᒐᓕᐅᕐᕕᖕᒧᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓄᑦ ᒪᓕᒐᓕᐅᕐᕕᐅᑉ ᐃᓗᐊᓄᑦ. ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑏ. ᓄᓕᐊᕋ ᑕᕝᕙᓃᓕᕐᒥᔪᖅ ᐃᑉᐸᒃᓴ ᐅᖃᐅᓯᕆᔭᕇᓚᐅᕋᒃᑯᑦ 
ᑐᓐᖓᓱᒃᑎᑕᐅᖁᓪᓗᒍ. ᒫᓐᓇ ᐅᖃᐅᓯᕆᓂᐊᖏᑕᕋ. ᑭᓯᐊᓂ ᖃᒪᓂᑦᑐᐊᕐᒥᐅᖃᑎᑦᑎᓐᓂᑦ ᑕᒫᓂᑐᖃᒃᑲᓐᓂᕐᒪᑦ.  
 
ᐅᓪᓗᒥ ᐅᖃᐅᓯᕆᓂᐊᖅᑕᕋ ᔅᑏᕙᓐ ᓇᐃᒎᖅ ᑖᓐᓇ ᐃᓄᒃᑎᑐᑦ ᒧᕌᒥ ᐊᑎᖃᖅᑐᖅ ᖃᒪᓂᑦᑐᐊᕐᒥᐅᑕᐅᔪᖅ. 
ᕼᐋᒻᓚᒃᑯᓐᓂᑦ ᐊᒥᓱᓂᒃ ᐅᑭᐅᓂᒃ ᐅᖁᒪᐃᑦᑐᓂᒃ ᓄᓇᒃᑰᕈᑎᓂᒃ ᐃᓱᒪᓕᕆᔨᐅᓕᖅᑐᖅ ᐊᒻᒪᓗ ᖃᒪᓂᑦᑐᐊᖅ 
ᑯᐊᐳᕋᐃᓴᒃᑯᓐᓂᑦ ᐊᐅᖓᔪᖅᑳᖑᓪᓗᓂ. ᐅᓪᓗᒥ ᖁᕕᐊᓱᖃᑎᒋᓗᐊᒫᖅᑕᕋ ᒪᕐᕈᒻᒪᕇᖕᓂᒃ ᒫᓐᓇ ᐃᕐᓂᖃᕐᒪᑦ 
ᐱᓐᖑᐊᖅᑎᐅᖃᑕᐅᓂᐊᖅᑐᓂᒃ ᐸᔅᑲᑦᐹᓪ ᐊᓚᓯᑲᒥ ᐱᓐᖑᐊᕕᒃᔪᐊᓕᖅᑎᓪᓗᒋᑦ. ᒫᓐᓇ ᐋᑐᕚᒥ ᑕᐃᒪ 
ᐊᔪᕈᓐᓃᖅᓴᖃᑕᐅᔪᖅ.  
 
ᐊᒻᒪᓗ ᖃᒪᓂᑦᑐᐊᕐᒥᐅᖅ ᓱᓕ ᐊᑎᖏᓐᓂᑦ ᖃᓪᓗᓈᖅ ᒪᕇᓇ ᐃᓄᓕᕆᔨᒃᑯᓐᓂᑦ ᐊᖓᔪᖅᑳᖑᔪᖅ ᖃᒪᓂᑦᑐᐊᕐᒥ 
ᐊᒻᒪᓗ ᑖᒃᑯᐊ ᐱᖓᓱᑦ ᖁᕕᐊᓱᒍᑎᒋᓪᓚᕆᒃᑕᒃᑲᑦᑕᐅᖅ ᑕᐃᕕᑦ ᓇᓇᐅᖅ, ᕼᐃᐅ ᑐᓐᓄᖅ ᐊᒻᒪᓗ ᓂᒃ 
ᕿᖓᖅᑯᖅᑐᖅ. ᑖᒃᑯᐊ ᑕᐃᕕᑦᓗ ᓂᒃᓗ ᐃᒡᓗᓕᕆᔨᒃᑯᓐᓂᑦ ᐊᒥᓱᓂᒃ ᐅᑭᐅᓂᒃ ᐱᓕᕆᔨᐅᓕᖅᑐᖅ 
ᐃᓄᖁᑎᑦᑎᓐᓂᑦ ᐃᑲᔪᖅᖢᑎᒃ ᐊᒻᒪᓗ ᑖᓐᓇ ᕼᐃᐅ ᕼᐊᒻᒪᒃᑯᓐᓂᑦ ᐊᒥᓱᓂᑦ ᐅᑭᐅᓂᑦ ᐃᑯᒪᓕᕆᔨᐅᓕᖅᑐᖅ. 
ᒪᑦᓇ ᐅᖃᖅᑎᑦᓯᔩ. 
 
ᐅᖃᖅᑎ: ᑐᓐᖓᓱᒋᑦᑎ ᒪᓕᒐᓕᐅᕐᕕᖕᒧᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓄᑦ ᒪᓕᒐᓕᐅᕐᕕᐅᑉ ᐃᓗᐊᓄᑦ. ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᓂᑯᕕᓚᐅᓲᖑᖏᓐᓇᒪ ᐃᓕᓴᖅᓯᓗᖓ ᐳᓛᕆᐊᖅᓯᒪᔪᓂᑦ 
ᓂᕈᐊᖅᑕᐅᕝᕕᒋᓯᒪᔭᓐᓃᓐᖔᖅᑐᓂᑦ. ᖁᕕᐊᓱᑦᑎᐊᖅᐳᖓ ᐅᓪᓗᒥ ᐃᓕᓴᖅᓯᒋᐊᒃᓴᖅ ᐱᖓᓱᓂᒃ ᐊᕐᓇᓂᒃ 
ᓂᕈᐊᖅᑕᐅᕝᕕᒋᓯᒪᔭᓐᓂᑦ ᐃᖃᓗᒃᑑᑦᑎᐊᕐᒦᓐᖔᖅᓯᒪᔪᖅ. 
 
ᐃᓕᓴᕆᖅᑳᕈᒪᔭᕋ ᑖᓐᓇ ᒥᓯᐅᓪ ᒪᐃᔭᑖᕆᔭᐅᓚᐅᖅᑐᖅ ᐃᖃᓗᒃᑑᑦᑎᐊᒥ ᐊᒻᒪᓗᑦᑕᐅᖅ ᒥᓂᔅᑕ 
ᓇᓗᓇᐃᖅᓯᕕᒋᓚᐅᕐᒪᖓ ᐃᑲᔪᖅᑕᐅᔪᒪᑎᓪᓗᖓ ᐃᑲᔪᖅᑕᐅᔪᒪᓕᕌᖓᕕᑦ ᑕᐃᑲ. 
 
ᐊᒻᒪᓗᑦᑕᐅᖅ ᑐᒡᓕᐊᑦ ᐱᓕᕆᕐᔪᐊᒃᑲᒻᒪᕆᐊᓗᒃ ᒥᐊᓐᑎ ᐊᓚᕈᐊᖅ ᑕᒫᓃᒻᒥᔪᖅᑕᐅᖅ ᑕᒪᐅᖓ 
ᑎᑭᖃᑦᑕᕐᒥᔫᒐᓗᐊᖅᑕᐅᖅ ᐃᖅᑲᓇᐃᔭᕐᒥᔫᒐᓗᐊᖅ ᐃᓚᐅᓪᓚᕆᒃᑲᒻᒥ ᓄᓇᓕᖕᓂ ᓄᓇᕘᒥᓗ ᐱᓕᕆᓕᕐᒪᑦ.  
 
ᐊᒻᒪᓗᑦᑕᐅᖅ ᒫᕐᒍ ᐊᕙᓃᑦᑐᖅ ᓯᕗᓪᓕᖅᐹᒃᑎᐊᕐᒥ ᒪᓕᒐᓕᐅᕐᕕᖕᒧᐊᕐᒪᑦ ᑐᙵᓱᒃᑎᑦᑎᐊᕈᒪᕙᕋ 
ᑕᒪᐅᙵᖅᓯᒪᒻᒪᑦ. ᑐᙵᓱᒋᑦ.  
 
>>ᐸᑦᑕᑐᖅᑐᑦ  
 
ᐅᖃᖅᑎ: ᐃᓕᓯᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᐅᑉ ᐃᓗᐊᓄᑦ. ᐊᑭᓱᒃ. 

ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨ ᓄᖅᑲᖅᐳᖅ) 
ᓂᕈᐊᖅᑕᐅᓯᒪᕕᓐᓃᕙᙶᖅᓯᒪᔪᒥᑦᑕᐅᖅ ᑕᒫᓃᑦᑐᖃᕐᒥᒻᒪᑦ. ᑕᕝᕗᖓᖅᑐᖃᓚᐅᓪᓚᐸᒻᒪᑦ, ᖃᓂᑦᑑᒻᒪᑕ ᓄᓇᓖᒃ 
ᓂᕈᐊᖅᑕᐅᓯᒪᕕᒋᔮᒃᑲ. ᑖᓐᓇ ᐃᓕᓐᓂᐊᕐᕕᒻᒥ ᐊᑯᓂ ᐃᖅᑲᓇᐃᔭᖃᑦᑕᖅᓯᒪᓕᖅᑐᖅ ᑕᐃᑲᓂ ᑭᙵᕐᓂ ᒪᑦᓴᐅ 
ᓂᕕᐊᖅᓯᖅ, ᐃᓕᓴᕆᔪᒪᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ  
 
ᐅᖃᖅᑎ: ᑐᙵᓱᒋᑦ ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᐅᑉ ᐃᓗᐊᓄᑦ. 
ᐃᕝᔭᕈᑕᐃᓚᖅ. 
 
ᐃᕝᔭᕈᑕᐃᓚᒃ: (ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑎᑦᑎᔨ. ᑮᑦ ᐲᑕᓴᓐ ᐅᖃᐅᓯᕆᔭᕇᖅᑕᕋᓗᐊᖓᑦ. ᑮᑦᓗ ᐅᕙᒍᒃ 
ᓂᕈᐊᖅᑕᐅᓯᒪᕕᒋᔭᕗᑦ ᖃᓂᒌᑦᑐᕈᓘᖕᒪᑎᒃ. ᐃᓕᓴᕆᔪᒪᔭᕋ ᓂᕈᐊᖅᑕᐅᕕᓐᓃᙶᖅᓯᒪᔪᖅ, ᐃᒡᓗᓕᕆᔨᒃᑯᓐᓄᑦ-
ᔪᐊᒃᑯᓐᓄᑦ ᐃᖅᑲᓇᐃᔭᖃᑦᑕᖅᓯᒪᓕᖅᑐᖅ, ᓕᓯ ᒪᓪᓗᕕᓂᖅ ᑐᙵᓱᒋᑦ ᒪᓕᒐᓕᐅᕐᕕᒻᒧᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᐅᑉ ᐃᓗᐊᓄᑦ. ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑏ. 
 
ᑕᒑᕐᓗ ᐅᕙᖓᓗ ᐊᖅᓵᕋᐅᑎᕙᑉᑲᒻᓄᒃ ᐃᓄᖁᑎᑉᑎᓐᓂᒃ ᑲᖏᖅᖠᓂᕐᒦᙵᖅᑐᓂᑦ. ᐃᓛᒃ-ᓇᓚᐅᖅᑐᖅ ᑕᒪᐅᖓ 
ᑎᑭᒐᔪᒻᒪᑕ. ᖁᔭᓐᓇᒦᖅᑐᒍᓗ ᑕᒑᖅ ᐊᑕᐅᓯᕐᒥᒃ ᐊᒥᐊᒃᑯᔭᖃᖅᑲᐅᒻᒪᑦ. ᑖᓐᓇ ᑐᙵᓱᖁᕙᕋ ᑖᓐᓇ 
ᑐᓄᑦᑎᐊᓃᑦᑐᖅ ᕋᐅᕆ ᕕᐅᓪᑭᓐᓴᓐ. ᑲᖏᖅᖠᓂᕐᒥᒃ ᐱᕈᖅᓴᐃᔨᒃᑯᓐᓂᒃ ᐃᓱᒪᑕᐅᔪᖅ. ᑐᙵᓱᒋᑦ 
ᑐᙵᓇᖅᐸᒃᑲᕕᑦ.  
 
>>ᐸᑦᑕᑐᖅᑐᑦ  
 
ᐅᖃᖅᑎ: ᑐᙵᓱᒋᑦ ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᐅᑉ ᐃᓗᐊᓄᑦ. ᐱᑯ. 
 
ᐊᖓᔪᖅᑳ ᐃᐊᑦ ᐲᑯ: (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᑕᐃᒪᓐᓇᑦᑕᐅᖅ 
ᐃᓕᓴᖅᓯᔪᓐᓇᓗᐊᖃᑦᑕᙱᒻᒥᒐᒪᑦᑕᐅᖅ ᑕᒫᓂ.  
 
>>ᐃᓪᓚᖅᑐᑦ 
 
ᖁᔭᓐᓇᒦᒃ, ᐅᖃᖅᑎ. ᐃᓛᒃ ᐃᓕᓴᖅᓯᔪᓐᓇᖃᑦᑕ-ᐱᕕᒃᓴᖃᓗᐊᖃᑦᑕᙱᓐᓇᒪ ᒥᔅᑐ ᑑᑐ ᐃᓚᖏᓐᓂᒃ.  ᑭᓯᐊᓂ 
ᑐᙵᓱᑦᑎᑦᑎᔪᒪᔪᖓ ᓂᕈᐊᖅᑕᐅᕕᓐᓃᙶᖅᓯᒪᔪᒥᒃ, ᖃᐅᔨᒪᔭᐅᑦᑎᐊᖅᑐᖅ ᒐᕙᒪᒃᑯᓐᓂ ᓄᓇᕘᒥᓗ, 
ᑮᓇᐅᔭᓕᕆᔨᒋᓚᐅᖅᓯᒪᔭᕗᑦ ᓯᕗᓪᓕᖅᐹᒥᒃ ᒥᔅᑕ ᕕᒃᑐ ᑐᑐ ᑕᒪᐅᙵᖅᓯᒪᖕᒪᑦ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᐅᑉ ᐃᓗᐊᓄᑦ. ᑐᑐ. 

ᑐᑐ: (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᒥᔅᑕ ᐸᕋᐅᓐᑎᑐᑦᑕᐅᖅ, ᒥᔅᑐ ᑰᓕᑐᑦᑕᐅᖅ, ᒥᔅᑕ ᐲᑯᓗᑦᑕᐅᖅ 
ᒥᓐᓂᒍᓚᐅᑎᖃᑦᑕᕐᒥᒐᓐᓄᒃ ᑭᓇᒥᒃ ᐃᓕᓴᖅᓯᓂᐊᕐᒪᖔᓐᓄᒃ. 
 
ᐅᖃᖅᑎ, ᐃᒃᓯᕚᖅᑐᖅ ᓴᓂᑦᑎᐊᖓᓂᒃ ᒥᔅᑕ ᐱᑯᑉ ᐃᓕᓴᕆᕋᑕᖅᑕᖓᑕ ᑕᐃᒃᑯᐊ ᑕᐃᒪᓐᓇᖅᑕᐅᖅ 
ᖃᓄᐃᓐᓂᖃᖅ-ᐅᕙᑦᑐᑦᑕᐅᖅ ᒥᔅᑕ Premier, ᐊᒻᒪᓗᑦᑕᐅᖅ ᐅᓛᔪᑦᑐᑦᑕᐅᖅ ᐱᒻᒥᖕᒪᑕ ᑭᓇᒃᑯᓐᓂᒃ 
ᕼᐊᑭᖃᑎᖃᕆᐊᖃᕐᒪᖔᑦᑕ. 
 
ᓴᓂᑦᑎᐊᖓᓂᒃ ᑕᐃᓐᓇ ᐅᖃᖅᑏ, ᓂᕈᐊᖅᑕᐅᕝᕕᒋᓯᒪᔭᓐᓃᙶᖅᑐᖅ ᖃᐅᔨᒪᔭᐅᑦᑎᐊᖅᑐᖅ ᓄᓇᕘᒥ, 
ᐊᒃᓱᕈᖅᖢᓂ ᐃᖅᑲᓇᐃᔭᖃᑦᑕᖅᑐᖅ ᑲᓇᑕᒥᐅ, ᑲᓇᐃᑎᐊᓐ ᖃᖓᑕᓲᓕᕆᔨᒃᑯᖏᖕᓄᑦ, ᕿᑭᖅᑕᓗᒻᒥ 
ᐊᓯᖏᓐᓂᓪᓗ ᒥᔅ ᐄᕙ ᐅᓈᓕᒃ ᑐᙵᓱᒍᒪᔭᕋ ᒪᓕᒐᓕᐅᕐᕕᒻᒧᑦ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᓐᖓᓱᒋᑦ ᒪᓕᒐᓕᐅᖅᕕᒻᒧᓐ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᖅᕕᐅᑉ ᐃᓗᐊᓄᓐ. 
ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 7. ᐅᖃᐅᓯᒃᑯᑦ ᐊᐱᖅᑯᑏᓐ. ᕿᓚᕝᕙᖅ. 
 

ᑲᑎᒪᔾᔪᑎᒃᓴᖅ 7: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 128 - 2(3): ᐃᓄᓕᒫᓄᑦ ᒐᕙᒪᖃᕐᓂᖅ ᐱᔨᑦᑎᕋᖅᑐᒥᒃ ᓄᓇᕘᓕᒫᑦᑎᐊᒥᒃ (ᕿᓚᕝᕙᖅ) 
 
>>ᐸᑦᑕᑐᖅᑐᑦ 
 
ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᒃᑯᑦ); ᐅᖃᖅᑏ. ᑕᐃᒪ ᓯᕗᓪᓕᖅᐹᒥᒃ ᐱᖃᑦᑕᖅᓯᒪᓕᕋᒪ. 
 
ᑕᐃᒪ ᐅᖃᖅᑏ, ᐅᖃᐅᓯᖃᖅᑲᐅᒐᒪ ᐃᖃᓗᓕᕆᓂᕐᒧᑦ ᒥᕐᓵᓄᑦ ᐸᖕᓂᖅᑑᒥ ᐊᒻᒪᓗ ᐅᖃᕈᒪᓪᓗᖓ ᑕᐃᒪᓐᓇ 
ᐃᓕᓐᓂᐊᐸᓪᓕᐊᓪᓗᖓ ᓯᕗᓪᓕᖅᐹᒥ ᓇᓗᓇᓗᐊᖏᑦᑐᒥᒃ ᐊᐱᕆᓂᐊᖅᐳᖓ. ᐅᐊᑦᓯᐊᕈᒃᑲᓐᓂᖅ ᐊᔪᓐᓇᓂᖅᓴᓂᒃ 
ᐊᐱᕆᖃᑦᑕᕐᓂᐊᕐᕋᓗᐊᖅᑐᖓ. 
 
ᐅᖃᖅᑏ, ᐃᓛᒃ ᑐᑭᓯᐅᒪᒐᒪ ᒐᕙᒪᒃᑯᓐᓂᑦ, ᐅᑯᓂᖓ, ᑖᒃᑯᐊ ᑭᒃᑯᑐᐃᓐᓇᕐᓄᑦ ᒐᕙᒪᒋᔭᐅᓪᓗᑎᒃ ᑕᐃᒪᓐᓇ 
ᐱᔨᑦᓯᑎᑦᑎᒋᐊᖃᒻᒪᑕ ᐊᑦᔨᒌᑦᑐᓂᒃ ᓄᓇᕗᒥᐅᑕᐅᔪᓄᑦ.  
 
ᑖᓐᓇ ᐅᖃᖅᓯᒪᓐᖏᒻᒪᓐ, ᐅᖃᖅᓯᒪᓇᓂ, ᓲᕐᓗ ᑭᓇᐅᒐᓗᐊᖅᐸᓐ ᐃᑲᔪᑦᑎᐊᕐᕆᐊᖃᒻᒪᑕ. ᐅᖃᖅᑏ, ᑖᓐᓇ 
ᐊᐱᖅᑯᑎᒋᔭᕋ ᒥᓂᔅᑕᒧᑦ, ᐊᕙᑎᒥᐅᑕᓕᕆᓂᕐᒧᓐ. ᐃᒪᓐᓇ ᑐᑭᓯᐅᒪᒐᒪ ᑖᒃᑯᐊ ᒐᕙᒪᒋᔭᐅᒻᒪᑕ ᑭᒃᑯᓕᒫᓄᑦ 
ᑕᐃᒪᓐᓇ ᐊᑦᔨᒌᑦᑎᑦᑎᒋᐊᖃᒻᒪᑕ ᐊᕙᑎᒥᐅᑕᓕᕆᔨᒃᑯᓐ ᓇᓕᐊᑐᐃᓐᓇᖏᓪᓗ ᐃᖅᑲᓇᐃᔭᖅᕕᐅᔪᓐ ᒐᕙᒪᒃᑯᓐ, 
ᑕᐃᒪᓐᓇᐃᑦᑑᕚ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᕙᑎᓕᕆᓂᕐᒧᓐ ᐱᓕᕆᐊᕐᓕᒃ. ᐊᑭᓱᒃ. 
 
ᐊᖓᔪᖅᑳ ᐊᑭᓱᒃ ᐅᓛᔪᒃ: ᖁᔭᓐᓇᒦᒃ, ᑖᒃᑯᐊ ᒐᕙᒪᒋᔭᕗᑦ ᑭᒃᑯᑐᐃᓐᓇᕐᓂᒃ ᑭᒡᒐᑐᖅᑐᐃᑦ. ᐃᒻᒪᖃ ᑕᒪᒃᑯᐊ 
ᐱᕙᓪᓕᐊᑎᒐᓱᐊᖅᑕᕗᓐ ᑲᔪᓯᑦᑎᐊᖅᑎᓐᓇᓱᐊᖅᑐᒋᑦ ᑭᒃᑯᑐᐃᓐᓇᕐᓅᖓᔪᒍᑦ ᒐᕙᒪᕗᓐ. ᖁᔭᓐᓇᒦᒃ. 

ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒥᒃ. ᕿᓚᕝᕙᖅ. 
 
ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏᑦ. ᑕᐃᒪᓐᓇ ᐊᐱᕆᖅᑲᐅᕗᖓ ᑖᒃᑯᐊ ᕿᒥᕐᕈᓯᒪᓪᓗᒋᓐ 
ᑐᑭᓯᐅᒪᔾᔪᑎᒃᓴᐃᓐ ᑕᐃᒃᑯᐊ ᐃᖃᓗᒃᓯᐅᑦᑎᐅᖃᑦᑕᖅᑐᓐ ᑐᒃᓯᕋᖅᓯᒪᒐᓗᐊᕐᒪᑕ ᓲᑉᓗ ᐱᕐᓗᐊᕿᓂᕐᒧᓐ. 
ᐱᕐᓗᐊᕿᓚᐅᖅᑐᑎᒃ ᑮᓇᐅᔭᓂᒃ ᐱᒍᒪᓯᒪᒻᒪᑕ ᓯᓚ ᐱᐅᖏᓐᓂᖓᓄᑦ ᐊᒻᒪᓗ ᓄᓇᒥᒃ 
ᖃᓄᐃᑦᑐᖃᓛᒃᓚᒃᑐᒥᓂᐅᓂᖓᓄᑦ.  
 
ᑖᒃᑯᐊ ᖃᑦᑎᑲᓪᓚᐃᓐ ᐸᖕᓂᖅᑑᕐᒥᐅᓐ ᐊᑲᐅᖏᓕᐅᕈᑎᖃᓚᐅᕐᒪᑕ ᑐᒃᓯᕋᓚᐅᖅᑐᑎᓪᓗ ᐃᑲᔪᖅᑕᐅᔪᒪᓪᓗᑎᒃ, 
ᐊᓯᐊᔨᓯᒪᓂᖏᓐᓄᑦ ᐊᖑᓇᓱᐊᕈᑎᒥᓄᓐ.  
 
ᐃᓛᒃ ᑐᒃᓯᕋᖅᑐᖃᖅᓯᒪᒐᓗᐊᕐᒪᓐ ᕿᐱᓗᒃᑕᐅᓯᒪᓪᓗᓂ ᑖᓐᓇ ᑐᒃᓯᕋᖅᑐᖅ. ᐃᒻᒪᖃᖃᐃ ᖃᓄᐃᑦᑑᓂᖓ 
ᐱᑦᔪᑎᒋᔭᐅᔭᕆᐊᖃᖏᒃᑲᓗᐊᕐᒪᓐ ᓄᓇᕗᒻᒥᐅᑕᐅᒻᒪᑦ. ᒥᓂᔅᑕᓗ ᐅᖃᖅᓯᒪᓪᓗᓂ ᑕᐃᒪᓐᓇ ᑭᒃᑯᑐᐃᓐᓇᕐᓄᑦ 
ᒐᕙᒪᒋᔭᐅᒻᒪᑦ ᑖᒃᑯᐊ ᓄᓇᕗᒻᒥᐅᓄᑦ.  
 
ᑕᐃᒪ ᒥᓂᔅᑕ, ᕿᒥᕐᕈᑲᓐᓂᓂᐊᖅᐹ ᑖᒃᓱᒥᖓ ᑐᒃᓯᕋᐅᑕᐅᓯᒪᔪᒥᒃ ᕿᐱᓗᒃᓯᒪᔭᒥᓂᒃ. ᑖᒃᑯᐊ ᑐᒃᓯᕋᓚᐅᖅᑐᑦ ᑕᕝᕙ 
ᐊᐱᕆᕙᕋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᑖᓐᓇ ᕿᒥᕐᕈᒋᐊᑦᓯᐊᕐᕋᔭᖅᑲᕋ.  
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᓐ. ᑲᖏᖅᖠᓂᐅᑉ ᐅᐊᓐᓇᖓᓄᑦ ᒪᓕᒐᓕᐅᖅᑎ, ᑰᓕ. 
 
ᐊᐱᖅᑯᑦ 129 - 2(3): ᐃᓄᑐᖃᕐᓄᑦ ᐃᑲᔫᑎᑦ ᐅᖅᓱᐊᓗᒻᒧᑦ (ᑰᓕ) 
 
ᑰᓕ: ᐅᖃᖅᑏ, ᐊᐱᖅᑯᑎᒃᓴᖃᑦᑐᖓ ᑖᒃᓱᒧᖓ Minister reponsible-ᖑᔪᒧᓐ Income Support-ᓕᕆᔨᒃᑯᓐᓄᑦ.  
 
ᓯᕗᓪᓕᖅᐹᒥ ᓂᓪᓕᕈᒪᓪᓗᖓ ᓄᓇᕗᑦᒥᐅᑦ ᑕᐃᒃᑯᐊ ᐅᖃᐅᓯᕆᒃᑲᐅᒐᒃᑭᓐ ᐃᓄᐃᑦ ᐱᓗᐊᖅᑐᒥᒃ 
ᐃᑲᔫᑕᐅᓂᐊᖅᑑᒐᓗᐊᓂᒃ ᒐᕙᒪᒃᑯᓂᑦ ᐱᓇᓱᒃᑳᖓᒥᒃ ᐊᒃᓱᕉᓴᓪᓚᕆᖃᑦᑕᕐᒪᑕ. ᐱᑦᔪᑎᖃᑦᑐᖓ ᐅᖃᐅᓯᕐᓗ 
ᐃᓛᓐᓂᒃ ᖃᓪᓗᓈᑎᑐᑦ ᐊᔪᖅᑐᑎᒃ. ᑕᒪᒃᑯᐊᓗ programs ᒪᓕᒐᐃᓐ ᐋᖅᑭᒃᑕᐅᓯᒪᔪᓐ ᐃᑲᔫᑎᓐ 
ᖃᓪᓗᓈᑎᑑᖓᓪᓚᕆᑦᑐᐊᓘᓪᓗᑎᒃ ᐊᒻᒪᓗ ᐊᑐᐃᓐᓇᐅᑦᑎᐊᕐᕋᑎᒃ, ᑐᑭᓯᓇᑦᑎᐊᕐᕋᑎᒃ.  
 
ᑖᒃᑯᐊ Income, Electrical Support-ᒧᑦ ᐃᑲᔫᑕᐅᔪᒡᒎᖅ 60 years-ᓂᑦ ᐅᑭᐅᖃᑐᐊᕈᑎᒃ apply-
ᑐᖃᕈᓐᓇᖅᑐᖅ. ᓄᓇᖃᕈᑎᒃ Zone 1-ᒥ, ᑮᓇᐅᔭᓕᐅᕐᕈᑎᒃ $35,000. ᐊᒻᒪ Zone 11, $39,000. ᒥᓂᔅᑕᖃᐃ 
ᐅᖃᕈᓐᓇᖅᐳ ᑖᒃᑯᐊ ᐃᑲᔪᑕᐅᒐᓱᑦᑐᒐᓗᐊ Senior Electrical Support Subsidy-ᖑᔪᖅ 
ᐋᖅᑭᒋᐊᑦᑎᐊᖁᓐᓇᖅᑲᐅ ᐃᓄᓐᓄᑦ ᑐᑭᓯᓇᓯᑦᑎᐊᓕᕐᓗᒍ. ᖁᔭᓐᓇᒦᒃ. 
 
ᐅᖃᖅᑎ: ᐊᖓᔪᖅᑳ ᐃᐊᑦ ᐲᑯ. 

ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦ, ᐅᖃᖅᑏ. ᑖᑯᐊ ᐃᓐᓇᑐᖃᕐᓄ ᑖᒃᑯᐊ ᐃᑲᔫᑕᐅᖃᑦᑕᕐᑐᑦ ᓄᓇᕗᒻᒥᐅᑕᓕᒫᓄᑦ 
ᐊᑐᖅᑕᐅᖃᑦᑕᕐᒪᑦ.  
 
ᐃᒪᓐᓇ ᑖᒃᑯᐊ ᑕᑕᑎᖅᑕᐅᒋᐊᖃᑦᑕᕐᑐᑦ ᐊᑐᖅᑕᐅᔪᑦ, ᒐᕙᒪᒃᑯᓐᓄᑦ ᓴᓇᔭᐅᓯᒪᒻᒪᑕ 
ᑐᓂᐅᖅᑲᕐᑕᐅᓂᖅᓴᐅᒋᐊᖃᖅᑰᕐᒪᑕ ᑐᑭᓯᓇᕐᓂᖅᓴᐅᓗᑎᓪᓗ ᑕᒪᓐᓇ ᐱᔾᔪᑎᒋᓪᓗᒍ. ᑕᒪᒃᑯᐊ 
ᓂᖃᐃᑐᖅᑎᑦᑎᔨᐅᖃᑦᑕᕐᑐᑦ ᑕᒪᒃᑯᓂᖓ ᑕᑕᑎᕆᖃᑦᑕᕐᑐᑦ ᐃᓅᒻᒪᑕ ᐃᓄᑦᑎᑐᑦ ᐅᖃᓪᓚᒍᓐᓇᕐᑐᑎᓪᓗ 
ᐱᓕᕆᖃᑎᒋᓂᐊᖅᑕᕗᑦ ᑖᒃᑯᐊ ᓂᖃᐃᑐᖃᑦᑕᕐᑐᑦ ᐊᒻᒪᓗᑦᑕᐅᖅ ᑐᑭᓯᓇᖅᓯᑦᑎᐊᖁᓪᓗᒋᑦ 
ᑕᑕᑎᑕᐅᒐᔅᓴᐅᖃᑦᑕᕐᑐᑦ.  
 
ᑖᒃᑯᐊ ᐃᑲᔫᑕᐅᖃᑦᑕᕐᑐᑦ ᐃᓐᓇᑐᖃᓄᑦ ᐅᖅᓱᐋᓗᑦᑖᕈᑎᒋᔭᐅᖃᑦᑕᕐᑐᑦ ᑕᒪᓐᓇ ᐊᑲᐅᓛᖑᒻᒪᑦ ᒐᕙᒪᒃᑯᓐᓄᑦ 
ᐱᓕᕆᐊᕆᔭᐅᔪᖅ 2003-ᒥᑦ ᐱᒋᐊᖅᑕᐅᓚᐅᖅᓯᒪᓪᓗᓂ ᐊᒡᒍᑐᖅᓯᒪᔪᓄᓪᓗ ᑐᓂᐅᖅᑲᕐᑕᐅᖃᑦᑕᕐᑐᓂ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹ ᐃᓚᒋᐊᕈᑦ ᐊᐱᖅᑯᑎᒧᑦ, ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦ, ᐅᖃᖅᑏ.  ᐄ, ᑐᑭᓯᐅᒪᒐᓗᐊᖅᑐᖓ ᒫᓐᓇᓵᖑᓚᐅᖅᑐᒥ 
ᕿᒥᕐᕈᔭᐅᔪᔅᓴᐅᔫᔭᓚᐅᖅᑑᒐᓗᐊᖅ ᑭᓯᐊᓂ ᐱᔭᕆᐊᑐᔪᒻᒪᕆᐊᓘᒻᒪᑦ ᑖᒃᑯᐊ ᑮᓇᐅᔭᓕᐊᖏᑦ ᑕᕝᕙᓂ 
ᐃᓪᓗᒥᐅᖃᑎᒌᑦᑐᑦ ᓱᕐᓗ zone 1 ᐊᒻᒪᓗ zone 2 -ᖑᑎᓂᕋᖅᑕᐅᔪᒥ ᐊᔾᔨᒌᑦᑎᑕᐅᓐᖏᒻᒪᑕ 
ᐊᖏᔪᖅᑲᐅᑎᒋᔭᐅᔪᑦ ᐅᖃᕈᓐᓇᖏᒻᒪᑕ ᖃᐅᔨᒪᓐᖏᒻᒪᑕ ᓇᓪᓕᐊ ᑮᓇᐅᔭᓕᐅᓛᖑᒻᒪᖔᖅ.  
 
ᒥᓂᔅᑕ ᑖᒃᑯᓂᖓ ᕿᒥᕐᕈᑲᓐᓂᕈᓐᓇᕋᔭᐹ ᐅᖅᓱᐋᓗᒻᒧᑦ ᐃᑲᔫᑕᐅᖃᑦᑕᕐᑐᑦ ᐃᒪᓐᓇ ᐱᔭᕆᐊᑐᓐᖏᓂᖅᓴᒥᑦ 
ᐃᑲᔫᑎᑖᕈᓐᓇᖁᓪᓗᒋᑦ ᑕᑕᑎᒐᔅᓴᐃᓪᓗ ᐱᔭᕆᐊᑐᓐᖏᓂᖅᓴᐅᖁᓪᓗᒋᑦ ᐊᒻᒪᓗ ᒪᓕᑦᑕᐅᒋᐊᖃᕐᑐᑦ 
ᐊᒥᓱᒻᒪᕆᐋᓗᒻᒪᑕ ᓱᕐᓗ ᑖᒃᓰ ᐃᓛ ᑕᑕᑎᕆᐊᖃᕐᑐᓄᑦ ᑖᔅᓰᓕᕆᓂᕐᒧᑦ ᐱᔭᕆᐊᑐᓂᖅᓴᐅᓪᓗᑎᑦ ᑖᒃᑯᓂᖓ 
ᐊᑭᓕᖅᑐᕐᑕᒥᓂᓪᓗ ᐊᑭᓕᖅᑐᕈᑎᒋᔭᒥᓂᓪᓗ ᐃᓪᓗᒥᓐᓄᑦ ᓇᒻᒥᓂᕐᒥᓄᑦ ᐊᔾᔨᖏᓐᓂ ᐱᑕᖃᕆᐊᖃᕐᑐᑎᑦ 
ᐃᑲᔪᖅᑕᐅᓂᖅᓴᐅᔪᓐᓇᖅᐹᑦ ᑖᒃᑯᐊ ᐃᓐᓇᑐᖃᐃᑦ ᑕᐃᒪᓐᓇ ᑐᔅᓯᕋᖃᑦᑕᕐᑐᑦ ᐃᓐᓇᐃᑦ ᐃᑲᔪᖅᑕᐅᒋᐊᖃᓪᓚᕆᒻᒪᑕ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᖓᔪᖅᑳ ᐃᐊᑦ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐄ, ᓱᓕᔅᓯᐊᖅᑐᖅ ᑖᓐᓇ ᑲᑎᒪᔨᐅᔪᖅ ᒪᓕᒐᒃᓴᐅᑉ ᐱᑕᖃᕈᓘᔭᕐᒪᑕ 
ᐅᖅᓱᐊᓗᒻᒧᑦ ᐃᑲᔪᖅᑕᐅᓂᐊᕈᑎᑦ ᓇᒻᒥᓐᓂ ᑕᒪᒃᑯᐊ ᐃᓪᓗᖃᕐᑐᑦ ᑖᒃᑯᐊ 80%-ᑲᓴᐃᑦ ᓄᓇᕗᒥᐅᑕᐅᔪᑦ ᓱᕐᓗ 
ᒐᕙᒪᒃᑯᓐᓂ ᐊᑐᕐᑐᐊᕐᒪᑕ ᐃᓪᓗᓂᑦ. 
 
ᑕᒪᒃᑯᐊ ᓇᒻᒥᓂ ᐃᓪᓗᖃᕐᑐᓪᓕ ᐊᕐᕌᓂᐅᓚᐅᖅᑐᒥ 46-ᑐᐃᓐᓇᐅᓚᐅᕐᒪᑕ ᐃᓐᓇᐃ ᓇᒻᒥᓂᖅ ᐃᓪᓗᖃᕐᑐᑦ 
ᑖᒃᑯᓄᖓ ᐃᑲᔫᑎᓄᑦ ᐃᑲᔪᖅᑕᐅᒋᐊᖃᓚᐅᖅᑐᑦ. ᐊᒻᒪᓗ 60-ᒋᐊᖃᕐᑐᑦ ᓇᒻᒥᓂᖅ ᐃᓪᓗᖃᕐᓗᑎᓪᓗ ᑲᑎᓪᓗᒋᑦ 
ᑮᓇᐅᔭᓕᐊᖏᑦ ᐃᒻᒪᓐᓇ ᑲᑎᓯᒪᒋᐊᖃᕐᑐᑦ ᓂᖃᐃᑐᕈᑎᒋᔭᖏᑦ. 

ᑕᒪᒃᑯᐊ ᐃᑲᔪᖅᑕᐅᑲᓐᓂᓂᖅᓴᐅᒋᐊᖃᓪᓚᕆᑦᑐᑦ ᓇᓗᓇᓐᖏᑦᑐᑦ ᐊᒻᒪᓗᑦᑕᐅᖅ ᓄᓇᕘᒥᐅᑕᐅᔪᑦ ᑕᐃᒪᓐᓇ 
ᓄᑖᓂᑦ ᐱᑎᑕᐅᒋᐊᖃᕐᑐᑦ. ᖁᔭᓐᓇᒦ, ᐅᖃᖅᑏ. 
 
ᐅᖃᖅᑎ: ᑐᓪᓕᐊᓂ ᐊᐱᖅᑯᑎᓂᑦ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑭᖑᓪᓕᖅᐹᒥ ᐊᐱᖅᑯᑎᖃᕋᒪ ᑕᒪᓐᓇ ᐱᔾᔪᑎᒋᓪᓗᒍ ᑖᒃᑯᐊ 
ᑕᑕᑎᒐᔅᓴᐅᒋᐊᖃᕐᑐᑦ ᐱᔭᕆᐊᑐᓗᐋᒧᑦ ᐊᔪᕐᓇᓗᐊᒧᑦ ᑐᔅᓯᕋᓚᐅᖅᑑᒐᓗᐊᖅ ᐃᓐᓇᑐᖃᖅ ᐃᒪᓐᓇ 
ᐊᖏᖅᑕᐅᓂᐊᕐᒪᖔᕐᒥᓘᓐᓃᒃ ᕿᐱᓗᑦᑕᐅᓂᐊᕐᒪᖔᕐᒥᓘᓐᓃᒃ ᖃᐅᔨᒪᓐᖏᒻᒪᑦ ᑕᐃᓐᓇ ᐃᓐᓇᖅ. 
 
ᓱᒻᒪᑦ ᐱᔭᕆᐊᑐᓗᐊᖃᑦᑕᖅᑲ ᐅᓪᓗᖅ ᐊᑕᐅᓯᖅ ᓱᕐᓗ ᐅᖃᓪᓚᖃᑎᒋᑐᐃᓐᓇᕐᓗᒍ ᐊᖅᑭᑦᑕᐅᒍᓐᓇᖅᑰᒐᓗᐊᕐᒪᑦ 
ᐊᖏᖅᑕᐅᑎᑐᐃᓐᓇᕆᐊᖃᕋᓗᐊᖅᑰᕐᒪᑦ. ᖁᔭᓐᓇᒦᒃ. 
 
ᐅᖃᖅᑎ: ᐊᖓᔪᖅᑳ ᐃᐊᑦ ᐲᑯ.  
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ ᐊᖏᖃᑎᒋᔭᕋ ᑖᓐᓇ ᑲᑎᒪᔨᐅᔪᖅ 
ᐅᑕᖅᑭᑎᑕᐅᖃᑦᑕᕐᒪᑕ ᑕᖅᑭᓂᑦ ᒪᕐᕉᓐᓄᒃ ᐃᑲᔫᓯᐊᑕᕐᓂᐊᕐᓗᑎᑦ ᑖᒃᑯᐊ ᐊᑖᒍᑦ ᖃᐅᔨᒪᓪᓚᑖᓐᖏᑦᑐᖓ ᑭᓇᒥᑦ 
ᐅᖃᐅᓯᖃᕐᒪᖔᑦ, ᑭᓯᐊᓂ ᐅᖃᕈᒪᔪᖓ ᐃᒪᓐᓇ ᕿᓚᒥᐅᓂᖅᓴᖅ ᕿᒥᕐᕈᔭᐅᖃᑦᑕᕋᐅᓗᐊᕐᒪᑕ ᑕᑕᑎᖅᑕᖏᑦ. 
 
ᕿᒥᕐᕈᑲᓐᓂᕈᓐᓇᖅᑕᕗᑦ ᑖᓐᓇ ᐃᑲᔪᕈᑎᒋᔭᖅᐳᓐ. ᑕᐃᒪᓐᓇ ᐊᑭᓖᒐᓱᐊᕐᓗᓂ ᐅᖅᓱᐊᓗᒻᒧᓐ ᐊᑭᑐᓗᐊᖅᑎᓪᓗᒍ 
ᑕᒪᓐᓇ ᐅᖁᒪᐃᒍᑎᒋᔭᐅᖃᑦᑕᕐᒪᓐ ᑭᒃᑯᑐᐃᓐᓇᕐᓄᓐ. ᑖᓐᓇ ᐱᐊᓚᓱᔾᔫᒥᒍᓐᓇᖁᓪᓗᒍ ᐋᖅᑭᒐᓱᓐᓂᐊᖅᐸᕋ.  
 
ᐊᒻᒪᓗᒃᑕᐅᖅ ᐊᑕᐅᑦᓯᒃᑯᓐ ᓲᕐᓗ ᓂᕈᐊᖅᑎᒋᓯᒪᔭᖓᖃᐃ ᐅᖃᕈᓐᓇᖅᐸᒍ ᐅᐊᑦᓯᐊᕈᒃᑲᓐᓂᖅ ᓱᓇᒥᒃ 
ᐅᑕᖅᑭᒻᒪᖔᑕ ᖃᐅᔨᒋᐊᕈᓐᓇᕐᓂᐊᕐᕋᒪ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᓐ, ᑰᓕ. 
 
ᑰᓕ: ᖁᔭᓐᓇᒦᒃ. (ᑐᓵᔨᒃᑯᑦ): ᑕᐃᒪ ᐅᖃᖅᑏ, ᑕᐃᒪᓐᓇ ᐱᓂᐊᖅᐳᖓ. ᑭᓯᐊᓂ ᒥᓂᔅᑕ ᐅᖃᐅᑎᒍᒪᔭᕋ 80 
ᐅᖓᑖᓄᑦ ᐅᑭᐅᖃᒻᒪᓐ ᑕᐃᓐᓇ. ᐃᒪᓐᓇ ᐊᔪᓐᖏᒻᒪᖔᖅ, ᐊᔪᒻᒪᖔᓪᓗ ᑕᐃᒪᓐᓇ ᐅᖃᕈᓐᓇᖏᑦᑐᖓ. 
ᐊᒻᒪᓗᒃᑕᐅᖅ ᐊᒃᓱᕈᓪᓚᕆᑦᑐᓂ ᐅᖅᓱᐊᓗᒃᑖᕈᑎᒃᓴᖅᑖᕆᐊᖃᒻᒪᓐ ᐃᑲᔪᖅᑕᐅᓗᓂ ᒐᕙᒪᒃᑯᓐᓂᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᐃᒪᒃᑲᓐᓂᖅ ᐅᖃᕈᒪᓪᓗᖓ ᑕᐃᒪ ᑲᑎᒪᔨᐅᔪᖅ 
ᐊᑎᖓᓂᒃ ᐅᖃᑉᐸᖅᑲᐃ. ᓄᖅᑲᖓᓕᑐᐊᕈᑦᑕ ᐃᑲᔪᕈᓐᓇᓂᐊᖅᑕᕋ ᑕᐃᓐᓇ ᐃᓐᓇᖅ ᐃᑲᔪᖅᑕᐅᒍᓐᓇᖁᓪᓗᒍ.  
 
ᑕᒪᓐᓇ ᐱᐅᒐᔪᒻᒪᕆᐅᒻᒪᑦ ᐃᑲᔫᑎᒋᖃᑦᑕᖅᑕᕗᑦ. ᐃᓐᓇᐃᑦ ᑕᐃᒃᑯᐊ 60 ᐅᖓᑖᓄᑦ ᐅᑭᐅᖃᑦᑐᖅ ᓇᒻᒥᓂᕐᓗ 
ᐃᓪᓗᖃᑦᑐᑎᓪᓗ  

ᐃᑲᔪᖅᑕᐅᓯᒪᓐᖏᑦᑐᑦ ᐅᖅᓱᐊᓗᒃᑖᕈᑎᒧᓐ ᑕᐃᒪᓐᓇ ᐋᖅᑭᒃᓱᖃᑎᒋᓇᓱᓐᓂᐊᐸᒃᑲ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᓐ. ᖁᑦᑎᑦᑐᒧᓐ ᒪᓕᒐᓕᐅᖅᑎ, ᐹᓇᐸᔅ. 
 
ᐊᐱᖅᑯᑦ 130 - 2(3): ᐋᓐᓂᐊᔪᓂᑦ ᐊᐅᓪᓚᖅᑎᑦᑎᖃᑦᑕᕐᓂᕐᒥᒃ ᐊᐅᓚᑦᑎᓂᖅ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑯᑦ): ᐄ, ᑖᓐᓇ ᐊᐱᖅᑯᑎᒋᔭᕋ ᑐᕌᖅᑎᑕᕋ ᐃᓄᓕᕆᔨᒃᑯᓐᓄᑦ, 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓄᓪᓗ. 
 
ᑕᒪᓐᓇ ᖃᓂᕐᓂᖅᓴᒧᓐ ᐋᓐᓂᐊᖅᑐᓕᕆᔭᐅᓂᖅ ᐱᑦᔪᑎᒋᓪᓗᒍ, ᐱᔨᑦᑎᕋᑦᑕᐅᓂᖅᓴᐅᒋᐊᖃᒻᒪᑕ ᑕᒪᒃᑯᐊ 
ᓄᓇᕘᒥᐅᑕᐅᔪᓐ. ᑕᒪᒃᑯᐊ ᓄᓇᓕᕋᓛᒥᐅᑕᐃᓐ ᓄᓇᕗᒻᒥ ᐅᓄᓐᖓᕆᐊᖃᓲᖑᒻᒪᑕ, ᐃᓛᒃ 
ᐋᓐᓂᐊᖅᑐᓕᕆᔭᐅᓂᐊᕐᓗᑎᒃ. 
 
ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᓐ, ᐃᓄᓕᕆᓂᕐᒧᓪᓗ ᐅᖃᕈᓐᓇᖅᐹ, ᓇᓪᓕᐊᓐᓂᒃ ᑎᒥᐅᔪᑦ ᒐᕙᒪᒃᑯᓐᓂ 
ᓴᖅᑭᔮᕐᒪᖔᑕ ᐱᓕᕆᐊᖃᕐᓂᐊᕐᓗᑎᒃ ᑕᒪᒃᑯᓂᖓ ᕿᑭᖅᑖᓗᒻᒥ ᐋᓐᓂᐊᖅᕕᓕᐊᖃᑦᑕᖅᑐᓂᒃ.  
 
ᐅᖃᖅᑎ: ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᕐᓕᒃ. ᐊᒡᓘᒃᑲᖅ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᐄ, ᖁᔭᓐᓇᒦᒃ, ᐅᖃᖅᑏ. ᐋᓐᓂᐊᖃᕐᓇᖏᑦᑐᓕᕆᔨᒃᑯᓐ 
ᐃᓄᓕᕆᔨᒃᑯᓪᓗ ᐃᒪᓐᓇ ᑎᒻᒥᓲᒃᑰᑎᑦᑎᖃᑦᑕᕐᒪᑕ ᓄᓇᒥᓐᓃᖔᖅᑎᑕᐅᓪᓗᑎᒃ ᑕᒪᐅᖓᖅᑎᑕᐅᓪᓗᑎᒃ 
ᐃᖃᓗᒃᑑᑎᐊᕐᒥᒃ, ᖃᖏᖅᖠᓂᕐᒥᒃ, ᐃᖃᓗᓐᓂᒃ, ᐸᖕᓂᖅᑑᒥᓗ ᑲᒪᒋᔭᐅᖃᑦᑕᖅᑐᑎᒃ.  
 
ᐋᓐᓂᐊᓯᐅᖅᑏᓐ ᖃᐅᔨᓴᓚᐅᖅᑐᑎᒃ ᑖᓐᓇ ᐊᐅᓚᖅᑎᑕᐅᒋᐊᖃᒻᒪᖔᖅ ᓄᓇᒋᖏᑕᒥᓄᑦ ᐃᓱᒪᓕᐅᓚᐅᖅᖄᖅᑐᑎᒃ 
ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐ ᐊᐅᓚᑎᑦᑎᓲᖑᓪᓗᑎᒃ ᑭᓇᑐᐃᓐᓇᕐᒧᓐ ᓘᑖᒧᓐ ᑕᑯᔭᖅᑐᖅᑕᐅᓂᐊᖅᐸᓐ 
ᒫᓂᓘᓐᓃᒃ ᐊᓯᐊᓂᓘᓐᓃᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑯᑦ) ᒥᓂᔅᑕ ᓇᓗᓇᐃᖅᓯᔪᓐᓇᖅᑲ ᑲᑎᒪᕕᑦᑎᓐᓄᑦ. ᓇᓃᒻᒪᑦ ᑖᓐᓇ 
ᕿᑭᖅᑖᓗᒻᒥ ᑲᒪᔨᐅᖃᑦᑕᖅᑐᖅ ᑕᒪᒃᑯᓂᖓ ᐋᓐᓂᐊᕕᓕᐊᖃᑦᑕᖅᑐᓂᒃ. ᖁᔭᓐᓇᒦᒃ. 
 
ᐅᖃᖅᑎ: ᒥᔅ. ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᒪᐃᖃᑦᑕᓚᐅᖅᓯᒪᔪᖅ ᐊᐅᓚᕆᐊᖃᑦᑐᑦ 
ᑕᕝᕙᓂ ᐋᓐᓂᐊᕕᒻᒥ ᑲᒪᒋᔭᐅᕙᓚᐅᖅᑐᓐ ᑭᓯᐊᓂ ᒫᓐᓇ ᓄᑦᑎᖅᑕᐅᓯᒪᓕᕐᒥᔪᓐ ᐸᖕᓂᖅᑑᒥ, ᐃᓄᓕᕆᔨᒃᑯᑦ, 
ᐋᓐᓂᐊᖅᑐᓕᕆᔨᒃᑯᑦ ᐊᓪᓚᒡᕕᖓᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᐹᓇᐸᔅ. 

ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᐅᔪᖅ ᐅᖃᕈᓐᓇᖅᑳ ᐅᕙᓐᓄᑦ ᑕᐃᒃᑯᐊ ᐊᐅᓚᖅᑐᓐ 
ᐋᓐᓂᐊᕕᒃᑯᑦ ᑕᒪᐅᖓ ᐅᐸᑦᑕᐅᒐᔪᒃᑐᓄᑦ ᐃᒻᒥᓂᒃ ᑐᔪᕐᒥᕕᒃᓴᒥᓂᒃ ᐋᖅᑭᒃᓱᐃᔪᓐᓇᖅᑲᓐ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᒪᒃᑯᐊ ᐋᓐᓂᐊᕕᓕᐊᖅᑐᑦ ᓄᓇᕗᑦ 
ᓯᓚᑖᓅᖅᑐᑦ. ᓯᓚᑖᓅᖅᑐᓂᓛᑦ ᑐᔪᕐᒥᕕᐅᓲᓂᓲᑦ ᐃᖃᓗᓐᓂ, ᐋᑐᕚᒥ, ᐅᐊᓇᐸᐃᒥᓘᓐᓃᓐ, ᐃᐊᑦᒪᑕᒥᓘᓐᓃᒃ 
ᔨᐊᓗᓇᐃᒥᓘᓐᓃᓐ ᑭᓯᐊᓂᓕ ᓄᓇᕗᑦ ᒐᕙᒪᒃᑯᖏᑦ ᐃᖅᑲᓇᐃᔭᖅᑎᐅᔪᑦ ᑐᔪᕐᒥᕕᒻᒦᒍᓐᓇᓲᓐ ᑕᐃᒃᑯᐊ ᐃᒻᒥᓂᒃ 
ᐋᖅᑭᒃᓱᐃᔪᓐᓇᐸᑦᑐᓂᒃ ᑕᐃᒃᑯᓄᖓᓘᓐᓃᒃ ᐃᖅᑲᓇᐃᔭᖅᑎᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᕐᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᓐᓇᕋᑖᑦᑎᐊᖑᔪᖅ ᒫᓐᓇᓗ ᐱᓇᓱᐊᕈᓯᐅᔪᒥ ᖃᐅᔨᒪᒐᑦᑕ, ᑕᕝᕗᖓ 
ᑎᑭᓯᒪᕈᓘᔭᖅᑐᓄᑦ ᑐᔪᕐᒥᕖᑦ ᐊᒥᒐᓪᓚᕆᕋᑖᕐᒪᑕ ᐃᖃᓗᓐᓂ. ᑕᒪᒃᑯᐊᓗ ᓅᑕᐅᓚᐅᖅᑎᓪᓗᒍ ᐸᓐᓂᖅᑑᒧᑦ 
ᐊᐅᓪᓚᐅᔾᔨᖃᑕᓂᕐᒧᑦ ᑕᒪᓇ ᐊᒃᓱᒻᒪᕆᐊᓗᒃ ᐃᓗᐊᖏᓕᕐᒪᑦ ᐱᓗᐊᖑᐊᖅᑐᒥ ᑕᒪᒃᑯᓄᖓ ᑭᒡᒐᑐᕐᕕᒋᔭᕐᓄᑦ 
ᐊᒻᒪᓗ ᓄᓇᓕᓐᓄᑦ ᐊᓯᖏᓐᓄᑦ.  
 
ᐅᓇ ᐊᐱᖅᑯᑎᒋᒍᒪᔭᕋ ᑕᒪᓐᓇ ᐊᑐᖅᑕᐅᕙᒌᖅᓯᒪᔪᖅ ᖃᐅᔨᒪᒐᒃᑯ ᑮᓇᐅᔭᐃᔭᕇᖅᓯᒪᔪᑦ ᑕᐃᒃᑯᐊ 
ᐋᓐᓂᐊᕕᓕᐊᕋᓱᑦᑐᑦ ᐊᒻᒪᓗ ᓇᒻᒥᓂᖅ ᑐᔪᕐᒥᕕᒃᓴᒥᓐᓂ ᕿᓂᖅᓯᒪᔪᐃᑦ ᖃᐅᔨᒪᔭᕇᕋᒃᑭᑦ ᑕᒪᓐᓇ 
ᐅᖃᐅᓯᐅᓗᐊᖃᑦᑕᕐᓂᖓ ᐅᕙᓐᓄᑦ ᐊᐱᕆᔾᔪᑎᒋᔪᒪᔭᕋ. (ᑐᓵᔨᑎᒍᑦ) ᒥᓂᔅᑕᐅᔪᖅ ᐊᖏᕈᓐᓇᖅᐸ ᐊᑭᓖᒌᖅᓯᒪᔪᓂ 
ᐅᑎᖅᑐ ᐅᖄᓚᔾᔪᑎᒥᓂᕐᓂᓗᓃᑦ ᓇᒻᒥᓂᖅ ᑐᔪᕐᒥᔾᔪᑎᓂᑦ ᐋᖅᑭᒃᓱᐃᑎᓪᓗᒋᑦ ᑕᒫᓂ ᐋᓐᓂᐊᕕᓕᐊᖅᓯᒪᑎᓪᓗᒋᑦ 
ᐊᐅᓪᓚᖅᓯᒪᑎᓪᓗᒋ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᐃᒃᑯᐊ ᓇᓗᓇᐃᖅᓯᒪᑦᑎᐊᖅᑐᓂ 
ᐱᒋᐊᖃᕋᔭᖅᑐᖓ ᑕᐃᒃᑯᐊ ᑭᒃᑰᓂᕐᒪᖔᑕ ᖃᓄᕐᓗ ᐊᑲᐅᖏᓕᐅᕈᑎᖃᓚᐅᕐᒪᖔᑕ ᐊᖏᓚᐅᖏᓂᕐᓂ ᑖᓐᓇ 
ᒪᓕᒐᓕᐅᖅᑎᐅᖃᑎᒐ ᐊᑎᕐᓂ ᖃᐃᑦᑎᔪᓐᓇᖅᑲᑦ ᑖᒃᓱᒪ ᐊᑲᐅᖏᓕᐅᕈᑎᖃᓚᐅᖅᑐᓄᑦ ᖃᐅᔨᒋᐊᕈᓐᓇᖅᑕᕋ 
ᑕᕝᕙᖓᑦ ᐱᒋᐊᕐᓗᖓ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᑦᑑᑦᑎᐊᒧᑦ ᒪᓕᒐᓕᐅᖅᑎ, ᐲᑕᓴᓐ. 
 
ᐊᐱᖅᑯᑦ 131 - 2(3): ᐅᑕᖅᑭᑎᑎᑕᐅᖃᑦᑕᕐᓂᕐᒧᑦ ᐆᑦᑐᕋᐅᑎᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐋᓐᓂᐊᖅᑐᓕᕆᔨᒃᑯᓐᓄ ᐃᓄᓕᕆᔨᒃᑯᓐᓄ ᒥᓂᔅᑕᒧ. ᑎᓯᐱᕆ 15, 
2005 ᑲᓇᑕᒥ ᐊᕕᑦᑐᖅᓯᒪᔪᑦ ᐊᒻᒪᓗ ᐅᑭᐅᑕᖅᑐᒥ ᐅᖃᓚᐅᕐᖓᑕ ᑐᕌᒐᕆᔭᐅᓂᐊᖅᑐᑎ ᖃᐅᔨᓴᓂᕐᒧᑦ cancer-
ᖃᖅᑐᓄᑦ ᐊᒻᒪᓗ ᓰᖅᑯᖓᒍᑦ ᐱᓚᑦᑕᐅᓂᐊᖅᑐᓂ. 

ᒥᓂᔅᑕᔪᖅ ᓇᓗᓇᐃᖅᓯᒍᓐᓇᖅᑳ ᑕᐃᒃᑯᐊ ᐅᑕᖅᑭᖃᑦᑕᕐᓂᕆᒋᐊᖃᖅᑕᖏᑦ ᐊᑦᑐᐊᓂᖃᕐᓂᐊᕐᒪᖔᑕ ᑕᒫᓂ 
ᓄᓇᕗᒻᒥᐅᓄᑦ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕ, ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓕᔭᕋᓗ ᒪᓕᒐᓕᐅᖅᑎ ᐊᐱᕆᒻᒪᑦ, 
ᐅᑕᖅᑭᓂᐅᕙᑦᑐᑦ ᐋᖅᑭᑦᑕᐅᖃᑦᑕᕐᖓᑕ ᐊᕕᑦᑐᖅᓯᒪᓪᓗᑎ ᒫᓐᓇᐅᔪᖅ ᐊᒥᓲᓂᖅᓴᐅᔪᑦ ᓇᓗᓇᐃᖅᑕᐅᓯᒪᔪᑦ 
ᐅᑕᖅᑭᕕᒋᒋᐊᖅᑕᖓᓂ ᑕᐃᒃᑯᐊ ᐱᔨᑦᑎᕈᑕᐅᔪᑦ ᓄᓇᕗᑦ ᓯᓚᑖᓂ ᑲᒪᒋᔭᐅᒋᐊᓕᓐᓄᑦ ᐆᑦᑑᑎᒋᓗᒍ ᑕᐃᒃᑯᐊ  
cancer-ᖃᖅᑐᑦ Ontario-ᒥ ᑲᒪᒋᔭᐅᒋᐊᖃᕐᐸᑕ ᐅᑕᖅᑭᓂᕆᔭᖓ ᓲᕐᓗ ᐅᕙᑦᑎᑎᑐᑦ ᐃᓛ ᒫᖓᑦ 
ᐃᑉᐱᒍᓱᒐᓱᐊᖃᑦᑕᕋᑦᑕ ᐃᒫᒃ ᐅᑕᖅᑭᑯᑖᓗᐊᖁᑕᖏᓐᓇᑦᑎᒍ. 
 
ᑖᒃᑯᐊ ᑲᓇᑕᒥ ᑲᑎᒪᓂᖃᖅᑎᓪᓗᒋᑦ ᐅᑕᖅᑭᔪᓐᓇᖃᑦᑕᕐᓂᖏᑦ ᑲᓇᑕᒥ ᐊᕕᑦᑐᖅᓯᒪᔪᓂ ᐋᓐᑎᐅᕆᔪᒥ 
ᒫᓂᑑᐸᒥᓘᓐᓃᑦ ᑕᐃᒃᑯᐊ ᐊᕕᒃᑐᖅᓯᒪᔪᖏᓐᓂ ᐋᖅᑭᑦᑕᐅᖃᑦᑕᕐᖓᑕᓕ ᐅᑕᖅᑭᕕᒋᓂᐊᖅᑕᖏᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐃᓚᒋᐊᕈᑦ ᐊᐱᖅᑯᑎᓂ. ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᓗ ᑭᐅᒻᒪᑦ ᐅᖃᖃᑎᖃᕋᑖᓚᐅᕋᒪ ᑕᖅᑭᓂᑦ 13-ᓂ 
ᐅᑕᖅᑭᔪᒥᓂᖅ ᐱᓚᑦᑕᐅᔭᕆᐊᖃᕋᓗᐊᖅᑐᓂ, ᐱᓚᑦᑕᐅᓪᓗᓂᓗ ᐃᑲᕋᒥ ᐊᑕᐅᓯᕐᒥ 13-ᓂ ᑕᖅᑭᓂ 
ᐃᖅᑲᓇᐃᔭᕈᓐᓃᕆᐊᖃᓚᐅᕐᒪᑦ.  
 
ᑕᑯᒐᔪᓗᐊᕋᑦᑎᒍ ᑕᐃᒪᐃᑦᑐᑦ ᐊᐱᕆᔪᒪᔭᕋ ᒥᓂᔅᑕᐅᔪᖅ ᐅᖃᕈᓐᓇᕐᐹ ᑕᐃᒫᑎᒋᐊᓗᒃ 
ᐅᑕᖅᑭᖃᑦᑕᕆᐊᖃᔾᔮᒍᓐᓃᖓᑕ ᑎᓯᐱᕆ 15 2005-ᖑᑎᓪᓗᒍ ᐅᑕᖅᑭᖃᑦᑕᕈᓐᓃᕐᓂᐊᓚᐅᕐᖓᑕ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᑕᖅᑭᖃᑦᑕᕐᓂᕆᔭᖓᑦ ᐊᔾᔨᒋᙱᐊᕐᔪᒻᒥᒻᒪᒍ 
ᐊᕕᒃᑐᖅᓯᒪᔪi ᑲᓇᑕᒥ. 
 
ᑕᒫᓂ ᓄᓇᕘᒥ ᐋᓐᓂᐊᖅᑐᓕᕆᔨᒃᑯᑦ ᐄᒪᒃ ᑕᒪᒃᑯᓂᖓ ᑲᒪᓪᓚᑦᑖᖃᑦᑕᙱᒻᒪᑕᓕ ᐱᓚᒃᑐᐃᓂᕐᒥᓪᓗ ᑕᒪᒃᑯᓂᖓ. 
ᐊᕕᒃᑐᖅᓯᒪᔪᓂᒃ ᐊᓯᖏᓐᓂᒃ, ᐊᕕᒃᑐᖅᓯᒪᒻᒪᑕ ᐃᑲᔪᖅᑐᖅᑐᑎᒍᓗ ᑕᐃᒃᑯᐊ ᐊᕕᒃᑐᖅᓯᒪᔪᑦ.  
 
ᐊᑐᓂ ᐊᕕᒃᑐᖅᓯᒪᔪᑦ ᐱᔭᐅᖃᑦᑕᓂᐊᖅᑐᑦ ᓇᓗᓇᐃᖅᑕᐅᓯᒪᓪᓗᑎᑦ ᓯᕗᓕᖅᑎᐅᔪᑦ, ᐃᓛᒃ ᒥᓂᔅᑕᐅᔪᑦ 
ᑲᑎᒪᓂᖓᓐᓂᒃ. ᑕᐃᒪᓕ, ᑕᐃᒃᑯᐊᑦᑕᐅᖅ ᐋᖅᑭᒋᐊᖅᓯᑎᓪᓗᒋᑦ, ᐅᕙᒍᑦᑕᐅᖅ ᓄᓇᕘᒥᐅᖑᔪᑎᒍᑦ 
ᐅᑕᖅᑭᖏᓐᓂᖅᓴᐅᖃᑦᑕᕐᓂᐊᓕᖅᑐᒍᑦ. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᓂᒃ, ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᖅᑐᒍᓗ ᒥᓂᔅᑕ ᑭᐅᔪᓐᓇᕐᒪᑦ.  
 
ᖃᓄᖅ ᓇᓗᓇᐃᖅᓯᒍᓐᓇᖅᑲ, ᖃᓄᖅ ᓇᓗᓇᐃᖅᓯᒍᓐᓇᖅᑲ ᖃᓄᕐᓕ ᐋᖅᑭᒃᓯᒪᓂᐊᕐᒪᖔᑕ ᑕᒪᓐᓇ 
ᐅᑕᖅᑭᖃᑦᑕᕐᓂᐅᔪᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᓪᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᓇᓗᓇᐃᒃᑲᓐᓂᕐᓗᒍ, ᑖᒃᑯᐊ ᑕᓪᓕᒪᐅᔪᑦ 
ᓇᓗᓇᐃᖅᑕᐅᓯᒪᓚᐅᕐᒪᓚᐅᖅᑐᑦ ᓯᕗᓪᓕᐅᔾᔭᐅᖁᔭᐅᔪᑦ ᐅᑕᖅᑭᓂᕐᒧᑦ. ᑖᒃᑯᐊ ᓄᓇᕘᒥ ᑕᒪᒃᑯᐊ 
ᑲᒪᒋᔭᐅᕙᙱᒻᒪᑕ.  
 
ᑖᒃᑯᐊ ᑲᒪᖃᑦᑕᑐᓪᓕ ᑲᓇᑕᒥ ᐊᕕᒃᑐᖅᓯᒪᔪᓂᒃ ᐅᕙᑦᑎᓐᓄᑦ ᐱᔨᑦᑎᕐᖓᑕ ᑕᐃᒫᒃᑕᐅᖅ ᐊᑐᓂ ᐊᕕᒃᑐᖅᓯᒪᔪᑦ 
ᓇᓗᓇᐃᖅᓯᓯᒪᒻᒪᑕ ᖃᓄᑎᒋ ᐅᑕᖅᑭᖃᑦᑕᓂᐊᕐᒪᖔᑕ ᑕᐃᒃᑯᐊ ᐱᓇᓱᐊᖅᑕᖏᑦ ᐅᕙᑦᑕᐅᖅ 
ᐃᑲᔪᖅᑐᑐᐃᓐᓇᖅᑕᕗᑦ. 
 
ᑕᒫᓂᓕ ᓄᓇᕘᒥ ᐊᔾᔨᒌᙱᑦᑐᓂᒃ, ᐊᔾᔨᒋᙱᑐᐃᓐᓇᕐᖓᒋᑦ-ᒋᐊᖃᕐᖓᖏᑦ ᐊᕕᒃᑐᖅᓯᒪᔪᓂᒃ ᑕᐃᒃᑯᐊ 
ᓇᓗᓇᐃᖅᑕᐅᓯᒪᔪᑦ ᑎᓰᑉᐱᕆᒥ ᐱᔨᑦᑎᖅᑕᐅᒻᒪᑕ ᑕᒫᓂ ᓄᓇᕘᒥ, ᐋᑐᕚᒥ, ᕕᓂᐱᒡ, ᐃᐊᑦᒪᓐᑕ.  
 
ᑕᐃᒃᑯᐊᑦᑕᐅᖅ ᐱᓇᓱᒃᑕᖏᑦ ᐅᕙᒍᑦᑕᐅᖅ ᐱᓇᓱᒻᒥᔭᕗᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᓂᒃ, ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒥᓂᔅᑕ ᑐᓴᖅᑎᑦᑎᒍᓐᓇᖅᑲ ᖃᑦᑎᐅᒻᒪᖔᑕ ᓄᓇᕘᒥᐅᑕᐅᔪᑦ 
ᓯᕝᕕᐊᖓᒍᑦ ᓰᖅᑯᖓᒍᓪᓘᓐᓃᑦ ᐱᓚᒃᑕᐅᓯᖅᑐᑦ ᖃᑦᑎᐅᕙᒃᑭᐊᕐᖓᐃ? ᖁᔭᓐᓇᒦᒃ. 
 
ᐅᖃᖅᑎ: ᐊᓪᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑖᓐᓇ ᒫᓐᓇᐅᔪᖅ ᐱᓯᒪᙱᑕᕋᓗᐊᕋ, ᑭᓯᐊᓂ 
ᑐᓴᖅᑎᓛᖅᑲᕋ ᑕᐃᒃᑯᓂᖓ ᖃᐅᔨᒋᐊᓚᐅᕐᓗᒍ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᓇᓄᓕᖕᒧᑦ ᒪᓕᒐᓕᐅᖅᑎ, ᓇᑦᑎᖅ. 
 
ᐊᐱᖅᑯᑦ 132 - 2(3): ᐋᓐᓂᐊᓯᐅᖅᑎᒃᓴᓯᐅᕈᑎᐅᑉ ᖃᓄᐃᓕᖓᓕᕐᓂᖓ (ᓇᑦᑎᖅ) 
 
ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᓱᓂᐊᖅᑐᖓ ᒥᓂᔅᑕᐅᔪᒧᑦ, ᖁᓪᓗᒋᐊᓄᑦ… 
 
>>ᐃᓪᓚᖅᑐᑦ 

ᒥᓂᔅᑕᐅᔪᒥᒃ ᐊᐱᕆᔾᔮᙱᒃᑲᓗᐊᖅᑐᖓ ᐊᐱᕆᔪᒪᔪᖓ ᐋᓐᓂᐊᖅᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ. ᑕᐃᓐᓇ 
ᐃᑉᐸᔅᓴᖅ ᑲᖏᖅᖠᓂᐅᑉ ᐅᐊᓐᓇᖓᓂᒃ ᒪᓕᒐᓕᐅᖅᑎᑉ ᐅᖃᐅᓯᕆᓚᐅᖅᑕᖓᑦ. 
 
ᒥᓂᔅᑕᐅᔪᖅ ᐅᖃᕈᓐᓇᖅᑲ ᑕᐃᒃᑯᐊ ᐋᓐᓂᐊᓯᐅᖅᑎᐅᔪᑦ ᓄᓇᓕᓐᓅᖃᑦᑕᕐᓂᖏᓐᓄᑦ ᖃᓄᐃᓕᖓᓕᒻᒪᖔᖅ? 
ᖁᔭᓐᓇᒦᒃ. 
 
ᐅᖃᖅᑎ: ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᓕᕆᐊᓕᒃ, ᐊᓪᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐱᓇᓱᐊᕈᓯᐅᓚᐅᖅᑐᒥᒃ. ᑕᐃᒃᑯᐊ ᓯᓚᕐᔪᐊᕐᒥ 
ᐋᓐᓂᐊᓯᐅᖅᑎᐅᔪᓂᒃ ᐃᓕᓐᓂᐊᕐᓂᐅᔪᖅ ᐱᒋᐊᓚᐅᕐᖓᑦ. 
 
ᐊᓯᖏᓐᓂᓪᓗ ᑎᓰᑉᐱᕆᕈᓚᐅᖅᑎᓐᓇᒍ ᑕᐃᒪᐃᖃᑦᑕᓚᐅᕐᒥᔪᑦ ᓯᓚᕐᔪᐊᕐᒦᙶᖅᓯᒪᔪᑦ ᐊᒻᒪᓗ ᖃᐅᔨᓴᕈᑕᐅᔪᓂᒃ 
ᑕᐃᒃᑯᐊ ᐱᔪᓐᓇᕋᔭᕐᒪᖔᑕ ᕖᕝᕗᐊᕆ 10-ᒥᒃ ᑎᑎᕋᓚᐅᖅᑐᑦ ᐅᑕᖅᑭᑐᐃᓐᓇᓕᖅᑕᕗᑦ ᖃᓄᑎᒋ 
ᐱᑦᑎᐊᕐᓂᕐᒪᖔᑕ ᑕᐃᒃᑯᓂᙵᑦ ᐋᓐᓂᐊᓯᐅᖅᑎᐅᔪᑦ ᑲᑐᔾᔨᖃᑎᒌᖏᓐᓂᒃ.  
 
ᐱᓕᕆᓇᓱᒻᒥᔪᒍᑦ ᑖᓐᓇ ᐃᑲᔪᖅᓱᑲᓐᓂᕋᓱᒃᑐᑎᒍᑦ ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓐᓂᐊᑎᑦᑎᓂᕐᒧᑦ ᒫᓐᓇᐅᔪᖅ 26-
ᖑᕙᓪᓚᐃᓕᖅᑐᑦ ᑕᕝᕗᖓ ᐃᓕᓐᓂᐊᖅᑐᑦ.  
 
ᑎᑭᑎᑦᑎᓂᕐᒧᑐᐃᓐᓇᐅᙱᑦᑐᕐᓕ ᑭᓯᐊᓂᓕ ᐃᓕᓐᓂᐊᖅᑎᑦᑎᑲᓐᓂᕋᓱᒻᒥᔪᒍᑦ ᐋᓐᓂᐊᓯᐅᖅᑎᒃᓴᓂᒃ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑐᑭᓯᐅᒪᔪᒍᓐ ᑕᐃᒃᑯᐊ ᒐᕙᒪᒃᑯᓐ ᑮᓇᐅᔭᓂᒃ ᐊᒥᓱᐊᓗᓐᓂᒃ 
ᐊᑐᖃᑦᑕᕐᖓᑕ ᑎᑭᑎᑦᑎᒧᓐ. ᒥᓂᔅᑕ ᐅᖃᕈᓐᓇᖅᑳ ᖃᓄᐃᔨᒐᖅᑲᑭᐊᖓᐃ ᐊᐃᑉᐸᖓᓂᒃ ᑕᐃᒃᑯᐊ 
ᖃᐅᔨᓴᖅᑕᐅᔾᔪᑎᖏᑦ ᑲᔪᓯᖏᒥᑉᐸᑕ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᒃᑯᐊ ᖃᐅᔨᓴᕈᑕᐅᔪᓐ ᐱᔭᕇᖅᓯᒪᔪᑦ 
ᐋᓐᓂᐊᓯᐅᖅᑎᐅᓂᕐᒧᓐ ᑲᒪᒋᔭᐅᖃᑦᑕᕐᒪᑕ ᐋᓐᓂᐊᓯᐅᖅᑏᑦ ᑲᑐᔾᔨᖃᑎᒌᖏᓐᓂᒃ ᑕᐃᒃᑯᐊ ᑎᑎᕋᖅᑐᑦ. 
ᐱᖓᓱᐊᖅᑎᕐᓗᑎᒃ ᑖᒃᑯᓂᖓᑦᓴᐃᓐᓇᖅ ᑎᑎᕋᖃᑦᑕᕈᓐᓇᖅᑐᓐ.  
 
ᑖᒃᑯᐊ ᓯᓚᑦᑐᕐᓴᖅᕕᒦᖔᑐᓪᓘᓐᓃᑦ ᑕᐃᒃᑯᐊᓘᓐᓃᑦ ᓯᓚᕐᔪᐊᕐᒦᖔᖅᑐᑦ ᑖᒃᑯᐊᓴᐃᓐᓇᐃᓐ ᑎᑎᕋᖅᑕᐅᔭᕆᐊᖃᑦᑐᓐ.  
 
ᑖᓐᓇ ᐱᖓᔪᖓᓐᓂ ᑲᔪᓯᖏᒻᒪᓐ ᑕᐃᒃᑯᐊ ᐃᖅᑲᓇᐃᔮᖅᑖᑎᑦᑎᑎᒐᓱᓚᐅᖅᑕᕗᓐ ᐃᑲᔪᖁᓪᓗᒋᑦ. ᑕᐃᒃᑯᐊ 
ᓇᓂᓯᒋᐊᖃᕋᔭᖅᑐᑦ  

ᐃᒻᒥᓂᒃ ᐊᑭᓖᓗᑎᒃ ᑲᔪᓯᓐᖏᑦᑐᖃᑦᑐᒥᓂᐅᑉᐸᓐ ᑕᐃᒃᑯᓄᖓ ᖃᐅᔨᓴᕈᑕᐅᔪᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᓐ, ᓇᑦᑎᖅ. 
 
ᓇᑦᑎᖅ (ᑐᓵᔨᒃᖃᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐊᒃᓱᐊᓗᒃ ᑐᓴᕈᒥᓇᖅᑐᖅ 100-ᖑᔪᑦ ᐃᖅᑲᓇᐃᔮᖅᑖᓂᐊᕐᓚᐅᕐᒪᑕ 
ᐋᓐᓂᐊᓯᐅᖅᑎᒧᓐ. ᑕᐃᒪᓕ ᒥᓂᔅᑕᐅᔪᖅ ᖃᖓ ᓂᕆᐅᑉᐸ ᑕᕝᕗᖓ ᑎᑭᐅᑎᓛᕆᐊᖓᓂᒃ? ᖁᔭᓐᓇᒦᒃ. 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦ, ᐅᖃᖅᑏ. ᐅᖃᖅᑏ, ᑎᓯᕙᐅᑎᓪᓗᒍ 
ᑐᓴᖅᑎᑦᑎᓚᐅᖅᓯᒪᒻᒥᔪᖓ 50-ᓂᒃ ᐃᖅᑲᓇᐃᔮᖅᑖᕈᒪᖁᔨᓕᖅᑐᑕᐅᓚᐅᕐᒪᓐ ᑕᐃᒃᑯᐊᓗ ᑕᕝᕗᖓ 
ᐊᑯᓂᑲᓪᓚᐅᔪᓐᓇᕐᒪᑕ.  
 
ᑕᐃᒃᑯᐊ ᑎᑭᑎᑕᓐ ᑲᓇᑕᒨᕈᑎᖏᓐᓂᒃ ᐱᓕᕆᔭᕆᐊᖃᕆᓪᓗᑕ ᑕᐃᒪᓗ ᐱᓕᕆᔪᒍᑦ ᑎᑭᑎᑦᑎᖃᑦᑕᑎᓪᓗᑕ 
ᖃᐅᔨᓴᖅᓯᓈᖅᑐᑕ ᖃᓄᑎᒋ ᐱᑦᑎᐊᓕᕐᒪᖔᑕ ᐃᖅᑲᓇᐃᔭᖅᑎᒃᑲᓗ ᐅᖃᖃᑎᒋᕙᑦᑐᒋᑦ. ᑲᓇᑕᒦᖔᖅᑐᓂᒃ 
ᐱᓂᖅᓴᐅᖁᓪᓗᒋᑦ.  
 
ᑲᓇᑕᓕᒫᒥ ᐊᒥᒐᖅᓯᒻᒪᑕ. ᐊᕐᕌᓂ ᑲᓇᑕᒥ 4,000-ᑐᐃᓐᓇᐅᔪᖅ ᐱᔭᕇᓚᐅᕐᒪᑕ ᑕᒫᓂ ᑲᓇᑕᓕᒫᒥ. 
ᐊᒥᒐᖅᓯᓪᓚᕆᒻᒪᑕ ᑲᓇᑕᒥ.  
 
ᑕᐃᒫᒃ ᐱᑎᑦᑎᔪᒪᓯᒪᓕᖅᑐᒍᑦ ᑲᓇᑕᒥ ᐅᕝᕙᓗ ᓯᓚᕐᔪᐊᕐᒦᖔᖅᑐᓂᒃ ᑭᓯᐊᓂ ᑕᒪᒃᑯᐊ ᐃᓐᓄᒐᓱᖃᑦᑕᓂᐊᖅᑕᕗᓐ 
ᐃᖅᑲᓇᐃᔮᖑᔪᑦ ᖃᓄᑎᒋᓪᓗ ᐊᑯᓂᐅᒐᔭᕐᒪᖔᖅ ᐊᕐᕌᒍᖃᐃ ᐊᓂᒍᖅᑲᑦ ᖃᐅᔨᒪᑦᑎᐊᓂᖅᓴᐅᒐᔭᕋᓗᐊᖅᑐᖓ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᓐ, ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᑭᖑᓪᓕᖅᐹᖅ ᐊᐱᖅᑯᑎᒐ: ᑖᒃᑯᐊ ᐋᓐᓂᐊᓯᐅᖅᑎᐅᔪᑦ ᑲᔪᓯᓯᒪᖏᑦᑐᑦ ᓄᓇᓕᓐᓂ 
ᒥᑭᓂᖅᓴᓃᑉᐹᓐ, ᐅᕝᕙᓘᓐᓃᓐ ᑕᐃᒃᑯᓄᖓ ᐃᖅᑲᓇᐃᔮᖅᑖᖅᕕᐅᓯᒪᔪᓂ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᖃᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᒃᑲᓂᕐᓗᒍ, ᐋᓐᓂᐊᓯᐅᖅᑎᐅᔪᖅ 
ᐱᔭᕇᖅᑐᖅ ᖃᓄᐃᑦᑐᑐᐃᓐᓇᕐᒥ ᐃᓕᓐᓂᐊᖅᒥᓂᐅᓗᑎᒃ ᑎᑎᕋᖅᑳᕆᐊᖃᓐᖓᑕ ᖃᐅᔨᓴᕈᑕᐅᔪᓂᒃ 
ᐱᔪᓐᓇᑦᑎᐊᕐᕋᓗᐊᕐᒪᖔᑕ. ᑳᓇᑕᒥ ᐋᓐᓂᐊᓯᐅᖅᑎᐅᓂᐊᕈᓂ, ᑲᓇᑕᒥᐅᑕᐅᒐᓗᐊᕈᓂ, ᐅᕝᕙᓘᓐᓃᓐ ᓯᓚᑖᓂ 
ᓄᓇᕗᑦ. ᓯᓚᑦᑐᕐᓴᖅᕕᒻᒦᖔᖅᑐᖅ ᑖᒃᑯᓂᖓᑦᑕᐅᖅ ᑎᑎᕋᕆᐊᖃᕋᔭᕐᒥᔪᑦ.  
 
ᑖᒃᑯᐊ ᐋᓐᓂᐊᓯᐅᖅᑎᒻᒪᕆᐅᔪᓄᑦ ᑲᑐᔾᔨᖃᑎᒌᓄᑦ ᑎᑎᕋᖅᑕᐅᔭᕆᐊᖃᑦᑎᑕᐅᕙᒻᒪᑕ.  

ᑕᐃᒃᑯᐊᓕ ᐃᖅᑲᓇᐃᔭᖅᑎᑖᕆᓯᒪᔭᕗᓐ ᐃᓛᒃ ᐃᓐᓄᒃᓯᒪᖏᑦᑐᓂ ᐃᖅᑲᓇᐃᔮᒃᓴᐅᔪᓂ ᐃᒪᐃᑦᑐᓂ ᐃᖃᓗᓐᓂ, 
ᑲᖏᖅᖠᓂᕐᒥ ᐅᕝᕙᓘᓐᓃᑦ ᐃᖃᓗᒃᑑᑦᑎᐊᕐᒥ. ᓇᓕᐊᓐᓂᑐᐃᓐᓈᖃᑦᑕᖅᑐᑦ ᓄᓇᓕᓐᓂ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᑐᑐ. 
 
ᐊᐱᖅᑯᑦ 133 - 2(3): ᕿᑭᖅᑖᓘᑉ ᐋᓐᓂᐊᕕᖓᓐᓄᑦ ᐸᐃᑉᐹᖅᑖᖅᑎᑦᑎᓂᕐᒧᑦ ᐅᓂᒃᑳᖅ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᑐᕌᖅᑎᓂᐊᖅᑕᕋ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᒥᓂᔅᑕᕆᔭᐅᔪᒧᓐ.  
 
ᐅᖃᖅᑏ, ᖃᐅᔨᒪᔪᐃᓐᓇᐅᔪᒃᓴᐅᕗᒍᓐ ᑕᖅᑭᓪᓗᐊᖃᐃ ᐊᓂᒍᖅᓯᒪᓕᖅᑐᖅ ᑖᓐᓇ ᒥᓂᔅᑕ ᐅᖃᓚᐅᖅᓯᒪᒻᒪᓐ 
ᕿᑭᖅᑖᓗᒻᒥᒎᖅ ᐋᓐᓂᐊᕕᒃ ᐊᓯᔾᔨᖅᑕᐅᓂᐊᕐᒪᓐ. ᐊᒻᒪᓗ ᑕᒪᓐᓇ ᓴᖅᑭᑕᐅᓚᐅᖅᓯᒪᓪᓗᓂ ᑕᐃᒃᑯᐊ 
ᓇᓗᓇᐃᒃᑯᕐᒥᖕᓂᒃ ᐊᓯᐅᔨᓚᐅᖅᑎᓪᓗᒋᑦ ᑎᓰᑉᐱᕆ 31, 2005-ᒥ. 
 
ᐅᖃᓚᐅᖅᖢᓂ 16-ᓄᑦ ᐊᕐᕌᒍᓄ ᓇᓗᓇᐃᒃᑯᑦᑎᖅᑕᐃᓐᓇᖅᓯᒪᓪᓗᓂ ᔭᒐᐃᓯᑲᓪᓚᓚᐅᕐᒪᑦ ᑕᒪᑐᒥᖓ 
ᐋᖅᑭᒃᓯᒪᑦᑎᐊᕐᓂᕐᒧᑦ ᓇᓗᓇᐃᒃᑯᑕᕐᒥᒃ. ᐊᒻᒪᓗ ᑐᓴᒐᒃᓴᑎᒍᑦ ᑕᑯᓚᐅᕆᓪᓗᑕ ᑕᐃᒃᑯᐊ ᐱᔨᑦᑎᕈᑏᑦ 
ᕿᒥᕐᕈᓇᖅᑕᐅᓚᐅᕐᓗᑎᑦ ᐊᐅᓚᔾᔪᑎᖏᓪᓗ ᐅᓗᕆᐊᓇᖅᑐᖅᓯᐅᙱᒃᑲᓗᐊᕐᒪᖔᕐᒥᓪᓗ ᐊᒻᒪᓗ ᑕᒪᒃᑯᐊ 
ᕿᒥᕐᕈᓇᒃᑕᐅᔭᕆᐊᓖᑦ.  
 
ᑕᐃᒪᖃᐃ ᒥᓂᔅᑕ ᐅᖃᐅᔾᔨᔪᓐᓇᖅᐸ ᖃᖓ ᐅᓂᒃᑳᓂᒃ ᐱᓛᕐᒪᖔᑦ ᑕᒪᒃᑯᐊ ᒥᒃᓵᓄᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐋᓐᓂᐊᖃᕐᓇᙱᑦᑐᓕᕆᓂᕐᒥᒃ ᐱᓕᕆᐊᓕᒃ, ᐊᓪᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᖁᔭᓐᓇᒦᒃ, ᐅᖃᖅᑎ. ᑕᐃᒃᑯᐊ ᐅᓂᒃᑳᑦ ᐋᓐᓂᐊᕐᕕᐅᑉ 
ᐊᐅᓚᑦᑎᐊᕐᓂᖓᓄᑦ ᓇᓗᓇᐃᒃᑯᑕᖅ ᑎᓰᑉᐱᕆ 14-ᒥ ᐱᓚᐅᖅᓯᒪᔭᕋ ᐅᖅᓱᖅᑑᕐᒦᑦᑎᓪᓗᖓ. 
 
ᐊᒻᒪᓗ ᐅᓂᒃᑳᑦ ᐱᓕᕆᐊᕆᔭᐅᓚᐅᖅᑐᑦ ᐊᐅᔭᓕᒫᖅ ᐊᒻᒪᓗ ᐊᑕᐅᑦᑎᒃᑯᐸᓗᒃᑎᐊᖅ ᐱᔭᕇᖅᑕᐅᓚᐅᖅᖢᑎᒃ. 
ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᓄᑦ, ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑖᓐᓇ ᒥᓂᔅᑕ ᐅᖃᖅᑲᐅᒻᒪᑦ, ᖃᐅᔨᒪᓕᓚᐅᖅᑐᒍᑦ ᑕᒪᒃᑯᓂᖓ 
ᐊᑲᐅᙱᓕᐅᕈᑎᓂᒃ ᑎᓰᑉᐱᕆ? 
 
ᑖᓐᓇ ᒥᓂᔅᑕᕆᔭᐅᔪᖅ ᐊᐱᕆᔪᒪᔭᕋ ᐅᓂᒃᑳᑦ ᑎᓴᒪᑦ ᐊᔾᔨᖏᓐᓂᒃ ᓴᖅᑭᖅᑎᔪᓐᓇᕐᒪᖔᑦ ᑕᕝᕗᖓ ᒪᓕᒐᓕᐅᕐᕕᒻᒧᑦ 
ᐊᒻᒪᓗ ᓴᖅᑭᖅᑐᒪᙱᑦᑕᖏᑦ ᑕᕝᕗᖓ ᒪᓕᒐᓕᐅᕐᕕᒻᒧᑦ ᓱᒻᒪᒃᑭᐊᖅ? ᖁᔭᓐᓇᒦᒃ. 
 
ᐅᖃᖅᑎ: ᐊᓪᓘᒃᑲᖅ. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᐅᖃᖅᑏ, ᑕᐃᒃᑯᐊ ᐋᓐᓂᐊᕐᕕᐅᑉ ᓇᓗᓇᐃᒃᑯᑕᖏᑦ ᑎᓰᑉᐱᕆ 14-ᒥ 
ᐱᔭᕇᖅᑕᐅᓚᐅᖅᓯᒪᖕᒪᑕ, ᒪᓕᒐᓕᐅᕐᕕᖕᒧᑦ ᓴᖅᑭᖅᑐᓐᓇᖅᑕᕋ. ᑭᓯᐊᓂ ᐃᔾᔪᔪᑯᑦᑑᒃᓲᒻᒪᑦ.  
 
ᑕᐃᒃᑯᐊ ᑐᓴᐅᒪᔾᔪᑏᑦ ᐃᓄᒃᑎᑑᓕᖅᑎᑕᐅᔭᕆᐊᖃᕐᓂᐊᖅᑐᑦ ᑭᓯᐊᓂ ᒫᓐᓇ ᓇᐃᒡᓕᒋᐊᖅᓯᒪᔪᓂᒃ 
ᓴᖅᑮᔪᓐᓇᖅᑐᖓ, ᖁᔭᓐᓇᒦᒃ.  
 
ᐅᖃᖅᑎ: ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᓄᑦ, ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑕᐃᒃᑯᐊ ᑐᓴᒐᒃᓴᐃᑦ ᓴᖅᑭᑕᐅᓚᐅᖅᓯᒪᔪᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐅᖃᖅᓯᒪᓚᐅᖅᓯᒪᔪᑦ ᑕᒪᒃᑯᐊᒎᖅ ᕿᒥᕐᕈᓇᐅᑏᑦ ᐋᓐᓂᐊᕕᖕᒥᒃ ᐊᒡᒌᓯ 2000-ᒥ 
ᐱᒋᐊᖅᑐᕕᓃᑦ, ᐊᒡᒌᓯ 2004-ᒥ ᐱᒋᐊᖅᑕᕕᓃᑦ. 
 
ᒥᓂᔅᑕᓗ ᐅᖃᖅᖢᓂ, ᑕᒪᓐᓇᒎᖅ ᐱᔭᕇᖅᑕᐅᕗᑦ-ᓚᐅᖅᑐᖅ ᐊᒡᒌᓯ 2004-ᒥ ᓇᓗᓇᐃᔭᖅᑕᐅᓪᓗᑎᓪᓗ ᑕᐃᒃᑯᐊ 
2004-ᒥ ᐅᓂᒃᑳᓕᐊᕆᔭᐅᓚᐅᖅᑐᓂᒃ ᑎᓰᑉᐱᕆᖑᓵᓚᐅᖅᑐᒥᒃ. ᑕᒪᒃᑯᐊ ᓴᖅᑭᖅᐸᓪᓕᐊᓕᖅᑎᓪᓗᒋᑦ 
ᖃᐅᔨᓴᖅᑕᐅᓕᖅᑎᓪᓗᒋᑦ, ᑐᓴᖅᑎᑕᐅᖃᑦᑕᖅᑐᒃᓴᐅᓚᐅᖅᐳᑦ ᑖᒃᑯᐊ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ 
ᐃᖅᑲᓇᐃᔭᖅᑏᑦ ᑕᐃᒪᐃᑦᑑᒻᒪᑦ.  
 
ᑖᓐᓇ ᒥᓂᔅᑕ ᐊᐱᕆᔪᒪᔭᕋ ᐅᖃᕈᓐᓇᕐᒪᖔᖅ ᐅᕙᑦᑎᓐᓄᑦ, ᖃᖓ ᑕᐃᒃᑯᐊ ᐸᕐᓇᐅᑏᑦ 
ᐋᖅᑭᒃᓱᖅᑕᐅᓚᐅᖅᓯᒪᒻᒪᖔᑦ ᑕᒪᒃᑯᓄᖓ ᐋᖅᑭᒋᐊᕈᑕᐅᓚᐅᖅᑐᑦ ᐊᑲᐅᙱᓕᐅᕈᑎᓄᑦ ᐊᒡᒌᓯ 2004-ᒥ ᐃᓚᖏᑦ 
ᓇᓗᓇᐃᖅᑕᐅᓚᐅᖅᓯᒪᖕᒪᑕ, ᓱᒻᒪᓪᓕᑭᐊᖅ ᐅᑕᖅᑭᐅᑎᒋᔭᑐᖄᓘᖕᓂᖅᐸᑦ ᐊᐅᓚᔾᔭᐃᔾᔪᑎᒃᓴᓂᒃ ᓴᓇᒋᐊᖏᑦ 
ᐅᕝᕙᓘᓐᓃᑦ 2004-ᖑᓕᖅᑎᓪᓗᒍ ᑕᒪᒃᑯᐊ ᐱᒋᐊᖅᑕᐅᓚᐅᖅᓯᒪᕙᑦ?  
 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᓪᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᐅᖃᖅᑏ, ᑕᐃᒃᑯᐊ ᐅᓂᒃᑳᑦ ᐱᔾᔪᑎᒋᓪᓗᒋᑦ ᑭᖑᓪᓕᖅᐹᒥᒃ 
ᖃᐅᔨᓴᖅᑕᐅᓚᐅᖅᓯᒪᔪᑦ 2002-ᒥ. ᐊᑐᓕᖁᔭᖅᑕᖃᐅᓚᐅᖅᓯᒪᓪᓗᓂᓗ ᑖᒃᑯᓂᖓ ᐅᓂᒃᑳᓂᒃ ᐊᒻᒪᓗ ᑭᖑᓪᓕᕐᒥᒃ 
ᕿᒥᕐᕈᓇᒃᑲᓐᓂᕋᒥᒃ.  
 
ᑕᒪᑐᒪᓂ ᐊᕐᕌᒍᑦᑎᓐᓂ 2004-ᒥ ᑕᐃᓐᓇ ᖃᓄᐃᓕᐅᓚᐅᕐᓂᖏᓐᓂᒃ ᓇᓗᔪᖓ. ᑎᒍᓚᐅᕋᒃᑯ ᑖᓐᓇ ᐃᖅᑲᓇᐃᔮᖅ 
ᔫᓂᐅᑎᓪᓗᒍ. ᑎᓰᑉᐱᕆ 4-ᒥᒃ ᑕᐃᒃᑯᐊ ᓴᖅᑭᑕᐅᒻᒪᑕ ᐃᖅᑲᓇᐃᔭᖅᑎᒃᑲ ᑲᑎᒪᖃᑎᒋᒪᐅᖅᓯᒪᔭᒃᑲ ᐊᒻᒪᓗ ᑕᕝᕙᓂ 
ᐋᖅᑭᒃᓱᐃᓚᐅᖅᓯᒪᔪᒍᑦ ᐊᑲᐅᙱᓕᖅᕈᑏᑦ ᓇᓗᓇᐃᖅᑕᐅᓯᒪᔪᑦ ᐋᖅᑭᒃᓱᕈᑎᒃᓴᖏᓐᓂᒃ. ᐃᓗᓕᖃᓚᐅᖅᖢᑎᓪᓗ 
ᐊᑕᐅᓯᐅᙱᑦᑐᓂ ᐊᑐᓕᖁᔭᐅᕐᓂᒃ ᐱᓗᐊᖅᑐᒥᒃ ᐃᖅᑲᓇᐃᔭᖅᑎᑭᒃᓴᓗᐊᕐᓂᖅ ᑕᐃᑲᓂ ᐋᓐᓂᐊᕐᕕᒻᒥ. ᖁᔭᓐᓇᒦᒃ, 
ᐅᖃᖅᑎ.  
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᕝᕙᓂᑦᑕᐅᖅ ᐱᕙᓪᓕᐊᔪᒃᑰᖅᑎᑕᐅᓚᐅᖅᑐᓂ ᑕᖅᑭᐅᓚᐅᖅᑐᒥ, 
ᐅᖃᖅᓯᒪᔪᖅᑕᖃᓚᐅᕐᒥᔪᖅ ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᒡᒎᖅ $2.3 ᒥᓕᐊᓂ ᑮᓇᐅᔭᓂ ᓄᑖᓂ 
ᐊᖏᖅᓯᓚᐅᕐᒪᑕ ᑕᒪᒃᑯᐊ ᐊᓯᔾᔨᕆᐊᓖᑦ ᐊᓯᔾᔨᖅᑐᖅᑕᐅᔪᓐᓇᓂᐊᕐᒪᑕᓗ ᐊᑲᐅᖏᓕᐅᕈᑏᓪᓗ ᓇᓗᓇᐃᖅᑕᐅᓯᒪᔪᑦ 
ᐅᓂᒃᑳᓂ. 
 
ᑖᓐᓇᖃᐃ ᒥᓂᔅᑕᕆᔭᐅᔪᖅ ᐅᕙᑦᑎᓐᓄ ᐅᓂᒃᑳᕈᓐᓇᕐᐸ ᖃᓄᐃᑦᑐᑦ ᐊᓯᔾᔨᒃᓃᑦ ᓴᖅᑭᑕᐅᓯᒪᓕᕐᒪᖔᖏᑦ $2.3 
ᒥᓕᐊᓂ ᐊᑐᕈᑕᐅᔪᒥᓃᑦ, ᑖᒃᑯᐊ $2.3 ᒥᓕᐊᓂ ᐊᖏᖅᑕᐅᓚᐅᖅᓯᒪᒻᒪᑕ ᐊᑐᖅᑐᒃᓴᐅᑎᑕᐅᓪᓗᑎ ᐋᓐᓂᐊᕕᒻᒧᑦ? 
ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᐊᒡᓘᒃᑲᖅ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᖃᐅᔨᒐᒃᑯ ᐊᑐᓕᖁᔭᖏᓪᓗ 
ᑐᑭᓯᓪᓗᒋᑦ ᐃᓱᒫᓗᔾᔪᑎᒋᔭᖏᓪᓗ ᑭᓱᓪᓗ ᐊᑲᐅᖏᓕᐅᕈᑏᑦ ᑭᓲᒻᒪᖔᖏ ᑕᐃᒃᑯᐊ $2.3 ᒥᓕᐊᓂ ᑕᒪᑐᒪᓂ 
ᑮᓇᔭᑦ ᐊᑐᕈᕐᓂᐊᖅᑐᓕᕆᓕᕈᑦᑕ ᐅᖃᐅᓯᕆᐊᖅᑕᕗ $300 ᑕᐅᓴᓂᓪᓗ ᓇᓗᓇᐃᖅᓯᑲᓐᓂᓛᖅᑐᑕ ᖄᒃᑲᓐᓂᐊᒍᑦ, 
ᑖᒃᑯᐊ ᐊᑐᖅᑐᒃᓴᐅᑕᐅᓚᐅᖅᑐᑦ ᐃᖅᑲᓇᐃᔭᖅᑎᑖᖅᑐᕈᓐᓇᕐᓂᐊᕋᑦᑕ.  
 
ᑕᐃᒪᖓᓂ ᐃᓚᐅᓕᕋᒪ ᐊᓯᔾᔨᕐᓃᑦ ᑕᒪᔾᔭᐅᓯᒪᓕᕐᑐᑦ ᐊᖏᔪᖅᑲᐅᑎᓪᓗ ᐋᓂᐊᕕᒻᒥ ᐃᖅᑲᓇᐃᔭᖅᑎᒋᔭᐅᔪᑦ 
ᖃᑎᒪᖃᑎᒋᓯᒪᓕᖅᑐᖠᒃᑯ 11-ᖑᓚᐅᖅᑐᓂᒃᑯᐊ ᐊᖏᔪᖅᑲᐅᑏᑦ ᑲᑎᒪᖃᑎᒋᓚᐅᖅᑕᒃᑲ ᐅᓂᒃᑳᕐᕕᐅ ᐃᓗᐊᓂ 
ᑕᐃᔭᐅᖃᓯᐅᔾᔭᐅᓯᒪᓚᐅᖅᑐᑦ. ᑲᑎᒪᖃᑎᒋᖃᑦᑕᖅᓯᒪᓕᕐᒥᔭᒃᑲ ᑮᓇᐅᔭᓕᕆᔩᑦ $2.3 ᒥᓕᐊᓂ 
ᑮᓇᐅᔭᖅᑖᕈᓐᓇᕐᓂᐊᕋᑦᑕ ᐊᖏᖅᑕᐅᓚᐅᖅᑐᑎᓪᓗ ᑖᒃᑯᐊ ᑮᓇᐅᔭᓕᕆᔨᒃᑯᑦ ᒥᓂᔅᑕᖓ 
ᐃᑲᔪᖅᑎᒋᔭᕆᐊᖃᓚᐅᖅᑕᕋ ᐊᑐᖅᑐᒃᓴᓂ ᑎᑎᕋᕐᓇᐅᒻᒪᑦ.  
 
ᐃᖅᑲᓇᐃᔭᖅᑏᑦ ᐊᒃᓱᕉᓴᒃᑐᑎ ᐃᖅᑲᓇᐃᔭᖅᓯᒪᔪᑦ ᐃᓐᓄᑦᑕᐅᕙᓪᓕᐊᔪᓐᓇᓂᐊᕐᒪᑕ ᑕᒪᒃᑯᐊ ᐃᖅᑲᓇᐃᔮᑦ. 
ᐃᖅᑲᓇᐃᔭᑲᐃᓐᓇᖅᑎᓄᓪᓗ ᐃᓐᓄᑦᑕᐅᓗᑎ ᑲᔪᖏᕐᓴᐅᑎᑎᒍᖅᓯᒪᓕᖅᑐᑎᒃᑯᓪᓗ ᑕᐃᒃᑯᐊ ᐃᖅᑲᓇᐃᔮᑦ 
ᐃᓐᓄᑦᑕᐅᓯᒪᖏᑦᑐᑦ ᑲᑎᒪᖃᑎᖃᖃᑦᑕᖅᓯᒪᒻᒥᔪᖓ ᑕᒪᒃᑯᐊ ᐊᑐᓕᖁᔭᐃᑦ ᐋᖅᑭᓱᑦᑕᐅᕙᓪᓕᐊᔪᓐᓇᓂᐊᕐᒃᒪᑕ. 
ᑭᐅᑦᑕᕈᓐᓇᕐᒥᐊᕋᑦᑕᓗ ᑕᐃᒪᐃᓘᓚᐅᖅᑐᒍ ᔮᓐᓄᐊᕆᒥ. 
 
ᑕᒪᒃᑯᐊ ᐱᕙᓪᓕᐊᓯᒪᔭᕗᑦ ᐊᖏᔪᖅᑲᐅᑎᓂᑦ ᐱᔭᕆᐊᑭᑭᓪᓕᑎᑦᑎᔨᓂ ᑲᑎᒪᔨᕋᓛᖅᑕᖃᓕᖅᑐᑦ ᐊᑐᓕᖁᔭᓂᑦ 
ᑲᒪᔨᓐᖑᖅᑎᑕᐅᓯᒪᔪᑦ ᐊᒻᒪᓗ ᐊᑐᓕᖁᔭᓕᒫᑦ ᑲᒪᒋᔪᒪᓂᐊᖅᑕᕗᑦ 18 ᑕᖅᑮᑦ ᐃᓗᐊᓂ, ᑕᒪᓐᓇᓗ ᐊᑐᖅᑎᓪᓗᒍ 
ᑎᒥᓐᖑᖅᑎᑕᐅᓯᒪᔪᖅ ᖃᐅᖁᖃᑦᑕᓂᐊᖅᑕᕗᑦ ᖃᐅᔨᓴᐃᔪᓐᓇᓂᐊᕐᒪᑕ. 
 
ᐃᓛᒃ ᐅᕙᑦᑎᓐᓂ ᑐᓐᓂᖅᑯᑎᒋᓯᒪᑐᐃᓐᓇᒧᑦ ᑕᒪᓐᓇ ᐋᓐᓂᐊᕖᑦ ᐋᖅᑭᑎᐊᖅᓯᒪᒐᓗᐊᕐᒪᖔᖅ, ᐃᓛᒃ 
ᐱᓕᕆᓲᖑᔪᒍᑦ 18-ᓂ ᑕᖅᑭᓂ ᐋᖅᑭᒃᓯᒪᒐᑦᑕ ᕿᒥᕈᓇᕐᓂᖅ ᐊᑐᕐᓂᐊᖅᓯᒪᓪᓗᑎᒃᑯ ᐱᔭᕆᐊᑭᑭᓪᓕᑎᑦᑎᔨ 
ᖃᐅᔨᓵᕆᓯᒪᔭᖏᑦ ᐅᓂᒃᑳᓂ ᐱᕕᒋᓛᕐᒥᔭᒃᑲ ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖅᑯᒥᐅᓄᑦ ᒪᓕᒐᓕᐅᖅᑎ, ᐋᕆᐊᒃ. 
 
ᐊᐱᖅᑯᑦ 134 - 2(3): ᐋᓐᓂᐊᔪᓂᑦ ᐊᐅᓪᓚᑎᑦᑎᔨᒃᑯᑦ ᑎᑎᕋᕐᕕᖓᑦ ᐸᓐᓂᖅᑑᒥ (ᐋᕆᐊᒃ) 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᓐᓇ ᐊᐱᖅᑯᓯᕆᓂᐊᖅᑕᕋ ᑐᕌᑎᒃᓱᒪᔭᕋ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᓴᐅᔪᒧᑦ.  
 
ᑕᐃᒪ ᒥᓂᔅᑕ ᐅᖃᖅᑲᐅᒻᒪ ᑕᐃᓐᓇ ᐃᖏᕋᔪᓕᕆᔨᖓ ᐋᓐᓂᐊᕕᓕᐊᖅᓯᒪᔪᓄᑦ ᐸᓐᓂᕐᑑᒦᓕᕐᓂᕋᖅᑐᓂᐅᒃ 
ᑕᐃᒪᐃᓕᖓᐃᓐᓇᕐᓂᐊᓕᕐᐹ? ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᐋᓐᓂᐊᖃᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᐊᒡᓘᒃᑲᖅ. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ):ᖁᔭᓐᓇᒦᒃ, ᐅᖃᖅᑏ. 1999-ᖑᑎᓪᓗᒍ ᕿᑭᖅᑖᓗᒻᒥ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐸᓐᓂᕐᑑᒧᑦ ᓅᑕᐅᒻᒪᑕ ᑕᐃᓐᓇ ᖃᖓᑕᔫᓕᕆᔨ ᐃᓛᒃ ᐃᓂᒃᓴᓕᐅᖅᑎ  
ᑲᒪᒋᔭᐅᕙᓚᐅᖅᓯᒪᒐᓗᐊᕐᒪᑦ ᐅᕙᓂ ᐋᓐᓂᐊᕕᒻᒥ ᐊᓯᔾᔨᖅᑕᐅᓚᐅᖅᓯᒪᔪᑦ ᐊᐅᓚᔾᔪᑎᖏᓐᓅᖅᑕᐅᓚᓗᑎ 
ᐸᓐᓂᕐᑑᒥᐅᑕᐅᓕᕐᒪᑕ ᑕᐃᓐᓇ ᐃᖅᑲᓇᐃᔮᖅ ᑕᐃᑯᖓ ᒪᓕᒃᓴᖅᑎᑕᐅᓚᐅᖅᓯᒪᔪᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖅᑲᖅᑎ: ᓯᕗᓪᓕᕐᐹᖅ ᐃᓚᒋᐊᕈᑦ ᐊᐱᖅᑯᑎᓂ. ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᓐᓇ ᐃᓛᒃ ᐋᓐᓂᐊᕕᓕᐊᖅᑐᑦ ᑕᒫᓂ ᕿᑭᖅᑖᓗᖕᒥ ᑕᕝᕗᖓ 
ᐃᖃᓗᖕᓅᖃᑦᑕᖅᑐᐃᓐᓇᐅᖕᒪᑕ. 
 
ᐊᒻᒪᓗᑦᑕᐅᖅ ᑕᕝᕙᓂ ᑐᔪᕐᒥᕕᖃᖅᑐᑎᒃ. ᑕᐃᒪ ᒫᓐᓇ ᑐᓴᖅᑎᑕᐅᓯᒪᓕᕋᒪᓕ ᑕᐃᒃᑯᐊ ᐊᖏᕐᕋᕆᐊᓕᐅᒐᓗᐊᑦ 
ᐊᖏᕐᕋᓐᖏᖃᑦᑕᓕᖅᑐᑦ ᐊᒥᓱᐊᖅᑎᖅᑐᑎᒃ ᐊᐅᓪᓚᕐᕕᐅᓕᖅᑎᓪᓗᒍ. ᐊᖏᕐᕋᕐᕕᒃᓴᕋᓗᐊᖓᓂᑦ ᖃᖓᑦᑕᐅᑎᖓ 
ᐊᖅᑭᒃᑕᐅᓯᒪᖏᒻᒪᑦ ᐊᖏᕐᕋᕈᓐᓃᖅᑐᑎᒃ. 
 
ᐊᒻᒪ ᖃᐅᒐᓗᐊᕐᒪᑦ ᐊᖏᕐᕋᓐᖏᒃᑲᓐᓂᕆᓪᓗᑎᒃ ᑕᐃᒪᐃᓐᓂᐊᖅᐸᑦ ᐃᓛᒃ ᑕᕝᕙᓂ ᐊᒡᓚᕕᖃᕐᓂᐊᖏᑉᐸᑦ 
ᐃᖃᓗᖕᓂᑦ ᑕᐃᒪᐃᑐᖃᐅᔭᕐᓂᐊᕐᒪᑦ ᑐᔪᕐᒥᕖᓪᓗ ᑕᑕᐃᓐᓇᕈᔪᖕᓂᐊᓕᖅᑐᒃᓴᐅᒋᓪᓗᑎᒃ. 
 
ᐊᑭᑦᑐᖅᐸᓪᓕᐊᔾᔪᑎᑐᐃᓐᓇᕐᓂᐊᖅᑰᖅᖢᓂ ᑖᓐᓇ. ᑖᓐᓇ ᐃᖏᕐᕋᔪᓕᕆᓂᕐᒧᑦ ᐃᖅᑲᓇᐃᔮᖑᔪᖅ ᑕᕝᕗᖓ 
ᐃᖃᓗᖕᓄᑦ ᐅᑎᖅᑎᑦᑐᓐᓇᖅᐹ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᖓᔪᖅᑳ ᓕᐅᓇ ᐊᒡᓘᒃᑲᖅ. 
 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᐃᖅᑲᓇᐃᔭᖅ 
ᐸᖕᓂᖅᑑᕐᒧᐊᓚᐅᖅᓯᒪᖕᒪᑦ. ᒪᒃᑯᐊ ᐃᖢᐊᓐᖏᓕᐅᕈᑎᑯᓗᐃᑦ ᐋᖅᑭᒃᓱᖅᐸᓪᓕᐊᓇᓱᒃᑕᕗᑦ.  
 
ᑕᐃᒫᑐᐃᓐᓇᖅ ᐊᓯᔾᔨᖅᑕᐅᔪᖃᕌᖓᑦ ᓇᓗᓕᐅᒪᖃᑦᑕᕐᓂᖅ ᑕᒪᓐᓇᐅᓲᖑᖕᒪᑦ. ᑕᐃᒪ ᑐᓴᐅᒪᑎᑦᑎᐊᕋᓱᒃᑕᕗᑦ 
ᑐᔪᕐᒥᕕᖕᒥ ᑕᐃᓐᓇ ᐋᓐᓂᐊᕕᒃ ᐅᕙᓃᑦᑐᖅ ᐱᔨᑦᑎᕈᑎᓂᒃ ᑲᒪᑎᓐᓇᓱᒃᑕᕗᑦ ᒫᓐᖓᑦ ᐊᑐᕚᒧᑦ ᐊᒻᒪᓗ ᐸᖕᓂᖅᑑᒥ 
ᐊᓯᖏᓐᓂᑦ ᓄᓇᓕᖕᓂᑦ ᑲᒪᓪᓗᑎᒃ ᐃᖃᓗᖕᓅᓐᖓᐅᓂᐊᖅᑐᓄᑦ.  
 
ᑖᓐᓇ ᐊᑐᐃᓐᓇᕈᒪᓂᐊᖅᑕᕗᑦ ᑐᓴᐅᒪᑎᑦᑎᑦᑎᐊᕈᒪᓪᓗᑕᓗ ᑕᒪᒃᑯᐊ ᐃᖢᐊᓐᖏᓕᐅᕈᑎᑯᓗᐃᑦ 
ᐋᖅᑭᒃᐹᓪᓕᕐᓂᐊᕐᒪᑕ. ᑕᒪᒃᑯᐊ ᐊᓯᔾᔨᕐᓃᑦ ᑐᓴᐅᒪᔭᐅᓂᐊᖅᑐᑦ ᑕᒪᒃᑯᓄᖓ ᐱᔨᑦᑎᕈᑎᓂᒃ ᑲᒪᔨᐅᔪᓄᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᐱᖅᑯᑎᓄᑦ. ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ ᑕᐃᒪ ᓂᕆᓱᕋᕐᓂᕋᕐᒪᒍ, ᑕᐃᒪᐃᖏᓐᓇᖅᐸᑕ ᐊᑯᓂᐊᓗᒃ 
ᓂᕆᓱᕋᐃᓐᓇᓕᖅᐸᑦ ᑕᕝᕙ ᓱᕋᒃᓯᒪᑎᓐᓇᒍ ᐋᖅᑭᒋᐊᖅᑕᐅᓐᓂᕐᒪᑦ ᑕᐃᒪᐃᓕᕐᒪᑦ ᑕᐃᒪᐃᖏᓐᓇᓕᖅᐸᑦ ᑕᕝᕙ. 

ᖃᓄᖅ ᐊᑯᓂᐅᑎᒋᔪᖅ ᐋᖅᑭᒋᐊᕐᓂᐊᖅᐸ ᑖᓐᓇ ᓈᒻᒪᒃᓯᓇᓵᑐᖃᐅᔭᖅᐸᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᐊᖓᔪᖅᑳ ᓕᐅᓇ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐊᓯᔾᔨᖅᓯᒪᔪᒍᑦ ᓯᐊᒻᒪᖅᑎᕆᓂᖅ ᑖᓐᓇ 
ᐃᓱᒪᒋᒋᓪᓗᑎᒃᑯᑦ ᐊᐅᓚᔾᔪᑏᑦ ᑕᐃᒃᑯᐊ ᐸᓐᓂᖅᑑᒻᒦᒻᒪᑕ.  
 
ᑕᐃᒫᑐᐃᓐᓇᖅ ᑭᐅᖃᐅᒻᒥᒐᒪ ᒥᔅᑕ ᑑᑐᒧᑦ. ᐋᓐᓂᐊᕖᑦ ᒥᒃᓵᓄᑦ ᐊᒻᒪ ᐱᔨᑦᑎᕈᑏᑦ ᓴᖅᑭᔮᖅᑎᑕᐅᔪᑦ ᑕᒃᑯᑎᒎᓇᖅ 
ᕿᑭᖅᑖᓗᖕᒥ ᐋᓐᓂᐊᕕᒃ ᓵᓐᖓᓂᖅᓴᐅᔪᓐᓇᕐᓂᐊᕐᒪᑕ,. 
 
ᐃᖃᓗᖕᒥᐅᑕᐃᑦ ᐅᕝᕙᓘᓐᓃᑦ ᐃᖃᓗᐃᑦ ᐋᓐᓂᐊᕕᖓᓃᑦᑐᑦ ᐋᑐᕚᓕᐊᕆᐊᖃᖅᐸᑕ ᐃᖃᓗᖕᒥᐅᓄᑦ 
ᑲᒪᒋᔭᐅᓗᑎᒃ. ᓄᓇᓕᓕᒫᑦ ᐊᓯᖏᑦ ᑲᒪᒋᔭᐅᔪᑦ ᐸᓐᓂᖅᑑᕐᒥ ᐃᖅᑲᓇᐃᔭᖅᑎᒋᔭᐅᔪᒧᑦ ᓄᓇᓕᖕᓂᑦ ᐃᖃᓗᖕᓄᑦ.  
 
ᑕᐃᒪᐃᓕᖓᔪᒍᑦ ᑕᒪᒃᑯᐊ ᐱᔨᑦᑎᕈᑏᑦ ᐱᐅᓯᕚᓪᓕᕐᓂᐊᕐᒪᑕ ᕿᑭᖅᑕᓘᑉ ᐋᓐᓂᐊᕕᖓ ᐱᔨᑦᑎᕈᑎᓂᒃ ᑲᒪᓂᐊᖅᑐᑦ 
ᐃᖃᓗᖕᓂᑦ ᑲᒪᒋᔭᐅᔪᓂᑦ ᐊᑐᕚᒧᑦ.  
 
ᐄ, ᑕᐃᒪᓐᓇ ᐱᐅᓂᖅᓴᐅᓇᔭᖅᑐᖅ ᐱᔨᑦᑎᕈᑏᑦ ᐃᖢᕐᕆᔮᕐᓂᖅᓴᐅᓗᑎᒃᓗ ᑕᐃᒃᑯᐊ ᒪᐅᓈᑐᑦ ᐊᑐᕚᒧᐊᕆᐊᓖᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᓄᑦ. ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ ᐊᐱᖅᑯᓯᕆᕋᑖᖅᑕᓐᓄᑦ ᑭᐅᔭᐅᔪᒪᒐᓗᐊᖅᑐᖓ. 
 
ᖃᓄᖅ ᐊᑯᓂᐅᑎᒋᔪᖅ ᑕᐃᒫᒃ ᖃᐅᔨᓴᕐᓂᐊᕐᒪᖔᒍ? ᐊᐱᖅᑯᓯᕆᓐᖏᑕᖔᓐᓂᑦ ᑭᐅᖕᒪᖓ ᒥᓂᔅᑕᐅᔫᑉ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᐊᖓᔪᖅᑳ ᓕᐅᓇ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᐅᖃᖅᑏ, ᑕᒪᓐᓇ ᐱᕙᓪᓕᐊᔾᔪᓯᖅ ᖃᐅᔨᓴᖅᑕᐅᖏᓐᓇᕐᓂᐊᖅᑐᖅ 
ᐊᑲᐅᓐᖏᓕᐅᕈᑏᑦ ᐅᖃᐱᓗᑏᓪᓗ ᑕᒪᒃᑯᐊ ᑐᓴᖅᑕᐅᖃᑦᑕᕐᓂᐊᖅᑐᑦ ᑲᒪᒋᔭᐅᓗᑎᒃᓗ ᑕᐃᒃᑯᐊ. 
 
ᐄ, ᑕᒻᒪᖅᑕᖅᓯᒪᔪᓂᒃ ᐱᑕᖃᖅᓯᒪᔪᖅ ᑕᐃᒃᑯᐊᓗ ᐃᖅᑲᓇᐃᔭᖅᑎᐅᔪᑦ ᐅᖃᐅᔾᔭᐅᓯᒪᓕᖅᑐᑎᒃ.  
 
ᑭᓯᐊᓂ ᐊᓯᔾᔨᖅᓯᓇᓱᖅᑑᒐᓗᐊᖅ ᕿᑭᖅᑖᓗᒻᒥ ᐸᓐᓂᖅᑑᒧᑦ ᑖᐃᒃᑯᐊ ᕿᑭᖅᑖᓗᒻᒥ ᐋᓐᓂᐊᕖ ᐱᔨᑦᑎᕈᑎᓄᑦ 
ᓵᓐᖓᓂᖅᓴᐅᔪᓐᓇᓂᐊᕐᒪᑕ ᐅᕙᓂ ᐋᓐᓂᐊᕕᒻᒦᑦᑐᓄᑦ ᑐᕌᖓᔪᒥ. ᐸᓐᓂᖅᑑᕐᒥᐅᓪᓗ ᑲᒪᓗᑎᑦ ᐊᓯᖓᓂᑦ 
ᓄᓇᓕᓐᓂ. ᖁᔭᓐᓇᒦᒃ, ᐅᖃᖅᑏ. 
 



ᐱᖓᔪᐊᑦ, ᕕᕝᕗᐊᕆ 22, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

878

ᐅᖃᖅᑎ: ᖁᔭᓐᓇᒦᒃ. ᐊᐱᖅᑯᑎᑦ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᑲᑦᑐᒃ. 
 
ᐊᐱᖅᑯᑦ 135 - 2(3): ᓄᓇᓕᓐᓂ ᐱᓐᖑᐊᕐᕕᒃ ᓴᓂᑭᓗᐊᕐᒥ (ᑲᑦᑐᒃ) 
 
ᑲᑦᑐᒃ: ᓇᒧᕐᒥᒃ, ᐅᖃᖅᑎᔅᓯᔩ. ᐅᖃᖅᑎᔅᓯᔩ, ᐊᐱᕆᑲᐃᓐᓇᕈᒪᒐᒪ ᒥᓂᔅᑕᒧᑦ ᓄᓇᓕᓐᓂ ᒐᕙᒪᓕᕆᓂᕐᒧᑦ ᐊᒻᒪᓗ 
ᐱᔨᑦᓯᓂᕐᒧᑦ.  
 
ᐅᐱᒍᓱᑉᐳᖓ ᑖᒃᑯᐊ ᑮᓇᐅᔭᓕᕆᔨᐅᑉ ᐅᖃᐅᓯᕆᖅᑲᐅᔭᖏᑦ ᓈᒻᒪᑐᑦ ᑭᓯᐊᓂ ᓱᕐᓗ ᓂᓐᖓᐅᒪᔫᔮᖅᑐᓂ ᑖᓐᓇ 
ᓴᓂᑭᓗᐊᖅ ᑭᒡᒐᑐᖅᑕᕋ ᐊᑎᖓᓘᓐᓃᑦ ᓄᓇᐅᑉ ᐊᑎᖓᓘᓐᓃᑦ ᓄᐃᓐᖏᒻᒪᑦ ᑕᒪᒃᑯᐊ ᐊᑭᑐᔪᓄᑦ 2006 
ᐊᑐᕐᓂᐊᑎᓪᓗᒍ ᑕᑲᓐᓇ ᓄᓇᓕᑦᑕᖃᕐᑑᔭᓐᖏᒻᒪᑦ ᐊᒻᒪ ᐃᓄᖃᕐᑑᔮᕋᓂ ᑖᓐᓇ ᐅᕙᓐᓄᑦ ᓂᓐᖏᐅᒪᐅᑎᒐ. 
 
ᑭᓯᐊᓂ ᐅᓇ ᐊᐱᖅᑯᑎᒋᔭᕋ ᒥᓂᔅᑕᐅᔪᒧᑦ ᐅᖃᐅᓯᕆᓯᒪᒻᒥᒐᒃᑯ ᑕᑲᓐᓇ ᑭᒡᒐᑐᕐᑕᒻᒪ ᐱᓐᖑᐊᕐᕕᖓ ᒥᑭᓗᐊᓕᕐᒪᑦ 
ᐊᒻᒪ ᑖᒃᑯᐊ ᒥᓂᔅᑕᐃᑦ ᐳᓛᕆᐊᖃᑦᑕᕐᓯᒪᔭᖓ ᑕᑯᓯᒪᔭᖓ ᑭᓯᐊᓂ ᐊᐱᕆᕗᖓ ᖃᖓ ᑕᒪᓐᓇ ᑭᖑᓪᓕᖅᐹᒥ 
ᐱᓐᖑᐊᕐᕕᑦ ᕿᒥᕐᕈᔭᐅᓚᐅᕐᒪᖔᖅ ᑖᒃᑯᓄᖓ ᓴᓂᑭᓗᐊ ᐃᓄᖏᓐᓄᑦ ᓇᒻᒪᒻᒪᖔ ᐅᕝᕙᓘᓐᓃᑦ ᓇᒻᒪᖏᒻᒪᖔᖅ? 
ᖁᔭᓐᓇᒦᒃ, ᐅᖃᖅᑎᔅᓯᔩ. 
 
ᐅᖃᖅᑎ: ᓄᓇᓕᓐᓂ ᒐᕙᒪᓕᕆᓂᕐᒥᑦ ᐱᓕᕆᐊᓕᒃ. ᐊᖓᔪᖅᖄ ᓚᕖᓐᓂᐊ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᕐᑎᔅᓯᔩ ᐊᒻᒪ ᖁᔭᓐᓇᒦ ᐊᐱᕆᒐᕕᑦ.  
 
ᑕᐃᓐᓇ ᐱᓐᖑᐊᕐᕕᒃ ᐊᐱᖅᑯᑎᒋᔭᐃᑦ ᓲᖃᐃᒻᒪ ᓄᓇᓖᑦ ᑕᒪᕐᒥ ᐱᕕᑭᔅᓴᓕᕐᒪᑕ ᐊᒻᒪᓗ ᓄᓇᓖᑦ 
ᐊᖏᓪᓕᕙᓪᓕᐊᓪᓗᑎᑦ ᐊᒻᒪᓗ ᐃᓄᖏᑦ ᐊᒥᓱᖑᖅᐸᓪᓕᐊᓪᓗᑎᑦ ᓲᖃᐃᒻᒪ ᐊᐱᕆᑦᑕᕋᒥ ᐃᓚᖏᓪᓗ 
ᐱᑐᖃᐅᓕᖅᑐᑎᑦ ᑕᐃᒪᐃᒻᒪᑕ. 
 
ᑭᓯᐊᓂᓕ ᐊᐱᖅᑯᑎᒋᔭᖓ, ᕿᒥᕐᕈᓚᐅᖅᑳᕐᓗᒍ Capital Plans-ᓃᒻᒪᖔᖅ ᑭᐅᑦᑎᐊᕈᓐᓇᓂᐊᖅᑕᕋ ᑖᓐᓇ 
ᐅᑎᕐᕕᒋᔪᓐᓇᓂᐊᖅᑲᕋ Capital Plans-ᓃᒻᒪᖔᖅ ᐱᓐᖑᐊᕐᕕᐅᑉ ᐊᖏᓪᓕᒋᐊᕐᓂᐊᕐᓂᖓ. ᖁᔭᓐᓇᒦᒃ, 
ᐅᖃᖅᑎᔅᓯᔩ. 
 
ᐅᖃᖅᑎ: ᖃᐅᔨᒋᐊᕐᓂᐊᖅᑕᖓᒎᖅ ᑖᓐᓇ. ᐊᐱᕆᒃᑲᓐᓂᕈᒪᒍᕕᑦ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎ. ᐅᖃᖅᑎᔅᓯᔩ, ᐊᐱᕆᔪᖓ ᐊᖏᓪᓕᒋᐊᕐᓂᐊᕐᒪᖔᖅ ᖃᖓ ᓄᑖᕐᒥ ᐱᓐᖑᐊᕕᔅᓴᒥ 
ᑖᔅᓱᒥᖓ ᐊᐱᕆᐅᑎᖃᖔᖅᑐᖓ. ᓇᑯᕐᒦᒃ, ᐅᖃᖅᑎᔅᓯᔩ. 
 
ᐅᖃᖅᑎ: ᐊᖓᔪᖅᑳ ᓚᕖᓐᓂᐊ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᑭᓯᔭᒃᑯᓂᓛᒃ ᑕᐃᓐᓇ ᐱᓐᖑᐊᕐᕕᒃ 
ᐊᖏᓪᓕᒋᐊᕐᓂᐊᕐᒪᖔᖅ ᐊᐱᕆᒻᒪᑦ ᑕᐃᒃᑯᐊ Capital Plans-ᓃᒻᒪᖔᖅ ᑕᑯᖅᑲᕐᓗᒍ ᑭᐅᔪᒪᒐᔭᖅᑕᕋ ᑖᓐᓇ ᐊᒻᒪ 
ᐅᑎᕐᕕᒋᓇᔭᖅᐸᕋ ᑕᐃᑲᓃᓕᕐᒪᖔ Capital Plans-ᓂᑦ. ᖁᔭᓐᓇᒦᒃ, ᐅᖃᖅᑎᔅᓯᔩ. 

ᐅᖃᖅᑎ: ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎ, ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᔅᓯᔩ. ᑕᓐᓇ ᐊᐱᕆᐅᑎᒋᓂᐊᖅᑲᐅᔭᕋ ᑭᐅᓐᖏᒻᒪᒍ ᐅᓇ ᐊᐱᕆᒍᒪᓚᐅᕋᓗᐊᕋᒃᑯᑦ ᖃᖓ 
ᑖᓐᓇ ᐊᖏᓪᓕᒋᐊᖅᑕᐅᓂᖓ ᓯᕗᓂᔅᓴᖏᓐᓃᒻᒪᖔᑕ ᑖᒃᑯᓂᖓ ᐊᑭᑐᔫᑎᓂᑦ ᖃᖓ ᐊᖏᓪᓕᒋᐊᖅᑕᐅᕕᔅᓴᖓ 
ᐃᓱᒪᒋᔭᐅᓯᒪᒻᒪᖔᖅ ᑕᐃᒫᒃ ᐊᐱᕆᓂᐊᖅᑲᐅᒐᓗᐊᕋᒃᑯ ᑭᓯᐊᓂ ᑭᐅᓐᖏᒻᒪᑦ ᕿᒥᕐᕈᔭᐅᕕᖓᒍᒃ 
ᓂᕆᐅᓐᓂᐊᖅᑯᖓ ᒥᓂᔅᑕᒧᑦ ᖃᓄᖅ ᐊᒻᒪᓗ ᖃᖓ ᐋᖅᑭᒋᐊᖅᑕᐅᓛᕐᒪᖔᖅ ᑕᑲᓐᓇ ᐱᓐᖑᐊᕐᕕᕗᑦ 
ᐃᓱᒫᓗᓇᓕᕐᒪᑦ.  
 
ᐅᖃᕐᐸᑲᑦᑕ ᓄᓇᕗᖃᓕᕋᑦᑕ ᐱᓐᖑᐊᑎᔅᓯᐊᓂ ᐱᓯᑎᓂᕐ ᐱᓐᖑᐊᑎᖃᕆᐊᖃᖅᑯᒍᑦ ᐊᒻᒪᓗ ᓴᓂᑭᓗᐊᕐᒥᐅᑎᒍᑦ 
ᑕᕙᓐᓂ ᐱᓐᖑᐊᕕᒻᒥ ᓄᐃᑲᓗᐊᓚᐅᖅᓯᒐᑕᓗ ᑕᐃᒪᐃᒃᑲᑦᑕ ᑖᓐᓇ ᑖᓐᓇ ᓂᙵᐅᒪᒍᑎᑉ ᐃᓚᒋᒻᒥᔭᖓᑦ, ᓲᕐᓗ 
ᐃᓪᓗᖃᙱᑐᖅᑎᑐᑦ, ᓄᓇᖃᙱᑐᖅᑎᑐᑦ ᑕᐃᒪᐃᑕᐅᒐᑦᑕ ᐃᓛᒃ ᑖᓐᓇ ᐅᖃᕈᒪᙱᑕᕋᓗᐊᕋ ᑭᓯᐊᓂ 
ᑕᑯᓐᓇᙱᓗᐊᖅᐸᒻᒪᑕ ᒐᕙᒪᐃᑦ ᑕᕝᕘᓇ ᓂᙵᐅᒪᒐᓗᐊᖅᓱᖓ ᐅᖃᖅᑐᖓ. ᓇᑯᕐᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᑐᐃᓐᓇᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᒃᑎᑦᑐᒧᑦ ᒪᓕᒐᓕᐅᖅᑎ, ᐹᓇᐸᔅ. 
 
ᐊᐱᖅᑯᑦ 136 - 2(3): ᖁᑭᐅᑎᑖᕈᓐᓇᐅᑎᒧᑦ ᑕᑕᑎᕈᑎᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᓐᓂᒃ ᑕᐃᓐᓇ ᐅᖃᐅᓯᕆᖅᑲᐅᔭᕋ ᖁᑭᐅᑎᑉ 
ᒥᒃᓵᓄᑦ, ᖁᑭᐅᑎᑖᕈᓐᓇᐅᑏᑦ ᒥᒃᓵᓄᑦ ᐱᔾᔪᑎᒋᓪᓗᒍ, ᑖᓐᓇ ᓯᕗᓕᖅᑎ ᐊᐱᖅᓱᕈᒪᒐᒃᑯ ᑕᒪᑐᒪ ᒥᒃᓵᓄᑦ.  
 
ᑕᐃᒃᑯᐊ ᐃᓗᐊᙱᓕᐅᕈᑎᕈᓘᔭᕐᓂᖏᓛᒃ ᑖᔅᓱᒧᖓ ᐱᑕᖃᐅᕐᒪᑦ ᓲᕐᓗᒃ ᒪᑯᐊ ᐊᔾᔨᓕᐅᕆᔨᑕᖃᕆᐊᓕᒃ 
certified-ᑕᐅᓯᒪᔪᒥᒃ ᑭᓯᐊᓂ. Original documents-ᖁᑎᒋᔭᕗᑦ personal documents-ᖁᑎᒋᔭᕗᑦ ᑕᒪᒃᑯᐊ 
ᓇᒃᓯᐅᑎᔭᕆᐊᓖᑦ, ᐊᑭᓖᔭᕆᐊᖃᓚᐅᖅᓯᒪᓪᓗᑎᒡᓗ, ᑕᒪᓐᓇ ᑕᐃᒪᓐᓇᐃᓐᓂᖓᓄᑦ ᐅᓪᓗᒥ ᑕᐃᒃᑯᐊ ᑕᒪᑐᒥᖓ 
ᐱᓇᓱᓚᐅᖅᑑᒐᓗᐊᑦ ᐃᓄᑐᐃᓐᓇᓂᓛᒃ ᖃᓪᓗᓈᑎᑑᕈᓐᓇᙱᑦᑐᑦ ᐱᓗᐊᙳᐊᖅᑐᒥᒃ ᑕᐃᒃᑯᐊ ᑎᑎᕋᕐᕕᒃᓴᐃᑦ 
ᖃᓪᓗᓈᑎᑑᖓᒻᒪᑕ.  
 
ᐃᑲᔪᖅᑕᐅᔾᔪᑎᒋᔪᓐᓇᖅᑐᑦ ᖃᐅᔨᒪᒐᓗᐊᖅᑐᖓ ᐅᕙᓂ ᐃᖃᓗᖕᓂ ᑕᐃᒪᐃᓐᓇᐃᓕᐅᖅ-ᑕᐃᒪᓐᓇᐃᑦᑐᒧᑦ 
ᖁᑭᐅᑎᑖᕈᓐᓇᐅᑎᒧᑦ ᐃᑲᔪᖅᑕᐅᕝᕕᒃᑕᓕᒃ. ᖃᓄᕐᓕ ᑕᒪᒃᑯᐊ ᑭᒡᒐᖅᑐᖅᑕᑦ ᐊᒻᒪᓗ ᓄᓇᓖᑦ 
ᐃᑲᔪᖅᑕᐅᓂᐊᕐᒪᖔᑕ ᑕᒪᑐᒨᓇ ᑕᒪᒃᑯᐊ ᓄᓇᓖᑦ ᐊᓯᖏᑦ?  
 
ᖃᓄᖅ ᑕᒪᑐᒨᓇ ᐃᑲᔪᖅᑕᐅᓂᐊᕐᒪᖔᑕ ᐊᖑᓇᓱᒃᑏᑦ ᑕᐃᒃᑯᐊ ᓴᓇᒐᖅᑕᕈᓐᓇᐃᓕᓯᒪᔪᑦ 
ᖁᑭᐅᑎᑖᕈᓐᓇᐅᑎᖃᙱᓐᓂᕐᒧᑦ ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᐱᔭᒃᓴᖅᑕᑎᑕᐅᓯᒪᔪᖅ ᓄᓇᖃᖅᑳᖅᓯᒪᔪᓕᕆᓂᕐᒧᑦ, ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐄ, ᑖᓐᓇ ᒪᓕᒐᖅ ᐲᕐᓗᒍᖃᐃ 
ᐃᑲᔪᖅᑕᐃᓐᓇᑦᑎᐊᖑᔪᓐᓇᖅᑐᒍᑦ ᑖᒃᑯᐊ ᓄᑕᖑᓕᖅᑐᑦ ᑲᓐᓲᕙᑎᕝ ᒐᕙᒪᒃᑯᑦ ᓂᕈᐊᖅᑕᐅᓇᓱᑦᑎᓪᓗᒋᑦ 
ᓯᕗᓂᖓᒍᑦ ᐅᖃᓚᐅᖅᓯᒪᒻᒪᑕ ᑖᔅᓱᒥᖓ ᒪᓕᒐᕐᒥᒃ ᐲᖅᓯᒍᒪᓪᓗᑎᑦ. ᑖᓐᓇ ᑕᒃᑯᐊ ᐃᓇᓐᓂᐊᓕᖅᑕᒃᑲ ᑕᔅᓱᒥᖓ 
ᐅᖃᓚᐅᖅᓯᒪᔭᖏᑦ ᑖᔅᓱᒥᖓ ᑲᔪᓯᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᓄᑦ, ᐹᓇᐸᔅ. 

ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᓇᓗᓇᙱᒻᒪᑦ ᑕᒃᑯᐊ ᓲᖃᐃᒻᒪᑦ ᐊᐅᓪᓚᖅᑎᑦᑎᔭᕆᐊᖃᖃᑦᑕᓚᐅᖅᓯᒪᖕᒪᑦ 
ᑕᒪᒃᑯᐊ ᐃᓄᐃᑦ ᓇᖕᒥᓂᖅ ᐱᖁᑎᒥᖕᓂᒃ ᓲᕐᓗᒃ photocopy-ᖅᑕᐅᔭᕆᐊᖅ- photocopy-ᓯᒪᔪᓂᒃ  
ᓇᒃᓯᐅᔾᔨᖃᑦᑕᕆᐊᖃᓚᐅᙱᓐᓇᑦᑕ ᐱᓇᓱᒃᖢᑕ ᑕᒪᒃᑯᓂᖓ ᖁᑭᐅᑎᑖᕈᓐᓇᐅᑎᓂᒃ. ᑕᐃᒃᑯᐊᓕ ᑕᐃᒪ 
ᓇᒃᓯᐅᔾᔨᓯᒪᔪᑦ ᐃᓚᖏᑦ ᐅᑎᖅᑎᔅᓯᕕᐅᓯᒪᙱᒻᒪᑕ ᑕᒪᒃᑯᓂᖓ.  
 
ᖃᓄᕐᓕ ᑕᐃᒪ ᑕᒪᒃᑯᐊ ᐱᓕᕆᐊᖑᓂᐊᖅᐸᑦ ᐅᑎᖅᑎᑦᑎᕕᐅᓂᐊᖅᐸᑦ ᒥᓂᔅᑕ ᑖᓐᓇ ᒐᕙᒪᒃᑯᓐᓄᑦ ᐊᐱᕆᓂᐊᖅᐸ 
ᑖᒃᑯᐊ ᐅᑎᖅᑎᑦᑎᕕᐅᖁᓗᒋᑦ ᑕᒪᒃᑯᓂᖓ ᐱᖁᑎᒋᔭᕆᐊᖃᐃᓐᓇᖅᑕᒥᓐᓂᒃ ᐅᑎᖅᑎᕕᐅᓯᒪᙱᑦᑐᑦ? ᖁᔭᓐᓇᒦᒃ, 
ᐅᖃᖅᑎᑦᑎᔨ. 
 
ᐅᖃᖅᑎ: ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑖᒃᑯᐊ ᐃᓱᒫᓗᓇᑦᑎᐊᖅᑐᑦ 
ᖃᐅᔨᑎᑕᐅᒋᐊᒃᑲᓐᓂᕈᒪᓂᐊᖅᑐᖓ ᓇᓕᐊ ᑖᒃᑯᐊ ᐊᓯᐅᔨᓯᒪᓐᓂᖅᑲᑕ ᐃᑲᔪᕋᓱᒍᓐᓇᕐᓂᐊᕋᑦᑎᒍ. ᑕᐃᒪ ᐅᓐᓄᓴ 
5:30-ᒥ ᐃᖅᑲᖅᑐᐃᔨᓕᕆᔨᒃᑯᑦ ᑲᓇᑕᓕᒫᒥ ᐅᖄᓚᖃᑎᒋᓂᐊᕋᒃᑯ, ᑖᓐᓇ ᓯᕗᒃᑲᑕᓪᓚᕆᓐᓂᐊᕋᒃᑯ ᐲᖅᑕᐅᖁᓗᒍ 
ᒪᓕᒐ. ᐅᖃᐅᔾᔪᕖᙵᕐᓂᐊᕐᒥᔭᕋ ᑖᓐᓇ ᒪᓕᒐᖅ ᐊᑲᐅᙱᓂᖅᐹᓪᓚᕆᒻᒪᑦ ᐊᓯᕙᖅᑎᑎᓐᓄᑦ. ᑖᓐᓇ 
ᐲᖅᑕᐅᖁᓪᓚᕆᓐᓂᐊᖅᑕᕋ ᑖᓐᓇ ᒪᓕᒐᖅ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᒡᓗᓕᒑᕐᔪᖕᒧᑦ ᒪᓕᒐᓕᐅᖅᑎ ᓇᑦᑎᖅ. 
 
ᐊᐱᖅᑯᑦ 137 - 2(3): ᑐᓴᒐᒃᓴᖅ ᐃᒡᓗᓕᒑᖅᔪᒻᒥ ᐅᖅᑯᐊᖃᑦᑎᐊᕐᓂᒃᓴᒥᒃ (ᓇᑦᑎᖅ) 
 
ᓇᑦᑎᖅ: ᐅᖃᖅᑎ, ᐃᓄᓕᕆᔨᒃᑯᓐᓄᑦ ᒥᓂᔅᑕᐅᔪᖅ ᐊᐱᕆᔪᒪᔭᕋ ᐅᒥᖓ, ᐅᒥᖓᖔᓂᒃ. (ᑐᓵᔨᒃᑯᑦ) ᐅᖃᖅᑎ, 
ᐅᖅᑯᐊᖃᑦᑎᐊᖁᓪᓗᒋᑦ ᐅᒥᐊᑦ, (ᑐᓵᔨ ᓄᖅᑲᖅᐳᖅ) ᑕᐃᓐᓇ ᑐᓚᑦᑕᖅᕕᓐᓄᑦ ᑐᒃᓯᕋᕈᑕᐅᖏᓐᓇᓚᐅᖅᑐᑦ 
ᐅᖃᖅᑎ, ᐃᒡᓗᓕᒑᕐᔪᖕᒥᐅᑕᐃᑦ, ᕿᓄᐊᕋᐃᓐᓇᖅᑕᖓᑦ ᑕᐃᓐᓇ ᖃᓄᐃᓕᖓᓕᕐᒪᖔᖅ ᒥᓂᔅᑕ ᐊᐱᕆᔪᒪᔭᕋᓗᐊᕋ, 
ᐱᔪᓐᓇᖅᑎᓐᓂᕈᒪ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐃᖏᕐᕋᔪᓕᕆᓂᕐᒧᑦ ᐱᓕᕆᐊᓕᒃ, ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎ. ᑖᒃᑯᐊ ᒫᓐᓇᒧᓄᑦ ᐱᓕᕆᐊᕆᕙᓪᓕᐊᑦᓯᐊᖅᑕᕗᑦ 
ᑎᑎᕋᖅᓯᒪᖃᑕᐅᑦᓯᐊᖅᑐᓂ ᑕᐃᓐᓇ ᐃᒡᓗᓕᒑᕐᔪᒃ, ᑖᒃᑯᐊ ᐃᒻᒪᖃ ᖃᓄᖅ ᑮᓇᐅᔭᒃᑲᓂᕐᓂᒃ ᖃᑦᓯᓂᒃ 
ᐱᑕᖃᒃᑲᓐᓂᕈᓐᓇᕐᒪᖔᖅ ᕿᓂᕆᐊᖃᖅᓱᑕ. ᑖᓐᓇ ᒫᓐᓇᒧᓄᑦ ᐱᓕᕆᐊᕆᑦᓯᐊᖅᑕᕗᑦ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᓐ, ᓇᑦᑎᖅ. 
 
ᓇᑦᑎᖅ: ᖁᔭᓐᓇᒦᒃ. ᐅᖃᖅᑏ. ᑕᐃᒃᑯᐊ 7-ᐸᐅᔪᓐ ᓄᓇᓖᑦ ᑐᒃᓯᕋᕈᑕᐅᓯᒪᔪᑦ ᐱᔫᓪᓗᐊᓚᖓᕗᑦ ᐅᕝᕙᓗᑭᐊᖅ 
ᖃᓄᖅ ᓂᕆᐅᓇᖅᐸᓐ. ᖃᑦᑎᐅᕙᓐ ᑕᐃᒃᑯᐊ ᓄᓇᓖᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᑖᒃᑯᐊ ᓄᓇᓖᑦ 8-ᖑᔪᐃᓐ. 8-ᖑᔪᑦ ᑖᒃᑯᐊ ᓄᓇᓖ. ᑕᒪᑦᓱᒧᖓ 
ᑎᑎᕋᖅᑕᐅᓯᒪᔪᓐ. ᑕᐃᓐᓇ ᐃᒻᒪᖃ ᓂᕈᐊᕋᑖᓚᐅᖅᑎᓪᓗᒋᑦ ᓄᑖᒥᒃ ᒐᕙᒪᒥᒃ ᑕᒪᓐᓇ 
ᐱᓕᕆᐊᕆᒃᑲᓐᓂᕆᐊᖃᕐᓂᐊᖅᑕᕗᓐ ᑕᐃᒃᑯᐊᓗ ᒥᓂᔅᑐᐃᑦ, ᒥᓂᔅᑕᓐᖑᕋᑖᖅᑐᐃᓐ 
ᐅᖃᖃᑎᒋᑦᑎᐊᕆᐊᖃᕐᓂᐊᕐᕋᑦᑎᒍ ᑕᒪᒃᑯᓂᖓ ᐱᓕᕆᐊᕆᓚᐅᖅᑕᑎᓐᓂ ᒐᕙᒪᐃᑦ ᐊᓯᒋᔭᖏᓐᓂᒃ ᑭᓯᐊᓂ 
ᑕᒪᓐᓇ ᑲᔪᓯᑎᒐᓱᐊᑦᓯᐊᖏᓐᓇᓂᐊᖅᑕᕗᑦ ᑕᐃᒃᑯᐊ ᒐᕙᒪᐃᓐ ᓄᑖᖑᒐᓗᐊᖅᑎᓪᓗᒋᑦ. ᖁᔭᓐᓇᒦᒃ. 

ᐅᖃᖅᑎ: ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᓐ, ᓇᑦᑎᖅ. 
 
ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊᖏᓛᒃ ᒐᕙᒪᑐᖃᒃᑯᑦ ᓄᑖᖑᓕᕐᒪᑕ. ᐅᐸᒃᓯᒪᓕᖅᐸᖏᖅᑲᐃ ᑖᓐᓇ 
ᒥᓂᔅᑕᑦᑕ ᑕᐃᒃᑯᐊ ᒐᕙᒪᑐᖃᒃᑯᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᓛᔪᒃ, ᑐᓴᖅᓴᐅᖏᓐᓇᕕᓐ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᑐᓴᖅᓴᐅᓕᖅᑯᖓᖃᐃ?  
 
ᑕᐃᒃᑯᐊ ᐅᐸᓚᐅᖏᑕᒃᑲ ᒐᕙᒪᑐᖃᒃᑯᓐ ᑖᓐᓇ ᑲᑎᒪᓂᕗᑦ ᐱᔭᕇᖅᓯᒪᓕᖅᐸᑦ ᑕᐃᒃᑯᐊ ᐅᐸᒐᓱᑦᑕᐅᑎᒋᓂᐊᖅᐸᒃᑲ 
ᒥᓂᔅᑕᐅᖃᑎᒋᔭᒃᑲ ᓇᓕᐊᓐᓄᑐᐃᓐᓇᖅ ᒥᓂᔅᑑᕕᓐᓄᓐ ᐅᕙᖓ. ᖁᔭᓐᓇᒦᒃ. 
 
ᐅᖃᖅᑎ: ᑭᖑᓪᓕᖅᐹᖅ ᐊᐱᖅᑯᑎᖓ, ᓇᑦᑎᖅ. 
 
ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᑕᐃᒪᐃᓛᒃ ᑕᒪᒃᑯᐊ ᐱᓪᓚᕆᐊᓘᒻᒪᑕ ᓄᓇᓖᑦ ᑐᓚᑦᑕᖅᕕᖃᖏᑦᑐᑦ 
ᐊᒃᓱᕈᐊᕆᔭᐅᓪᓚᕆᒻᒪᑕ ᐅᒦᔭᖃᑦᑕᖅᑐᑎᓪᓗ ᐱᑦᔪᑎᒋᓪᓗᒋᑦ. ᑐᓴᖅᓵᓕᔪᒪᓪᓚᕆᒃᑲᓗᐊᖅᑐᒍᓐ ᑕᐃᒃᑯᐊ 
ᐅᐸᓐᓂᐊᓐᓂᕋᒻᒪᒋᑦ.  
 
ᐅᓪᓗᒥᖃᐃ ᑲᑎᒫᓂᒃᑯᑦᑕ ᐅᐸᓐᓂᐊᖅᐸᖏᑦ. ᐅᖃᖅᑏ, ᖁᔭᓐᓇᒦᒃ. 
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐅᓪᓗᒥᓕ ᑕᐃᒃᑯᐊ ᖃᐅᑉᐸᑦ ᑕᑯᔪᒪᑉᐸᑕ ᐅᕙᓐᓂᒃ ᐅᐸᒐᔭᖅᑕᒃᑲ ᑭᓯᐊᓂ 
ᑲᑎᒪᓂᕗᑦ ᑖᓐᓇ ᐱᔭᕇᖅᓯᐊᕆᓂᐊᖅᑕᕋ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᓐ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᑐᑐ. 
 
ᐊᐱᖅᑯᑦ 138 - 2(3): ᑮᓇᐅᔭᖅᑐᕈᑎᒃᓴᐅᑉ ᐅᓂᒃᑳᑉ ᐃᓗᓕᖏᑦ ᑲᓐᖑᓇᖅᑎᑕᐅᓂᖏᑦ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦ, ᐅᖃᖅᑏ. ᐅᖃᖅᑏ, ᖃᐅᔨᒪᔪᖓ, ᒪᓕᒐᓕᐅᖅᑏᓪᓗ ᖃᐅᔨᒪᔪᓐ 
ᐅᑕᖅᑮᓇᑦᑎᐊᖅᓯᒪᒻᒥᒻᒪᑕ ᐸᖕᓂᖅᑑᒦᓕᖅᑐᓂ ᑮᓇᐅᔭᖅᑐᕈᑎᒃᓴᓄᑦ ᐊᑐᕈᒫᖅᑐᓐ. ᑕᖅᑲᒃᑯᓄᖓ 
ᓴᖅᑭᑕᐅᖁᓪᓗᒋᓐ.  
 
ᑐᑭᓯᔭᕋ ᐅᓪᓗᕈᒻᒥᓇᐅᑎᓪᓗᒍ ᐱᖅᑯᓯᕐᒥᓂᒃ ᐊᑐᖅᑐᑎᒃ, ᑕᐃᒃᑯᐊ ᑮᒍᔾᔭᐅᓯᒪᖃᑦᑕᕐᒪᑕ ᐅᓂᒃᑳᕕᐅᓪᓗᑎᒃ 
ᑐᓴᕋᔅᓴᓕᕆᔨᒃᑯᓐ. ᑮᓇᐅᔭᖅᑐᕈᑎᒃᓴᐃᑦ ᒥᒃᓵᓄᑦ, ᐃᓗᓕᖏᓐᓂᓪᓗ, ᑲᓐᖑᓇᖅᑑᓪᓗᑎᓪᓗ ᑐᓂᔭᐅᕙᑦᑐᑎᒃ. 
ᑕᕝᕙᓂ ᒪᓕᒐᓕᐅᖅᕕᐅᑉ ᐃᓗᐊᓂ, ᐃᓪᓗᖅᔪᐊᖓᑕ.  

ᑕᐃᒪᓐᓇᐃᓕᓚᐅᖅᑎᓪᓗᖓ, ᐊᐱᕆᔪᒪᔭᕋ ᒥᓂᔅᑕᖓ ᑮᓇᐅᔭᓕᕆᔨᒃᑯᓐ ᓇᓗᓇᐃᖅᓯᖁᓪᓗᒍ ᑐᓴᕋᔅᓴᓕᒫᑦᑎᐊᑦ 
ᑐᓴᕋᔅᓴᓄᑦ ᐊᑐᕈᒫᑦᑐᑦ ᑲᓐᖑᓇᖅᑑᑎᑕᐅᖏᓐᓇᓂᐊᕐᒪᖔᑕ ᑕᖅᑲᒃᑯᓄᖓ ᓴᖅᑭᑕᐅᓚᐅᖏᑕᐃᓐᓇᓂᕐᒪᖔᑕ 
ᑲᑎᒪᔾᔪᐊᕐᓂᖅ ᐱᒋᐊᓚᐅᖅᑳᑎᓐᓇᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᐄ, ᐅᓪᓗᒥ ᑕᐃᒪᐃᓕᐅᓚᐅᕐᕋᓗᐊᕐᒥᔪᒍᑦ ᑕᐃᒃᑯᐊ ᐅᕙᓂ 
ᐊᓂᒍᓐᓇᖅᑎᑕᐅᖏᑦᑐᑎᒃ ᐅᖃᐅᔾᔪᑦᑕᐅᔪᑦ ᖃᓄᐃᓕᐅᕐᓂᐊᕐᒪᖔᑦᑕ. ᐅᖃᐅᔾᔪᖅᑕᐅᓚᐅᕐᒥᔪᑦ ᐅᓪᓗᒥ. ᑖᒃᑯᐊᓗ 
ᑮᓇᐅᔭᓕᕆᓂᕐᒧᓐ, ᑮᓇᐅᔭᑦ ᐊᑐᕐᓂᐊᕐᑕᑦᑎᓐᓄᑦ 2006-07 ᐃᓗᐊᓂᓪᓚᕆᒃ ᐅᖃᐅᓯᐅᓚᐅᖏᑕᐃᓐᓇᖅᑐᓐ. 
ᑕᐃᒃᑯᐊ ᑲᑎᒪᓚᐅᖅᑐᑦ ᓯᓚᑖᓂ. ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᖃᐅᔨᒪᔪᖓᐃᓛᒃ ᑭᖑᓂᑦᑎᓐᓂ ᐊᕐᕌᒍᓂ ᐊᓂᒍᖅᓯᒪᔪᓂᒃ 
ᒪᓕᒐᓕᐅᖅᑏᑦ ᒫᓃᖔᖅᑐᑦ ᑐᓴᒐᒃᓴᓂᒃ ᑐᓴᖅᑎᑦᑎᔭᕌᖓᒥᒃ ᑮᓇᐅᔭᖅᑐᕈᑎᒃᓴᐃᑦ ᐃᓗᐊᓃᑦᑐᓂᒃ 
ᐊᑲᕆᔭᐅᙱᑦᑐᒻᒪᕆᐊᓘᖃᑦᑕᓚᐅᖅᓯᒪᒐᑦᑕ ᕿᒥᕐᕈᓇᓚᐅᖅᖢᑎᒍᑦ ᒪᓕᒐᓕᐅᕐᕕᐅᑉ ᐃᓗᐊᓂ 
ᐃᓕᔭᐅᓚᐅᖅᑳᖅᑎᓐᓇᒋᑦ.  
 
ᖃᐅᔨᒪᓪᓗᖓᓗ ᑕᐃᒪᓐᓇ, ᑕᐃᒪᓐᓇ ᓴᖅᑭᖅᑎᓚᐅᖅᓯᒪᙱᓐᓇᑦᑕ ᑐᓴᒐᒃᓴᓂᒃ. ᐅᖃᖅᑎ, ᒥᓂᔅᑕ ᐊᐱᕆᔪᒪᔭᕋ 
ᓇᓗᓇᐃᖅᓯᖁᓪᓗᒍ ᑕᖅᑲᒃᑯᓄᖓ ᓴᖅᑭᖅᑎᓚᐅᖅᓯᒪᙱᒃᑲᓗᐊᕐᒪᖔᑕ.  
 
ᐅᐃᒻᒪᒐᓚᒃᑲᒪ ᐅᓪᓗᒥ ᐅᖃᖅᑐᖃᖅᑲᐅᖕᒪᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᑦ ᐊᐱᕆᒐᒃᑯ 2.3-ᒥᓕᐊᓐ 
ᑖᓚᒥᒃ ᕿᑭᖅᑕᓗᒻᒧᑦ ᐋᓐᓂᐊᕐᕕᖓᓄᑦ ᐊᑐᕐᓂᐊᖅᑐᓂᒃ ᓇᓗᓇᐃᖅᓯᖅᑲᐅᔪᖅ.  
 
ᑕᕝᕙᓂ ᐊᑐᕈᒫᖅᑐᓃᒻᒪᑕ ᓇᓗᓇᐃᖅᓯᕕᐅᔪᒪᒐᓗᐊᖅᑐᖓ 2.3 ᒥᓕᐊᓐ ᑖᓚ ᑕᐃᓐᓇ ᐃᖅᑯᓪᓕᐅᑕᐅᓚᐅᖅᑐᖅ 
ᑕᖅᑲᒃᑯᐊ ᑐᓴᒐᒃᓴᓕᕆᔨᒃᑯᓐᓄᑦ ᑐᓂᔭᐅᓚᐅᖅᑎᓪᓗᒍ ᔮᓐᓄᐊᕆ 18-ᒥ ᐅᖃᖅᑲᐅᔪᖅ ᑕᖅᑭᕕᓂᐅᒻᒪᑕᒎᖅ 
ᐊᑐᕈᒫᖅᑐᑦ ᐃᓗᐊᓂ ᓯᓚᑕᒍᓪᓘᓐᓂᐅᒻᒪᖔᑕ ᐊᐱᕆᔪᒪᔭᕋ. ᖁᔭᓐᓇᒦᒃ. 
 
ᐅᖃᖅᑎ: ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔨ. ᑐᐊᕕᕐᓇᖅᑐᖃᓕᕌᖓᑦ ᒐᕙᒪᕗᑦ ᑮᓇᐅᔭᓂᒃ 
ᐋᖅᑭᒋᐊᖅᑎᑦᑎᔪᓐᓇᔪᒐᑉᑕ ᐊᑐᕐᓂᐊᖅᑐᓂᒃ ᑕᐃᒪᓐᓇᐃᓕᐅᓚᐅᕐᒥᖕᒪᑦ ᑕᒪᑐᒪ ᐅᖃᐅᓯᕆᔭᖓᑕ. ᒪ’ᓇ, 
ᐅᖃᖅᑎᑦᓯᔨ.  
 
ᐅᖃᖅᑎ: ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᑕᓐᓇ ᒥᓂᔅᑕ ᐅᖃᖅᑲᐅᖕᒪᑦ ᑕᐃᒪᓐᓇ ᐃᓚᒋᐊᕈᑎᓂᒃ 
ᐱᖃᑦᑕᒻᒪᑕᒎᖅ ᑮᓇᐅᔭᓂᒃ.  
 
ᑐᓵᖅᑲᐅᒐᒪ ᑮᓇᐅᔭᓂᒃ ᐅᖃᐅᓯᖃᖅᑎᓪᓗᒍ, 2.3 ᒥᓕᐊᓂᒃ ᐅᖃᐅᓯᖃᖅᑑᔮᖅᑲᐅᙱᒻᒪᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ. ᑖᓐᓇ ᓯᕗᓕᖅᑎᒋᔭᐅᔪᖅ ᒐᕙᒪᒃᑯᓐᓃᙶᖅᑐᖅ ᑲᑎᒪᕕᐅᑉ 
ᐃᓗᐊᓂ ᐅᖃᐅᓯᖃᖅᑲᐅᖕᒪᑦᑕᐅᖅ. 
 
ᑕᐃᒪᓐᓇ 2.3 ᒥᓕᐊᓐ ᑖᓚᔅ ᑕᒃᑯᐊ ᐊᑐᕈᒫᕐᓂᐊᖅᑐᓃᑉᐸᑦ ᕿᒥᕐᕈᓂᐊᖅᐱᑎᒍᓗ, ᓴᖅᑭᑎᑕᐅᒃᑲᓐᓂᕐᓂᐊᖅᐸ 
ᐅᓪᓗᒥ, ᐅᓪᓗᒥ ᓴᖅᑭᑎᑕᐅᖅᑲᐅᙱᒻᒪᑕ. ᑖᓐᓇ  

ᐊᐱᖅᑯᑎᒋᔭᕋ. ᐄ, ᓴᖅᑭᑎᑕᐅᓂᐊᖅᐸᑕ ᓱᒻᒪᑦ ᑐᓴᖅᑎᑦᑎᔾᔪᑕᐅᖅᑲᐅᕙᑦ ᑕᖅᑭᐅᓚᐅᖅᑐᒥᒃ? ᖁᔭᓐᓇᒦᒃ, 
ᐅᖃᖅᑎᑦᑎᔨ. 
 
ᐅᖃᖅᑎ: ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔨ. ᐅᖃᕈᓐᓇᖅᑐᖓ ᒫᓐᓇ ᑕᒪᒃᑯᐊ ᓇᓗᓇᐃᔭᑦᑎᐊᕐᓂᐊᕐᒪᑕ 
ᑲᑎᒪᑐᐃᓐᓇᕐᓂᖕᒥᒃ ᑕᒪᒃᑯᐊ ᐊᐱᖅᓱᖅᑕᐅᓕᖅᐸᑕ ᒥᓂᔅᑐᖑᔪᑦ ᐊᒻᒪᓗ ᒪᑯᐊ ᐅᖃᐅᓯᐅᓕᖅᐸᑕ ᑕᕝᕙᓂ ᑕᒪᓐᓇ 
ᓇᓗᓇᐃᓪᓕᑦᓯᐊᕐᓂᐊᖅᑐᑦ ᑕᒪᒃᑯᐊ ᑮᓇᐅᔭᑦ ᖃᓅᒻᒪᖔᑕ. ᒪ’ᓇ, ᐅᖃᖅᑎᑦᓯᔨ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ, ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ ᑕᐃᓐᓇ ᐃᒪᓐᓇ ᒥᓂᔅᑕ ᑐᑭᓯᖅᑰᙱᒻᒫᖓ. 
 
ᑖᒃᑯᐊ 2.3 ᒥᓕᐊᓐ ᑖᓚᔅ ᐅᖃᐅᓯᕆᔭᐅᖅᑲᐅᔪᑦ ᔮᓐᓄᐊᕆ 18-ᓂ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ 
ᐃᓄᓕᕆᔨᒃᑯᓐᓂᓪᓗ ᑕᖅᑭᐅᓚᐅᖅᑐᒦᖔᓚᐅᕐᒪᑕ ᖃᓄᖅ ᑖᒃᑯᐊ ᑮᓇᐅᔭᑦ ᐊᑐᖅᑕᐅᓚᐅᕐᒪᖔᑕ ᐊᐱᕆᒐᒃᑯ 
ᐅᖃᖅᑲᐅᖕᒪᑦ ᑕᕝᕙᓂ ᑮᓇᐅᔭᓂᒎᖅ ᐊᑐᕈᒫᕐᓂᐊᖅᑐᓃᒻᒪᑕ.  
 
ᑕᕝᕙᓂ ᐊᕐᕌᒍᒥ ᐊᑐᖅᑐᒥ ᓱᓕ ᓴᖅᑭᖅᑎᑕᐅᓯᒪᙱᒃᖢᓂᒃ ᑮᓇᐅᔭᑦ ᖃᑦᓯᐅᓂᖏᑦ. ᑖᒃᑯᐊ 2.3 ᒥᓕᐊ ᑖᓚᐃᑦ 
ᐊᕐᕌᒍᒥ ᓄᑖᕐᒥ ᓴᖅᑭᓛᖅᐸᑦ ᐅᕝᕙᓘᓐᓃᑦ ᑮᓇᐅᔭᓕᕆᓐᓇᐅᔪᒥᒃ ᐅᕝᕙᓘᓐᓃᑦ ᑕᕝᕙᓂ ᐊᕐᕌᒍᒥ ᐊᑐᖅᑐᒥ 
ᓴᖅᑭᔮᖅᐸᑦ?  
 
ᐅᐃᒪᔮᓕᕋᒪ, ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔨ. ᐅᖃᒃᑲᓐᓂᕐᓚᖓ ᑕᒪᒃᑯᐊ ᓇᓗᓇᐃᓕᕙᓪᓕᐊᓂᐊᖅᑐᑦ 
ᐅᓪᓗᒥᐅᖅᑲᐅᔪᓂᒃ ᑕᒪᒃᑯᐊ ᐊᐱᖅᓱᖅᑕᐅᕙᓪᓕᐊᓕᖅᐸᑕ ᒥᓂᔅᑐᖑᔪᑦ ᐃᓛᒃ ᐊᐱᖅᓱᖅᑕᐅᕙᓪᓕᐊᓕᕈᑦᑕ 
ᑲᑎᒪᑐᐃᓐᓇᕐᓂᕐᒥ ᑕᒪᓐᓇ ᓇᓗᓇᐃᓪᓕᕙᑦᓯᐊᕐᓂᐊᖅᑐᑦ ᑐᑭᓯᓐᓇᑦᓯᓇᑦᑎᐊᕐᓂᐊᖅᑐᑦ. ᒪ’ᓇ, ᐅᖃᖅᑎᑦᑎᔨ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᓱᕐᓇᖅ ᐃᓱᓕᒻᒪᑦ. ᑲᑎᒪᔾᔪᑎᒃᓴᑦᑎᓐᓂᒃ, ᑲᑎᒪᔾᔪᑎᒃᓴᖅ 8. ᑲᑎᒪᔾᔪᑎᒃᓴᖅ 9. 
ᑲᑎᒪᔾᔪᑎᒃᓴᑦ ᓈᓴᐅᑎᖓ 10. ᑲᑎᒪᔾᔪᑎᒃᓴᖅ 11. ᑲᑎᒪᔾᔪᑎᒃᓴᖅ 12. ᑲᑎᒪᔾᔪᑎᒃᓴᖅ 13. ᑲᑎᒪᔾᔪᑎᒃᓴᖅ 14. 
ᑲᑎᒪᔾᔪᑎᒃᓴᖅ 15. ᑲᑎᒪᔾᔪᑎᒃᓴᖅ 16. ᑲᑎᒪᔾᔪᑎᒃᓴᖅ 17. ᖃᐅᔨᒃᑲᐃᓂᖅ ᐱᖁᔨᕗᖔᕈᑎᒃᓴᓂᑦ ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᐃᑦ. ᒥᔅᑕ ᓯᒪᐃᓚᒃ. 
 

ᑲᑎᒪᔾᔪᑎᒃᓴᖅ 17: ᖃᐃᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᓂᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᒥᒃ 
 

ᒪᓕᒐᒃᓴᖅ 12 - ᑮᓇᐅᔭᐃᑦ ᐃᓚᒋᐊᕈᑎᑦ (ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓗ) ᒪᓕᒐᖅ, 2006-07 - 
ᖃᐅᔨᒃᑲᐃᒍᑦ 

 

ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᖃᖅᑏ ᑕᓪᓕᒥᐅᓕᖅᐸᑦ ᕕᕝᕗᐊᕆ 24, 
2006ᒥ ᖃᐅᔨᑲᐃᕗᖓ ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ ᐱᖁᔭᖓ, 2006-07 ᐅᖃᓕᒫᖅᑕᐅᓂᐊᖁᓪᓗᒍ 
ᓯᕗᓪᓕᖅᐹᒥᒃ. ᒪ’ᓇ, ᐅᖃᖅᑎᑦᓯᔩ. 

ᐅᖃᖅᑎ: ᑲᑎᒪᔾᔪᑎᒃᓴᖅ 18. ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᖅ 19. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ 
ᐱᖁᔭᒃᓴᐃᑦ. ᒥᔅᑕ ᓯᒪᐃᓚᒃ. 
 

ᑲᑎᒪᔾᔪᑎᒃᓴᖅ 19: ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 

ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ ᑕᐃᒪ ᐊᖏᖅᑕᐅᔪᒪᒐᓗᐊᖅᑐᒍᑦ 
ᒪᓕᒐᓕᐅᖅᑎᓄᑦ ᐅᓪᓘᒃ ᒪᕐᕉᒃ ᐊᑐᖏᓪᓗᒋᑦ. ᑖᒃᑯᐊ ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ ᐊᑐᖅᑐᒃᓴᐃᑦ 2006-07 
ᐅᖃᓕᒫᖅᑕᐅᖁᓪᓗᒋᑦ. 
 
ᐅᖃᖅᑎ: ᒥᓂᔅᑕ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᖕᒪᑦ ᐊᑐᓐᖏᓚᐅᑲᖁᓪᓗᒍ ᒪᓕᒐᖅ 62 – 2. ᑖᓐᓇ ᐱᖁᔭᒃᓴᖅ 
12 ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ ᐅᓪᓗᒥ. ᐊᒃᑳᖅᑐᖃᖅᐹ. ᐊᒃᑳᖅᑐᖃᖏᒻᒪᑦ. ᒥᔅᑕ ᓯᒪᐃᓚᒃ. 
  
ᒪᓕᒐᒃᓴᖅ 12 - ᑮᓇᐅᔭᐃᑦ ᐃᓚᒋᐊᕈᑎᑦ (ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓗ) ᒪᓕᒐᖅ, 2006-07 - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐱᒋᐊᖅᑎᑦᓯᕗᖓ ᓇᑦᑎᓕᖕᒥᐅᑕᖅ 
ᒪᓕᒐᓕᐅᖅᑎ ᑐᒡᓕᖅᑎᓪᓗᓂ 2006-07 ᑖᒃᑯᐊ ᐊᑐᕈᒫᕐᓂᐊᖅᑐᑦ ᐅᖃᓕᒫᖅᑕᐅᒍᓐᓇᖁᓪᓗᒋᑦ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ: ᐱᖁᔨᕗᖔᕈᑦ ᓈᒻᒪᖕᒪᑦ. ᓈᒻᒪᒃᓴᖅᑐᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᕗᖅ. ᐱᖁᔭᒃᓴᖅ 12, 
ᓯᕗᓪᓕᖅᐹᒥᒃ ᐅᖃᓕᒫᑦᑕᐅᓯᒪᓕᖅᐳᖅ. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᓐ. ᑲᑎᒪᔾᔪᑎᒃᓴᑦᑕ 
ᓈᓴᐅᑎᖓ 20. ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᓐ. ᓯᒪᐃᓚᒃ. 
 

ᑲᑎᒪᔾᔪᑎᒃᓴᖅ 20: ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᒪᓕᒐᒃᓴᖅ 12 - ᑮᓇᐅᔭᐃᑦ ᐃᓚᒋᐊᕈᑎᑦ (ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓗ) ᒪᓕᒐᖅ, 2006-07 - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦ, ᐅᖃᖅᑏ. ᐅᖃᖅᑏ, ᑐᒡᓕᑦᑕᐅᓪᓗᖓ ᑲᑎᒪᔨᐅᔪᒧᓐ 
ᓇᑦᑎᓕᒻᒧᓐ. ᒪᓕᒐᒃᓴᖅ 12, ᑖᒃᑯᐊ ᑮᓇᐅᔭᓐ ᐊᑐᕈᒫᓐᓂᐊᖅᑐᖅ ᐊᐅᓚᓂᕐᒧᓐ ᐋᖅᑭᐅᒪᓂᕐᒧᓪᓗ 2006-07 
ᑐᒡᓕᐊᓂ ᐅᖃᓕᒫᑦᑕᐅᖁᓪᓗᒋᑦ.  
 
ᑖᒃᑯᐊ ᒐᕙᒪᒃᑯᓐ ᐊᑐᕈᓐᓇᖁᓪᓗᒋᑦ ᑮᓇᐅᔭᓂᒃ ᐊᐅᓚᓂᕐᒧᓐ ᐋᖅᑭᐅᒪᓂᕐᒧᓪᓗ ᐊᑐᖅᑕᐅᓂᐊᖅᑐᓂᒃ ᒫᑦᓯ 31, 
2007 ᐃᓱᓕᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐱᖁᔨᕗᖔᕈᑦ. ᐱᖁᔨᕗᖔᕈᑦ ᓈᒻᒪᒻᒪᓐ. ᐱᑦᔪᑕᐅᔪᖅ. ᐱᖁᔭᒃᓴᐃᑦ. ᓂᕈᐊᕈᒪᓕᕐᒪᑕ. ᓈᒻᒪᓴᖅᑐᑦ. 
ᐃᓵᓪᓕᑦ. ᓈᒻᒪᓴᖏᑦᑐᑦ. ᓂᕈᐊᖏᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ. ᐱᖁᔭᒃᓴᖅ 12 ᑐᒡᓕᐊᓂᒃ 
ᐅᖃᓕᒫᖅᑕᐅᓯᒪᓕᖅᐳᖅ ᐊᒻᒪᓗ ᑐᓂᔭᐅᒍᓐᓇᓯᓪᓗᓂ ᑲᑎᒪᑐᐃᓐᓇᖅᑐᓄᑦ. 
 
ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᓐ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 21. ᑲᑎᒪᑐᐃᓐᓇᕐᓂᖅ ᐱᖁᔭᒃᓴᓂᒃ 
ᐊᓯᖏᓐᓂᓪᓗ ᑲᑎᒪᔾᔪᑎᖃᕐᓗᑎᒃ. ᑐᑐ. 
 
ᐱᒋᐊᖅᑎᑕᖅ 08 - 2(3): ᓄᖅᑲᖅᓵᓕᓂᖅ ᑲᑎᒪᓂᕐᒥᒃ (ᑐᑐ) 

ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ ᑐᒡᓕᒃᑕᐅᓪᓗᖓ ᑲᑎᒪᔨᐅᔪᒧᓐ ᖁᓪᓗᖅᑑᒧᓐ, 
ᑖᒃᑯᐊ ᒪᓕᒐᐃᑦ ᒪᓕᓪᓗᒋᑦ 46, ᑖᒃᑯᐊ ᒪᓕᒐᓕᐅᖅᑎᒃᑯᓐ ᓄᖅᑲᖁᓪᓗᒋᑦ ᐅᓪᓗᒥᒧᓐ.  
 
ᐅᖃᖅᑎ: ᐱᖁᔨᕗᖔᕈᑎᑕᖃᒻᒪᓐ, ᐱᖁᔨᕗᖔᕈᒻᒧᓐ. ᓂᕈᐊᕈᒪᓕᕐᒪᑕ ᐱᖁᔨᕗᖔᕈᒻᒧᓐ. ᓈᒻᒪᓴᖅᑐᑦ ᐃᓵᓕᑦ. 
ᓈᒻᒪᓴᖏᑦᑐᑦ. ᓂᕈᐊᖏᑦᑐᓐ. ᐱᖁᔨᕗᖔᕈᑦ ᑲᔪᓯᕗᖅ.  
 
ᑲᑎᒪᔾᔪᑎᒃᓴᑎᓐᓄᑦ. ᓈᓴᐅᑎᖓ 24. ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 24: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ) (ᑐᓵᔨᒃᑯᒃᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᖃᐅᑉᐸᓐ 9-ᒧᐊᖅᐸᓐ ᐅᓪᓛᒃᑯᓐ ᑲᑎᒪᔨᕋᓛᑦ 
ᐊᔭᐅᖅᑏᑦ ᑲᑎᒪᓂᐊᕐᒪᑕ. ᐃᓛᒃ ᓂᕈᐊᖅᑕᐅᓯᒪᑐᐃᓐᓇᖅᑐᓐ ᑲᑎᒪᓂᐊᕆᓪᓗᑎᑦᑕᐅᖅ. 
 
ᑲᑎᒪᔾᔪᑎᒃᓴᐃᑦ ᕿᑎᖅᑰᒧᑦ, ᕕᕝᕗᐊᕆ 23: 
 
1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑲᑎᒪᔨᕋᓛᓂᑦ ᐅᓂᒃᑳᑦ 

13. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 12 

21. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
ᐅᖃᖅᑎ: ᑲᑎᒪᔭᕇᖅᐳᒍᑦ ᐅᓪᓗᒥᐅᔪᖅ. ᑲᑎᒪᒃᑲᓂᕐᓂᐊᖅᑐᑕ ᕿᑎᖅᑰᒻᒥ, ᑎᓴᒻᒥᕐᒥ, ᕕᕝᕗᐊᕆ 23, 4:30-
ᒧᐊᖅᐸᓐ.  
 
ᐃᖅᓱᖅᑎ. 
 
>>ᑲᑎᒪᓂᖅ ᓄᖅᑲᖅᑐᖅ 16:08ᒥ ᐅᓐᓄᓴᒃᑯᑦ



 

 

 


